
ДАСТУРХОН
— Бугунги кунда вилоятда нафақат қишлоқ хўжа-

лиги соҳасида, балки янгидан ташкил этилаётган ишлаб 
чиқариш корхоналари, тадбиркорлик ва бунёдкорликлар 
воҳани таниб бўлмас даражада ўзгартириб юборди, дея 
бемалол айтишимиз мукин, — дейди Қашқадарё вилояти 
қовун-тарвуз етиштирувчилар уюшмаси бошлиғи Улуғбек 
Жуманазаров.  — Биласизми, айни пайтда воҳада 20 минг 
гектардан ошиқ жойда қовун-тарвуз етиштирилади. Чироқ-
чи туманининг ўзида 3 минг гектар лалми, 2 минг гектар 
суғориладиган ерда такрорий полиз экинлари экилади. 
Ўтган йилги 135 минг тоннадан ошиқ тарвузнинг кўпи Чи-
роқчининг ҳиссасига тўғри келмоқда. Айниқса, Кўкдала 
ва Чиял кенгликлари полиз учун жуда мос ҳудуд ҳисобла-
нади. Шу боисдан ҳам ўтган йили 15 минг тоннадан зиёд 
эртаги тарвуз экспорт қилинди.

Айни ҳақиқатни айтадиган бўлсак, эртачи маҳсулот 
етиштириш осон эмас. 2019 йилда Жанубий Кореяга хиз-
мат сафари билан борганда кўрдик, иссиқхонада эртаги 
қовун-тарвуз, кўкат, мева етиштириб, уруғликни ўзлари 
тайёрлашар экан. Иссиқхонада экишни хозир биз ҳам жо-
рий этаяпмиз. Бу йил февраль ойининг бошида 15 тонна 
броколи, гулкарам каби барвақт етиштирилган сабзавот-
ларни хорижга жўнатдик. Яна бир гап: бу йил 3 минг гек-
тардан ортиқ майдонда фермер хўжаликлари, 5 минг гек-
тардан зиёд ерда томорқачилар тарвуз етиштиряпти. Жами 
200 гектар ер томчилатиб суғорилмоқда. Бу тежамкор 
усулни 10 гектар фермер хўжалигимиз ерида жорий қил-
дим. Бундай янгиликлар кўп. Президентимиз яқинда аҳоли 
саломатлигини муҳофаза қилиш, соғлом турмуш тарзини 

ривожлантириш, тиббий хизматни янги даражага кўтариш 
ҳақида ҳаётий гапларни айтди. Дастурхонда гўшт, сут, 
нон, тухум билан бирга қовун-тарвуз, мева, кўкат, саб-
завотлар, албатта, бўлиши шарт. Соғлом танда соғ ақл, 
дейишади. Яъни, соғлом ақл соҳиби танини хоритмайди. 
Демак, биз етиштираётган маҳсулотлар дастурхонимиз 
зийнати... 

×ÈÐÎŠ×ÈÄÀ ßÍÃÈËÈÊËÀÐ Ê¡Ï
буни тиббиёт, таълим, тадбиркорлик ва бошқа соҳалардаги 
ўзгаришларда кўрмоқдамиз

Давоми 6-7-бетларда. 

ТОШКЕНТ ХАЛҚАРО ИНВЕСТИЦИЯ ФОРУМИ

ЎЗБЕКИСТОН БУГУН ЎЗИГА ХОС 
ЖОЗИБАСИ БИЛАН ХОРИЖЛИК 
ИНВЕТОРЛАРНИ ЖАЛБ ҚИЛМОҚДА. УЗОҚ 
ЙИЛЛАР ИЧИДА ҚАТ-ҚАТ БЎЛИБ ЙИҒИЛГАН 
МУЗЛАР ҚАТЪИЙ СИЁСИЙ ИРОДА ВА 
ИСЛОҲОТЛАР БИЛАН ЭРИТИЛЯПТИ. ЯНГИ 
ЎЗБЕКИСТОН ЁПИҚ, ҚОВОҒИ СОЛИНГАН 
ЭМАС, ИСТАРАСИ ИССИҚ, ЖОЗИБАЛИ 
МАМЛАКАТГА АЙЛАНЯПТИ. 3

ЎЗБЕКИСТОН ВА ТУРКИЯ 
ҲАМКОРЛИГИ РИВОЖИДА 

ЯНГИ ДАВР БОШЛАНМОҚДА

Ўзбекистон Республикаси 
Президенти Шавкат 
Мирзиёевнинг таклифига 
биноан 29 март куни Туркия 
Республикаси Президенти Режеп 
Таййип Эрдоған расмий ташриф 
билан мамлакатимизга келди.

Икки мамлакат давлат байроқлари 
билан безатилган Тошкент халқаро 
аэропортида Туркия Республикаси 
Президенти ва унинг рафиқасини 
Президент Шавкат Мирзиёев ва 

рафиқаси кутиб олди.
Таъкидлаш лозимки, Туркия 

Республикаси Ўзбекистон 
Республикасининг давлат 
мустақиллигини биринчи 
бўлиб тан олган. 1996 йилда 
мамлакатларимиз ўртасида 
Абадий дўстлик ва ҳамкорлик 
тўғрисидаги шартнома имзоланган. 
Халқларимиз кўп асрлик тарихи, 
тили, дини, қадриятлари ва 
муштарак урф-одатлари билан 

бир-бирига чамбарчас боғланган. 
Давлатларимиз ўртасида ўзаро 
ишонч асосидаги дўстона 
муносабатлар бугунги кунда изчил 
мустаҳкамланиб бормоқда.

Туркия етакчиси давлатимиз 
раҳбари ҳамроҳлигида “Янги 
Ўзбекистон” боғига ташриф буюриб, 
Мустақиллик монументи пойига 
гул қўйди. Меҳмонга мажмуада акс 
эттирилган тарих ва мазмун ҳақида 
сўзлаб берилди.

Давоми 2-бетда. 

SIYOSAT Кейинги йилларда ўзаро товар айирбошлаш 2,5 баробарга Кейинги йилларда ўзаро товар айирбошлаш 2,5 баробарга 
ўсиб, 3,6 миллиард доллардан ошди. Қўшма корхоналар сони 5 ўсиб, 3,6 миллиард доллардан ошди. Қўшма корхоналар сони 5 
баробар кўпайиб, 2 мингдан ортди. Инвестициявий ҳамкорлик баробар кўпайиб, 2 мингдан ортди. Инвестициявий ҳамкорлик 

кўрсаткичлари 70 баробарга ўсди.30-mart, chorshanba, 2022-yil. 

Таъкидлаш жоизки, бу хорижий давлат 
раҳбари ташрифи чоғида “Янги Ўзбекистон” 
боғида ўтказилган биринчи шундай маросим 
бўлди ва келгусида анъанага айланади.

Ташрифнинг асосий тадбирлари Кўксарой 
қароргоҳида бўлиб ўтди. Олий мартабали 
меҳмон шарафига фахрий қоровул саф торт-
ди. Шавкат Мирзиёев ва Режеп Таййип Эрдо-
ған шоҳсупага кўтарилдилар. Ўзбекистон ва 
Туркия давлат мадҳиялари янгради. Фахрий 
қоровул тантанали равишда давлат раҳбар-
лари олдидан саф тортиб ўтди.

Маросимда икки мамлакат расмий делега-
циялари аъзолари ҳам ҳозир бўлди.

Расмий кутиб олиш маросимидан сўнг Ўз-
бекистон Республикаси Президенти Шавкат 
Мирзиёев ва Туркия Республикаси Президен-
ти Режеп Таййип Эрдоған тор доирада музо-
каралар ўтказди.

Етакчилар Ўзбекистон ва Туркия ўрта-
сидаги ўзаро ҳурмат, дўстлик ва ишончга 
асосланган кўп қиррали ҳамкорликни янада 
ривожлантириш ва мустаҳкамлаш юзасидан 
фикр алмашдилар.

Учрашувда асосий эътибор стратегик 
шериклик муносабатлари даражасини юк-
салтириш, икки мамлакат ўртасидаги сиё-
сий, парламентлараро, савдо-иқтисодий ва 
маданий-гуманитар алоқаларни кенгайтириш 
масалаларига қаратилди.

Кейинги йилларда икки томонлама ҳам-
корлик сезиларли даражада фаоллашди. 
Ҳукуматлар, вазирлик ва идоралар, ҳудудлар 
даражасида доимий мулоқотлар йўлга қўйил-
ган. Олий даражада эришилган келишувлар 
изчил амалга оширилмоқда.

Шавкат Мирзиёев ва Режеп Таййип Эрдо-
ған кооперация лойиҳалари ва дастурларини 
амалга ошириш орқали савдо-иқтисодий ва 
инвестициявий алоқаларни янада ривожлан-
тириш Ўзбекистон ва Туркия ҳамкорлигининг 
муҳим йўналиши эканини қайд этдилар.

Шу маънода, мамлакатларимизнинг катта 
салоҳияти ва имкониятларини, жумладан, 
Савдо-иқтисодий ҳамкорлик бўйича ҳукумат-
лараро комиссия механизмидан фаол фой-
даланиш орқали рўёбга чиқариш зарурлиги 
таъкидланди.

Давлат раҳбарлари минтақавий ва халқа-
ро кун тартиби юзасидан фикр алмашаркан, 
мамлакатларимизнинг позициялари ўхшаш 
эканини қайд этдилар. Кўп томонлама халқа-
ро институтлар доирасида ҳамкорликни давом 
эттиришга келишиб олинди.

Шундан сўнг Олий даражадаги Ўзбекистон 
– Туркия Стратегик ҳамкорлик кенгашининг 
иккинчи йиғилиши бўлиб ўтди.

Ўзбекистон Президенти Шавкат Мирзиёев 
Туркия етакчисини қутлар экан, ўзаро ҳам-
корликда юксак даражага эришилганидан, 
мамлакатларимиз парламентлари, давлат идо-
ралари, ишбилармон доиралари ва жамоат-
чилиги ўртасидаги алоқалар мустаҳкамланиб 
бораётганидан мамнунлигини билдирди.

Давлатимиз раҳбари Ўзбекистон кўп қир-
рали муносабатларни янада ривожлантириш 
ва мустаҳкамлашдан манфаатдор эканини 
таъкидлади.

Туркия Президенти Режеп Таййип Эрдоған 
мамлакатларимизнинг қардошлик ришталари-
га асосланган стратегик шериклиги барча со-
ҳаларда ўзаро ишонч ва ҳурмат руҳида ривож 
топаётганини алоҳида қайд этди.

Икки мамлакат етакчиларининг расмий 
ташрифлари ва мунтазам мулоқотлари сиёсий 
мулоқотни мустаҳкамлашга хизмат қилиб, 
сермаҳсул амалий шериклик учун кенг имко-
ниятлар очди.

Савдо ва инвестиция соҳаларида алоқалар 
жадал ривожланмоқда. Жумладан, кейинги 
йилларда ўзаро товар айирбошлаш 2,5 баро-
барга ўсиб, 3,6 миллиард доллардан ошди. 
Қўшма корхоналар сони 5 баробар кўпайиб, 
2 мингдан ортди. Инвестициявий ҳамкорлик 
кўрсаткичлари 70 баробарга ўсди.

Ўзаро ҳамкорликни янада ривожланти-
риш мақсадида томонлар шерикликни, шу 
жумладан, савдо ва иқтисодиёт, инвестиция-
лар, транспорт, тўқимачилик, энергетика, 
қишлоқ хўжалиги, соғлиқни сақлаш, мада-

ний-гуманитар алмашинув каби соҳаларда 
янада кенгайтиришнинг устувор йўналишла-
рига батафсил тўхталдилар.

Ўзбекистондаги ислоҳотлар борасида 
ҳамкорликни мустаҳкамлаш, давлат-хусусий 
шериклик механизмларини жорий қилиш, 
фан, таълим, санъат, кино, туризм ва ахборот 
соҳаларидаги шерикликни чуқурлаштиришга 
келишиб олинди.

Ҳамкорлик кўлами кенгайганини ҳисобга 
олиб, томонлар муносабатларни янги дара-
жага – кенг қамровли стратегик шериклик 
босқичига олиб чиқишга қарор қилдилар.

Музокаралар якунида Режеп Таййип Эр-
доған Шавкат Мирзиёевга икки томонлама 
Стратегик ҳамкорлик кенгашининг навбатда-
ги йиғилишида иштирок этиш учун Туркияга 
ташриф билан келишни таклиф этди.

Туркия Президенти Режеп Таййип Эрдо-
ғаннинг мамлакатимизга ташрифи доирасида 
яна бир муҳим воқеа – Тошкент вилоятида 
замонавий иссиқлик электр станциясини ишга 
тушириш ҳамда Сирдарё вилоятида шун-
дай станция қурилишини бошлаш маросими 
бўлди. Ушбу лойиҳалар Туркиянинг «Cengiz 
Enerji» компанияси томонидан амалга оши-
рилмоқда.

Ўзбекистон Президенти Шавкат Мирзиёев 
маросимда нутқ сўзлар экан, лойиҳаларнинг 
аҳамиятига тўхталди, ушбу мажмуалар Ўз-
бекистон ва Туркия ўртасидаги иқтисодий 
ҳамкорлик самараларининг ёрқин ифодаси 
эканини таъкидлади. Охирги бир йилнинг 
ўзида туркиялик компаниялар билан бирга-
ликда Ўзбекистоннинг жадал ривожланаётган 
иқтисодиёти учун жуда муҳим бўлган 5 та 
йирик энергетика лойиҳалари амалга оши-
рилгани алоҳида қайд этилди. Хусусан, ушбу 
станцияларнинг умумий қуввати бугунги ло-
йиҳалар билан қўшиб ҳисоблаганда 1,4 минг 
мегаваттга етади.

Ўзбекистон энергетика тармоғини модер-
низация қилиш натижасида 2026 йилгача 
давлат-хусусий шериклик асосида умумий 
қиймати 12 миллиард долларлик 29 та ло-
йиҳа ишга туширилиши таъкидланди. Улар 
қўшимча 71 миллиард киловатт-соат электр 
энергияси ишлаб чиқариш имконини ярата-
ди, йилига 12 миллиард куб метр табиий газ 
тежалади.

Давлатимиз раҳбари электр станциясини 
бунёд этишда қатнашган муҳандис ва қу-
рувчиларга миннатдорлик билдирди. Сўнг 
Президент Шавкат Мирзиёев ва Президент 
Режеп Таййип Эрдоған рамзий тугмани бо-
сиб, Қибрай туманидаги иссиқлик электр 
станциясини ишга туширди ва Ховос тумани-
даги иссиқлик электр станцияси қурилишини 
бошлаб берди.

Қибрайдаги ИЭС қуввати 240 мегаватт бў-
либ, йилига 2 миллиард киловатт-соат энер-
гия ишлаб чиқаради.

Ховос туманидаги янги иссиқлик электр 
станцияси 220 мегаватт қувватга эга, унда 
йилига 1 миллиард 700 миллион киловатт-
соат электр энергияси ишлаб чиқарилади.

Олий даражадаги музокаралар якунлан-
гач, ҳужжатларни имзолаш ва алмашиш ма-
росими бўлиб ўтди.

Ўзбекистон Президенти Шавкат Мирзиёев 
ва Туркия Президенти Режеп Таййип Эрдоған 
олий даражадаги Стратегик ҳамкорлик кенга-
шининг иккинчи йиғилиши якунлари бўйича 
Қўшма баёнот имзоладилар.

Бундан ташқари, икки мамлакат ҳукумат-
лари, вазирлик ва идоралари даражасида кўп 
қиррали Ўзбекистон – Туркия ҳамкорлигини 
янада кенгайтиришга қаратилган 9 та ҳужжат 
имзоланди. 

Жумладан:
– Имтиёзли савдо тўғрисидаги битим;
– Давлат чегаралари орқали товарлар 

ва транспорт воситаларининг ўтиши ҳақи-
да олдиндан ахборот алмашиш тўғрисидаги 
баённома;

– Меҳнат ва бандлик соҳасида ҳамкорлик 
тўғрисидаги англашув меморандуми;

– Суд экспертизаси соҳасида ҳамкорлик 
меморандуми;

– Қурилиш соҳасида англашув меморан-
думи;

– Соғлиқни сақлаш вазирликлари ўртасида 
2022-2023 йилларга мўлжалланган Ҳаракат-
лар режаси;

– Ўзбекистон Миллий ахборот агентлиги 
билан Туркиянинг “Анадолу” агентлиги ўрта-
сида Ҳамкорлик битими.

Олий даражадаги стратегик ҳамкорлик 
кенгашининг иккинчи йиғилиши якунлари бў-
йича оммавий ахборот воситалари вакиллари 
учун брифинг ўтказилди.

Президент Шавкат Мирзиёев сўзининг 
аввалида халқларимизни Наврўз байрами ва 
яқинлашиб келаётган муборак Рамазон ойи 
билан табриклади. Миллатларимизнинг та-
рихи бирлиги ва бугунги яқинлигига эътибор 
қаратди.

– Буюк ипак йўлининг чорраҳаларида 
жойлашган юртларимиз қадимдан Осиё, 
Европа ва Африка қитъаларининг карвон 
йўллари туташган ҳудудлар сифатида шуҳ-
рат қозонган. Ҳозирда турк қардошларимиз 
биздан минглаб километр олисда яшаётган 
бўлсалар-да, тилларимиз ва дилларимиз 
ниҳоятда яқиндир. Бизнинг тарихий илдиз-
ларимиз бир, бугунги орзу-интилишларимиз 
ҳам муштарак, – деди Ўзбекистон Президен-
ти.

Олий даражадаги стратегик ҳамкорлик 
кенгаши алоқалар ривожига катта ҳисса 
қўшаётгани, унинг бугунги йиғилиши муно-
сабатлар тарихида янги саҳифа очгани таъ-
кидланди.

– Мамлакатларимиз ўртасидаги ало-
қаларнинг ҳозирги юқори даражасидан 
келиб чиқиб, муносабатларимизни кенг 
қамровли стратегик шериклик мақомига 
кўтаришга келишиб олдик, – деди Шавкат 
Мирзиёев.

Мамлакатларимиз давлат-хусусий шерик-
лик механизмини ривожлантириш борасида 
яқиндан ҳамкорлик қилишдан ҳам манфаат-
дор.

Ўтган йили Анқара ва Истанбулда Ўзбе-
кистон маданияти кунлари ўтказилган эди. 
Бу йил Тошкент ва Самарқанд шаҳарларида 
Туркия маданияти кунларини ташкил этиш 
режалаштирилган.

Ўзбекистонда турк тилини ўрганишга 
қизиқиш ортиб бормоқда. Тошкент давлат 
шарқшунослик университетида туркшунос-
лик факультети самарали фаолият кўрсат-
моқда.

Яқинда Тошкентда барча туркий халқлар-
нинг буюк маданий мероси бўлган ноёб асар 
– “Дада Қўрқут китоби” ўзбек тилида тўлиқ 
ҳолда нашр этилди. Ўнлаб достонлардан ибо-
рат ушбу қимматли китоб аждодларимизнинг 
шонли тарихи, ота-боболаримиз жасорати ва 
донишмандлигидан дарак беради.

Давлатимиз раҳбари ушбу китобни Туркия 
Президентига туҳфа қилди.

– Сизнинг ташрифингиз ҳамкорлигимиз 
учун янги ва юксак имкониятлар яратиш-
га жуда катта ҳисса қўшади. Ота юртингиз 
эшиклари Сиз ва барча туркиялик қардош-
ларимиз учун доимо очиқ, – деди Президен-
тимиз.

Ўзбекистон Президенти Шавкат Мирзиёев 
ва Туркия Президенти Режеп Таййип Эрдоған 
Кўксарой қароргоҳидаги Фахрий меҳмонлар 
хиёбонига кўчат ўтқазди.

Бу йил Ўзбекистон билан Туркия ўртаси-
да дипломатик алоқалар йўлга қўйилганига 
30 йил, Стратегик шериклик муносабатлари 
ўрнатилганига 5 йил тўлди. Ушбу ниҳол ҳам-
корлик ривожида янги давр бошланаётгани, 
муштарак эзгу ниятларнинг рамзи бўлди.

Мазкур хиёбонда бошқа ҳамкор давлатлар 
раҳбарлари эккан дарахтлар ҳам бор.

Туркия Президенти Режеп Таййип 
 Эрдоғаннинг мамлакатимизга расмий ташри-
фи давом этмоқда.

Зиёдулла ЖОНИБЕКОВ,
ЎзА мухбири.

ЎЗБЕКИСТОН ВА ТУРКИЯ ҲАМКОРЛИГИ 
РИВОЖИДА ЯНГИ ДАВР БОШЛАНМОҚДА

Фарғона вилоятида Туркия 
сармояси иштирокида 63 та 
корхона ташкил этилган бўлиб, 
самарали фаолият кўрсатмоқ-
да. Саноат, қишлоқ хўжалиги, 
хизмат кўрсатиш соҳаларида 
амалга оширилган бу лойиҳалар 
ҳамкорликнинг янги уфқларига 
кенг йўл очмоқда. 

Сўнгги йилларда Ўзбекистон ва 
Туркия ўртасидаги ўзаро манфаат-
ли дўстона муносабатлар изчил 
ривожланмоқда. Барча даражадаги 
мулоқотлар кескин фаоллашди. 
Ўзбек ва турк халқларининг азалий 
дўстлик, биродарлик ва қардошлик 
ришталари яна мустаҳкамланиб, 
ҳудудлараро ҳамкорлик алоқалари 

йўлга қўйилмоқда. Қулай инвести-
циявий ва ишбилармонлик муҳити 
самарасида турк бизнеси вакиллари 
юртимиздаги фаолиятини кенгай-
тирди. Фарғона вилоятида амалга 
оширилаётган лойиҳалар ҳам бунга 
яққол мисолдир. 

Жорий йилнинг февраль ойида 
Фарғона вилояти ҳокими Хайрулло 
Бозоров бошчилигидаги делегация 
Туркияда бўлиб, унинг доираси-
да умумий қиймати 142 миллион 
доллардан зиёд бўлган 12 та ин-
вестицион келишув ҳамда экспорт 
шартномаси имзоланди. Фарғона 
шаҳрида тиббиёт шаҳарчаси қуриш 
ва ташкил этиш бўйича “Hitit Sosyal 
Tesisler Sağlık İnşaat Ticaret Limited 

Şirketi” компанияси билан 36 мил-
лион долларлик, Фурқат туманида 
пахтадан тайёр тикувчилик маҳсу-
лотини ишлаб чиқаришгача бўлган 
циклни қамраб олувчи комплексни 
барпо этиш бўйича “BENEKS” компа-
нияcи билан 35 миллион долларлик 
инвестицион келишувлар шулар 
жумласидандир. 

Фарғона ва Бурса вилоятлари 
ўртасида икки томонлама иқтисо-
дий, инвестицион, маданий алоқа-
лар йўлга қўйилмоқда. Вилоятда 
Туркия тажрибаси асосида кўп 
қаватли уйлар қурилиши режа-
лаштирилган. Вилоятда бугунги 
кунда туркиялик ишбилармонлар 
билан ташкил этилган корхона-

ларнинг 40 таси саноат, 20 таси 
хизмат кўрсатиш ва 3 таси қишлоқ 
хўжалиги соҳасида фаолият олиб 
бормоқда.

Ўзбекистон тумани Шўрсув ша-
ҳарчасидаги “Albus cement group” 
ўзбек-турк қўшма корхонаси то-
монидан ишлаб чиқарилаётган 
маҳсулотлар рақобатдошлиги ва 
юқори сифати билан ажралиб ту-
ради. 2013 йилда ташкил этилган 
корхона ўтган даврда маҳсулот 
турларини кўпайтириш, истиқбол-
ли лойиҳаларни амалга оширишга 
эътибор қаратди. Айни вақтда бу 
ерда цемент, қуруқ қурилиш қо-
ришмалари, гипс каби қирқ турдан 
ортиқ маҳсулотлар ишлаб чиқа-

рилмоқда. Туркия технологияси 
асосида фаолият олиб бораётган 
корхонада 400 дан зиёд киши меҳ-
нат қилади. Қўшма корхона айни 
кунларда қурилиш материаллари 
ишлаб чиқариш кластерини ташкил 
этмоқда. Қурилиш гипсининг янги 
тури, рангли ПВХ гипсокартон, 
қурилиш оҳак, керамзит, базальт 
хомашёсидан теплоизоляциялар, 
бетон маҳсулотлари ишлаб чиқа-
риш лойиҳаси амалга оширилаёт-
ган бўлиб, қиймати 58,9 миллион 
долларни ташкил этади

Маъсуджон СУЛАЙМОНОВ, 
ЎзА мухбири.

ТУРКИЯЛИК ИШБИЛАРМОНЛАР БИЛАН ҲАМКОРЛИК КЕНГАЙМОҚДА

 Давоми, бошланиши 1-бетда. 

Ўзбекистон Республикаси Прези-
денти Шавкат Мирзиёев форумнинг 
ялпи мажлисида бу кунларга шун-
чаки эришилмагани, қатъий чора-
тадбирлар ҳамда алоҳида стратегия 
асосида амалга оширилганини таъ-
кидлади ва буни 10 та йўналишга 
бўлган ҳолда таҳлил қилиб берди. 
Энг аввало, илгари инвесторларнинг 
Ўзбекистон бозорига кириши ва эр-
кин фаолият юритишига тўсқинлик 
қилган барча омиллар бартараф 
этилиб, тадбиркорлик учун қулай 
шароитлар ярата бошланганига урғу 
берилди. Таъкидландики, эркин 
конвертация натижасида банк ва 
йирик корхоналар илк марта халқаро 
рейтинглар олиб, жаҳон молия бо-
зорларига чиқди. Дунё бозорларига 
миллий валютамизда ҳам халқаро 
облигациялар чиқарилди.

Бундан ташқари, мамлакатимизда 
очиқлик сиёсатини таъминлаш учун 
90 та хорижий давлат фуқаролари 
учун Ўзбекистонга визасиз кириш 
имконияти яратилди. Яна 60 га яқин 
мамлакат фуқароларига енгиллаш-
тирилган тартибда виза олиш имко-
нияти берилди. Ўтган йиллар даво-
мида қилинган ишларга ва тизимлар 
кесимида эришилган натижаларга 
тўхталар экан, Президент Тараққиёт 
стратегияси ҳамда “Инсон қадри 
учун”, деган мақсад йўлида амалга 
оширилиши кўзда тутилган йўналиш-
ларга эътибор қаратди.

Хусусан, мамлакатимизда иқтисо-
дий ва сиёсий барқарорликни таъмин-
лашга қаратилган чора-тадбирларни 
изчил давом эттириш, давлатнинг 
иқтисодиётдаги роли ва улушини кес-
кин қисқартириш йўналишларидаги 
устуворликлар санаб ўтилди. Шунинг-
дек, мамлакатимизда инфратузилма-
ни жадал ривожлантиришни давом 
эттириш ҳам асосий вазифалардан 
саналиши таъкидланди. Иқтисодиёт-
ни саноатлаштириш доирасида бой 
хомашё захираларини чуқур қайта 
ишлаш орқали юқори қўшилган қий-
матли маҳсулотлар ишлаб чиқаришни 
рағбатлантириш кўзда тутилмоқда. 
Инсон капиталига инвестиция киритиш 
ҳам юқори ўринларга қўйилган. Ички 
ва ташқи муносабатларда ҳам бирдек 
ўзгаришлар режалаштирилган. Шулар-
дан бири сифатида мамлакатимизда 
ташқи савдони янада эркинлаштириш, 
экспорт ва импорт фаолиятлари учун 
қўшимча қулайликлар яратиш масала-
сига урғу берилди. 

Ўзбекистон Марказий Осиё мин-
тақасида ижтимоий-иқтисодий ри-
вожланишнинг жадаллаштирувчи 
кучига айланишдек нуфузли мақсадга 
интилар экан, дунё иқтисодининг кўп 
тарафлама тизимига интеграцияла-
шув сари ишончли одим қўймоқда. 
Форумда иштирок этган тадбиркорлар 
ва ишбилармонлар, давлат арбобла-
ри, сиёсатчилар ҳамда ОАВ вакилла-
ри ушбу жиҳатларга алоҳида эътибор 
қаратди. 

Одиль РЕНО-БАССО,
Европа тикланиш ва 
тараққиёт банки раҳбари:
— Ўтган 5 йилда мамлакатингиз 

иқтисодиётига 3,3 миллиард дол-
лар сармоя киритдик. Шу нуқтаи 
назардан Ўзбекистон истиқболла-
рига оид масала муҳокама қилинди. 
Бир нарсани алоҳида таъкидлашим 
жоиз, банкимиз киритаётган сармоя 
Президент Шавкат Мирзиёев олиб 
бораётган ислоҳотлар кўлами билан 
боғлиқ. Масалан, хусусийлашти-
риш, молиявий либераллаштириш, 
саноатни ривожлантиришни қўллаб-
қувватлаш. Шунингдек, кун тарти-
бида яшил иқтисодиёт жуда муҳим 

саналади. Буларнинг барчаси учун 
янги йўналиш ва имкониятлар юзага 
келди.

Ўзбекистон жозибадорлигининг бир 
элементи – ислоҳотлар кун тартибидир. 
Бу тўғри йўналишда кетаётганига ва 
хорижий инвесторлар учун кўплаб им-
кониятлар яратишига ишонамиз. Чунки 
бугунги таҳликали, нотинч пайтларда 
савдонинг аҳамияти ниҳоятда ошди. 
Биз ҳамкор банкларимиз учун янги 
доимий лимитлар очиб, ўзбекистон-
лик импорт ва экспорт қилувчиларни 
қўллаб-қувватлаймиз, бу эса бутун 
мамлакат бўйлаб тадбиркорлик субъ-
ектларини қамраб олади.

Умуман олганда, ўтган йилларда 
муваффақиятли стратегиялар ҳамда 
инвестициялар амалга оширилди. Му-
ҳими, биз ҳамкорлигимизни худди шу 
тарзда давом эттирмоқчимиз. Шу боис 
банк янги инвесторларни жалб этиш, 
маҳаллий хусусий сектор, хотин-қиз-
лар ва ёшлар тадбиркорлигини ри-
вожлантиришга алоҳида эътибор қа-
ратмоқда. Ўйлайманки, юртингизда бу 
борада жуда катта салоҳият мавжуд. 
Ҳали очилмаган қирралар, фойдала-
нилмаган имкониятлар бисёр. Олиб 
борилаётган ислоҳотларнинг бутун 
мажмуаси бу борада ғоят муҳим. 

Масацуга АСАКАВА,
Осиё тараққиёт банки прези-

денти:
— Бу менинг Ўзбекистонга би-

ринчи ташрифим. Аввало, бу қадим 
юртнинг чуқур тарихи ва маданияти 
билан яқиндан танишиш мен учун 
катта шараф. Иқтисодий тараққиёт, 
инклюзив ва барқарор ўсиш дунё 
ҳамжамиятининг эътиборини торт-
моқда. Бу аввало, юртингизда амалга 
оширилаётган ислоҳотлар самараси, 
деб биламан. Мазкур муваффақият-
ли чора-тадбирлар хусусий сектор 
ривожига ҳам ўзига хос ҳисса қўш-
моқда. Давлат хусусий шериклик ва 
инвестицияларни жалб қилиниши эса 
мамлакатингизга нисабатан ишонч-
ни янада ошириб, инвесторлар, 
сиёсатчиларнинг қизиқишига сабаб 
бўлмоқда. 

Хусусан, 2021 йил натижаларига 
кўра, давлатингиз пандемиянинг таъ-
сирини бартараф этиш учун таҳсинга 
лойиқ ишларни амалга оширган. Оқи-
лона ва пухта ўйланган режа асосида 
қилинган ишлар банкимиз эътиборини 
ҳам тортди. 7,4 фоиз иқтисодий ўсиш 
замонавий шароитда ғайриоддий 
юқори динамикадир. Осиё тараққиёт 
банки ўз маблағларини технология 
ва нау-хао, қишлоқ хўжалиги, саноат 
ва туризмга жалб қилишни қўллаб-
қувватлайди. Шу нуқтаи-назардан 
Ўзбекистоннинг барқарор иқтисодий 
ривожланишининг гарови бўлган яшил 
трансформациялар мавзуси алоҳида 
муҳокама қилинди. Қатор келишувлар-
га эришилди. 

Банкимиз Ўзбекистоннинг бозор 
иқтисодиётига ўтиш жараёнини жа-
даллаштиришга ҳам алоҳида эътибор 
қаратади. Шунингдек, биз молиявий 
воситачиликда давлат иштирокини 
камайтиришга, инфратузилма ва 
ижтимоий хизматлардан фойдаланиш 
имкониятини яхшилашга интиламиз.

Бинали ЙИЛДИРИМ,
Туркий давлатлар ташкило-
ти (ТДТ) Оқсоқоллар кенга-
ши раиси, Туркия Адолат ва 
тараққиёт партияси раиси 
ўринбосари:
— Ўзбекистонда 2000 га яқин 

фирмамиз бор. Кўплаб йўналишлар-
да фаолият олиб боришмоқда. Маса-
лан, энергетика, кончилик, туризм, 
қурилиш, йўл қурилиши каби кўплаб 
йирик лойиҳалар ҳамкорликда амал-
га оширилмоқда. 

Пойтахтингиз мезбонлик қилган 
форумда 60 га яқин давлатдан 1500 
нафардан ортиқ одам иштирок этди. 

Бу нимани билдиради? Бу Ўзбекис-
тон инвестор учун ишончли портга 
айланди. Ер юзининг турли минта-
қаларидан келаётган пуллар макон 
қилаётгани эса тасодифан эмаслигини 
ҳам таъкидлаш лозим. Айниқса, 2016 
йилдан буён бюрократия камайди ва 
инвесторлар учун қулай шароитлар 
яратилди. 

Муҳими, инвесторлар оқими орт-
ди ва бу жараён ҳали давом этади. 
Чунки Президент берган ваъдалар, 
улар фаолиятининг кафолатланиши 
ҳақидаги фикрлар кўпчиликни ҳая-
жонга солди ҳамда ишонч туйғусини 
оширди. Бу орқали янги имкониятлар 
юзага келмоқда ва инвесторларни 
янада кўп инвестиция киритишга 
даъват қилмоқда. Ўйлайманки, Тур-
кия ҳам Ўзбекистон билан алоқала-
рини янада мустаҳкамлайди, янги 
йўналишларда янги марралар забт 
этилади.

Максат МАМИТКАНОВ,
Евроосиё иқтисодий 
комиссиясининг божхона 
ҳамкорлиги ҳайъати аъзоси:
— Биз шахсан Ўзбекитон Прези-

денти ва ҳукумати таклифи билан 
Тошкентга ташриф буюрдик. Чунки 
йирик масштабдаги тадбирда ишти-
рок этиш биз учун муҳим. Асосийси 
эса икки томонлама дўстлик ва ҳам-
корлик алоқаларини мустаҳкамлаш, 
иқтисодий алоқаларни ривожлан-
тириш мақсади биз учун устувор 
саналади. 

Ўзбекистон Евроосиё Иттифоқи-
да кузатувчи давлат ҳисобланади. 
Унда амалга ошириладиган барча 
тадбирлар ҳамда режалаштири-
лаётган лойиҳаларнинг аҳамияти 
ҳам беқиёс. Шу боис ўзбекистонлик 
касбдошларимиз билан яхши қўшни-
чилик алоқаларини ўрнатиш, барча 
йўналишдаги иттифоқчилик муноса-
батларимизни янада ривожлантириш 
истиқболларига оид масалаларни 
муҳокама қилдик. 

Барча жараёнларни рақамлаш-
тиришга оид масала кўтарилди. Биз 
учун ҳам божхона органларидаги 
оқимларнинг электрон тизимга ўтка-
зилиши муҳим саналади. Замонавий 
технологиялар ва IT тизимининг 
ишга туширилиши ҳисобига ўз ол-
димизга қўйган юксак мақсадларга 
эришамиз. Бу томонлар ўртасидаги 
иттифоқичиликда ҳам, соҳалар ке-
симидаги ҳамкорлик бўйича истиқ-
болли режаларни амалга ошириш 
орқали ўз исботини топади.

ФОРУМ ВА НАТИЖАЛАР
Форум доирасида умумий қиймати 

7 миллиард 833 миллион долларлик 
164 та шартнома имзоланди. Кели-
шувларнинг 97 таси инвестициявий, 
67 таси савдо битимидан иборат 
бўлди. Хорижий инвесторлар, йирик 
компаниялар, вазирлик ва идоралар 
ҳамда маҳаллий корхоналар ўрта-
сида тузилган ушбу шартномалар 
орқали мамлакатимиз тараққиётига 
хизмат қиладиган қатор лойиҳалар 
амалга оширилади. Бир сўз билан 
айтганда, биринчи Тошкент халқа-
ро инвестиция форуми стратегик 
ташаббусларни муҳокама қилиш ва 
амалга ошириш учун янги майдон 
вазифасини ўтади. Эътиборлиси, Ўз-
бекистон ҳозирги пайтда иқтисодий 
ўсишнинг янги формуласини фаол 
жорий қилиб, қайтадан янги имко-
ният ва инновациялар кесишадиган 
марказга айланишга интилаётганини 
кўрсатиб бера олади. Муҳими, Ўзбе-
кистоннинг бу борадаги салоҳияти 
ҳамда мамлакатимизда қулай инвес-
тициявий муҳит яратилгани намоён 
бўлди.

Зилола УБАЙДУЛЛАЕВА,
“Ўзбекистон овози” мухбири.

ТОШКЕНТ ХАЛҚАРО ИНВЕСТИЦИЯ ФОРУМИ

ТАДБИРКОРЛАР 
УЧУН ЯРАТИЛГАН 
ИМКОНИЯТЛАР, 
СОЛИҚ ИМТИЁЗЛАРИ, 
ТРАНСПОРТИРОВКА 
МАСАЛАЛАРИ, 
АЖРАТИЛАЁТГАН 
СУБСИДИЯЛАР, 
УМУМАН, ДАВЛАТНИНГ 
ЎЗИ УЛАРГА ЕЛКА 
ТУТАЁТГАНИ БУНИНГ 
БОШ ОМИЛИ БЎЛЯПТИ. 
ЎТГАН ҲАФТАДА 
ПОЙТАХТИМИЗ 
МЕЗБОНЛИК ҚИЛГАН 
ТОШКЕНТ ХАЛҚАРО 
ИНВЕСТИЦИЯ 
ФОРУМИДА БУ ЯНА БИР 
КАРРА ЎЗ ИСБОТИНИ 
ТОПДИ. 

Мамлакатимиз тарихида илк 
марта ўтказилган мазкур мулоқот 
юртимизда аҳоли саломатлигини 
мустаҳкамлаш, тиббий хизмат си-
фатини оширишга давлат сиёсати 
даражасида эътибор қаратилаёт-
ганининг яққол далили бўлди. 
Шу билан бирга, ушбу мулоқот 
соҳа ходимлари ва халқимиз то-
монидан билдирилган таклифлар 
асосида соғлиқни сақлаш тизими-
ни замон талаблари даражасида 
ислоҳ этишга йўналтирилган 
аниқ мақсад, вазифалар, уларни 
амалга ошириш механизмлари 
белгилаб берилгани билан муҳим 
аҳамият касб этди.

Президент Шавкат Мирзиёев 
раислигида куни кеча ўтказил-
ган соғлиқни сақлаш соҳасида 
белгиланган вазифаларни амал-
га ошириш чора-тадбирлари 
юзасидан видеоселектор йиғили-
шида очиқ мулоқотда билдирил-
ган муаммо ва таклифлар бўйича 
24-март куни қабул қилинган 
фармойишда белгилаб берилган 
вазифалар ижросини таъминлаш 
масалалари муҳокама қилинди.

Шуниси эътиборлики, белги-
ланган ҳар бир вазифанинг аниқ 
бажарилиш муддати, амалга 
ошириш чора-тадбири кўрсатиб 
ўтилган. Фармойишда 7 та йўна-
лишдаги 50 та тадбир ва улар-
нинг ҳар бири учун масъуллар 
белгиланган.

Йиғилишда халқимиз томо-
нидан билдирилган барча  та-
шаббуслар бўйича қарорлар тез 
кунларда қабул қилиниши, ама-
лий ишларни кечиктириб бўл-
маслиги таъкидланди. Хусусан, 
апрель ойида 1 миллион нафар 
хавф гуруҳига кирувчи аҳоли, 
700 минг нафар бола ва 100 
минг нафар ҳомиладор аёлларни 
мақсадли скринингдан ўтказиш 
кўзда тутилган. Мазкур жараён 
аҳолининг ушбу тоифасида 
касалликларни эрта аниқлаш, 
касаллик мавжуд бўлган фуқа-
роларни барвақт даволанишга 
йўналтириш билан аҳамиятли-
дир. Биламизки, касалликни 
даволаш қанча эрта бошланса, 
бемор шунча тез соғаяди, оғир 
асоратлар қолмайди.

Тиббиёт тизимидаги муҳим 
ўзгаришлардан бири сифатида 
ҳар бир оилавий поликлиника-
да кундузги стационар ташкил 
этиш белгиланганини айтиш 
мумкин. Бу, албатта, халқи-
мизнинг кўнглидаги иш бўлди, 
десак янглишмаймиз. Шунинг 
билан бирга, 400 та маҳаллада 
оилавий шифокорлик пункти, 
олис ҳудудларда контейнер-
лардан 1 минг 700 та тиббиёт 
пункти ташкил этилади.

Бундан ташқари, жойларда 
поликлиникалар тармоғи янада 
кенгайтирилиб, жорий йилда 
136 та ва келгуси йилда 140 
та янги поликлиника фаолияти 
йўлга қўйилиб, поликлиника фи-
лиаллари негизида 1100 та ои-
лавий шифокорлик пункти ҳамда 
2 мингдан зиёд олис ва чекка 
маҳаллаларда тиббиёт пунктла-
ри ташкил этилади. Натижада 
85 фоиз муаммоларни бирламчи 
тиббиёт муассасаларида ҳал эта-
диган тизим яратилади.

“Қишлоқ шифокори” дасту-
ри янада такомиллаштирилиб, 
жорий йилнинг 1 майидан бош-
лаб, олис ва чекка ҳудудларда 
фаолият олиб бораётган шифо-
корларнинг ойлик иш ҳақига 2 
миллион сўмдан қўшимча устама 
тўланади. Ушбу шифокорларга 
ипотека асосида уй-жой сотиб 
олиш харажатининг 50 фоизгача 
қисми маҳаллий бюджетлардан 
қоплаб берилади. Олис ва чекка 
ҳудудда узлуксиз уч йил ишлаган 
шифокор, клиник ординатурага 
имтиҳонсиз қабул қилинади.

Мазкур чора-тадбирлар рес-
публикамизнинг олис ва чекка 
ҳудудларида шифокорлар етиш-
маслиги муаммосини ҳал этиш 
билан бирга, бундай ҳудудларда 

яшовчи аҳолига узоққа ва мар-
казларга бормасдан малакали 
шифокор хизматидан фойдала-
ниш имконини беради. Бу эса 
ортиқча вақт ва маблағ сарф-
ланишининг ҳам олдини олади.

Соғлом турмуш тарзига амал 
қилиш инсон саломатлигининг 
гарови эканини яхши биламиз. 
Соғлом турмуш тарзи – тўғри 
овқатланиш, жисмоний тарбия 
ва спорт билан шуғулланиш, 
зарарли одатлардан воз кечиш, 
демакдир. Афсуски, буни кўпчи-
лик яхши билгани ҳолда, амал 
қилмайди. Шу боисдан, маҳал-
лабай тизимда ишлаб, сифатли 
тиббий хизматларни аҳолига 
яқинлаштириш, одамларни соғ-
лом турмуш тарзига ўргатиш 
ҳамда касалликлар профилак-
тикаси бўйича қўлланмалар иш-
лаб чиқиб, оилаларга тарқатиш 
асосий вазифалар сифатида 
белгилаб берилди.

Маълумки, охирги беш йил-
да 2 мингга яқин тиббиёт муас-
сасаси қурилиб, таъмирланган 
бўлса, бу ишлар давом этти-
рилиб, 1100 та шифо маскани-
даги шароитлар яхшиланади. 
Хусусан, жорий йилда инвести-
ция дастури доирасида тиббиёт 
муассасаларини қуриш ва таъ-
мирлаш ишларига бюджетдан 
1 триллион 200 миллиард сўм 
ажратилди. Давлатимиз раҳ-
бари мутасаддиларга қурилиш 
ишларини жадаллаштириш, 
тиббий асбоб-ускуналарга тех-
ник хизмат кўрсатиш тизимини 
йўлга қўйиш бўйича топшириқ-
лар берилди.

Тиббиёт тизимидаги энг катта 
ўзгаришлардан яна бири – дав-
лат шифохоналари билан бирга 
хусусий медицина ҳам ривож-
ланмоқда. Авваллари бундай 
хизматлар фақат стоматология 
бўйича кўрсатилган бўлса, ҳо-
зир хусусий клиникалар деярли 
барча йўналишларда фаолият 
юритмоқда. Бугун уларнинг сони 
8 мингтага етган. 

Йиғилишда кўпчиликни ўй-
лантираётган масала – “ордер” 
тизими ислоҳ қилиниши, бу бо-
рада хусусий сектор иштироки 
учун ҳам имконият яратилиши 
ҳақида аниқ таклифлар бил-
дирилди. Жумладан, давлат 
ва хусусий шифохоналар учун 
касалликларни даволаш бўйича 
ягона тарифлар тасдиқланади, 
йўлланма асосида тиббий хизмат-
лар кўрсатадиган хусусий клини-
калар рўйхати шакллантирилади. 
Бу чора-тадбирлар ўз навбатида 
юртимизда хусусий тиббиёт тар-
моғининг янада ривожланиши 
учун қулай шароит яратади.

Мухтасар айтганда, халқимиз 
саломатлиги ҳақида ғамхўр-
лик қилиш йўлида жуда катта 
марралар белгилаб берилди. 
Унинг ижроси бекаму кўст таъ-
минланиши нафақат соҳа ёки 
жойлардаги ҳокимликлар, балки 
барчамизнинг биринчи галдаги 
вазифаларимиздан бўлиши ло-
зим. Чунки, инсон учун унинг 
соғлигидан ортиқ бойлик йўқ.

Улуғбек ИНОЯТОВ,
Олий Мажлис 
Қонунчилик палатаси 
Спикерининг 
ўринбосари, Ўзбекистон 
ХДП партияси фракцияси 
раҳбари.

ХАЛҚИМИЗДА САЛОМАТЛИК – ТУМАН БОЙЛИК, ДЕГАН 
НАҚЛ БОР. ДАРҲАҚИҚАТ, ИНСОН УЧУН УНИНГ СОҒЛИГИДАН 
ОРТИҚ БОЙЛИК БЎЛМАГАНИДЕК, СОҒЛОМ ИНСОН ҲАМ 
ЖАМИЯТНИНГ ҲАҚИҚИЙ БОЙЛИГИДИР. БИНОБАРИН, 
ДАВЛАТИМИЗ РАҲБАРИ ЯҚИНДА СОҒЛИҚНИ САҚЛАШ 
ТИЗИМИ ВАКИЛЛАРИ БИЛАН "ТИББИЁТДАГИ ИСЛОҲОТЛАР 
– ИНСОН ҚАДРИ УЧУН" МАВЗУСИДА ЎТКАЗГАН ОЧИҚ 
МУЛОҚОТДА АЛОҲИДА ТАЪКИДЛАБ ЎТГАНЛАРИДЕК, 
ФАҚАТГИНА СОҒЛОМ ХАЛҚ, БАРКАМОЛ МИЛЛАТ БУЮК 
ИШЛАРГА ҚОДИР БЎЛАДИ.

Мавжуда ҲАСАНОВА, 
(86-Узун сайлов округи)
Депутат учрашувлар давомида Узун туманида 

олиб борилаётган ишлар билан танишди, “Янги 
йўл” маҳалласида ташкил этилган сайёр қабулда 
қатнашди. Фуқароларнинг мурожаатлари асоси-
да турли масалалар аниқланди. “Темир дафтар”, 
“Аёллар дафтари”, “Ёшлар дафтари”га кирган-
ларнинг 52 нафарига 15 сотихдан ер ажратилди. 
Майрам Шукурова фарзандларига уй-жой олиб 
бериш бўйича мурожаат қилди, масала назоратга 
олинди.

Нилуфар Қодирова олийгоҳда ўқиётган ўғли 
Илҳом Жумаевнинг шартнома пулини тўлаб бе-
риш масаласида ёрдам сўради. Рохобза Жолмато-
ва “Тинчлик” ва “Шодлик” кўчасида сув муаммоси 
борлиги айтди, унга бюджет лойиҳаси орқали 
балл тўплаш тушунтирилди. “Янги йўл” МФЙ 
раиси Мурод Нозимов қабристон учун ер ажратиш 
масаласини кўтарди.

“Қарашиқ” маҳалласида ўтказилган учрашув-
да ҳам сайловчилар ўзларини ўйлантираётган 
масалаларда мурожаат қилишди. Хусусан, зах 
ерларни дренаж қилиш, 2018 йил дастурга ки-
ритилган 1 дона трансформатор, бетон “столба”, 
электр симлар туман электр тармоғи томонидан 
қўйилмай келаётгани, ҳудуддаги янги қурилган 
намунавий уйлар узоқда бўлгани учун у ердаги 
аҳолидан хабардор бўлишда қийинчилик ту-
ғилаётгани баён этилди. Мурожаатлар депутат 
томонидан назоратга олинди.

Шунингдек, депутат туман тиббиёт бирлаш-
масига қарашли “Жончекка” ОШП ва 75-оилавий 
поликлиникасидаги шароитлар билан танишди.

“Жончекка” ОШП 5590 нафар аҳолига хизмат 
қилади. Тиббиёт муассасаси ўтган йили жорий 
таъмирдан чиқарилган бўлиб, интернет тармоғи, 
узлуксиз электр энергияси, ичимлик суви билан 
таъминланган. 2 нафар оилавий шифокор ва 14 
нафар мутахассис фаолият олиб боради. ОШПда 
бугунги кунда ЭКГ, отоскоп аппаратлари муддати 
ўтгани туфайли ишлашга яроқсиз бўлиб қолган. 
Лабораторияда фотоэлектроколораметр (ФЭК), 
бинокуляр микроскоп, центрафуга ускуналари 
ишлаб турибди. 74-турдаги дори-дармон билан 
таьминланган. Бевосита беморлар ОШПнинг 
1-ёрдамини олмоқда ва кундузги стационарда 
даволанмокда. ОШП мудири ва УАШ шифокор-
лар маҳаллага ҳар ой хисобот бериб бораётга-
ни, доимий ҳамкорлик йўлга қўйилгани маълум 
қилинган.

Ўрол ЎРАЗБОЕВ, 
(37-Шароф Рашидов сайлов округи)
Депутат ўз сайлов округи ҳудуди бўлган 

Шароф Рашидов туманидаги “Халқобод” ҳамда 
“Пастки Сулоқли” маҳалласида “Темир дафтар”, 
“Аёллар дафтари” ва “Ёшлар дафтари” юритили-
шини ўрганиб, ҳоким ёрдамчилари фаолияти би-
лан танишди. Фуқаролардан тушган мурожаатлар 
кўриб чиқилди. Республика ва вилоят миқёсида 
ҳал этиладиган 30 та масала алоҳида ажратилиб, 
қолган 35 таси ечими бўйича мутасаддиларга 
тегишли тавсиялар берилди. Сайловчилар билан 
учрашувлар давомида ушбу маҳаллалар ҳудуди-
да ташкил этилган янги иш ўринлари билан ҳам 
танишилди.

Шунингдек, депутат Жиззах шаҳрида истиқо-
мат қилаётган аҳоли вакиллари билан ўтказилган 
учрашувда сайловчилар томонидан билдирилган 
таклифлар, “Олмазор” ва “Зилол” маҳалласида 
амалга оширилаётган ишларни ўрганди. 100 
нафарга яқин сайловчи билан суҳбат ўтказилиб, 

турли мазмундаги 55 та мурожаат қабул қилинди.
Жорий йилнинг февраль-март ойларида 40 

нафар фуқарога тижорат банкларидан кредитлар 
берилган. “Чаманзор” кўчаси 58-уйда яшовчи 
фуқаро Ўрол Исломов иссиқхона қуриш учун 8 
миллион сўм кредит олиб, 2 сотихли майдонга 
бодринг экибди, бундан ташқари, уйининг бир 
хонасида қўзиқорин етиштиришни йўлга қўйиб, 
ўтган икки ойда ўртача 5 миллион сўм даромад 
топибди. Депутат ўз ишини йўлга қўйган хона-
донларни айланиб, қандай масалаларда ёрдам 
кераклиги билан қизиқди.

“Зилол” маҳалла фуқаролар йиғини раиси 
Тожибой Пардаев, ҳоким ёрдамчиси Шавкат 
Каримов бўлиб, оилалар сони 2892 та, пенсио-
нерлар 578 нафар, ногиронлиги бўлган шахслар 
54 нафарни ташкил этаркан. Маҳалла фуқаролар 
йиғини биносидаги 1 та хонада фуқаро Севара 
Ҳайитжонова тадбиркорлик фаолиятини бошлаб, 
33 миллион сўм кредит олиб, 5 та тикув маши-
насини харид қилиб, 5 та янги иш ўрни ташкил 
этибди. Депутат маҳаллада ана шундай иқти-
содий фаол фуқароларни кўпайтириш бўйича 
мулоқот ўтказди. 

Дилором ИМОМОВА, 
(133-Шахрисабз сайлов округи)
ЎзХДП фракцияси аъзоси тумандаги мактаб-

гача таълим бўлими фаолияти билан танишиб, у 
ердаги муаммо ва камчиликларни бартараф этиш 
учун ўз таклиф ва мулоҳазаларини билдирди. 
Масала шундаки, ташкилотнинг муқим биноси 
мавжуд эмас. Бугунгача турли муассасаларда кў-
чиб юрилгани, ҳатто ҳозирги жойлашган манзил-
дан ҳам чиқиб кетиши кераклиги ходимлар учун 
ноқулайлик туғдирмоқда. Депутат бу масалани 
назоратга олди.

Депутат хонадонларга бориб, фуқароларнинг 
турмуш тарзи билан қизиқди. Аҳоли вакиллари 
саломатлигини тиклаш, тиббий операциялар учун 
маблағ масалаларида мурожаат қилишди. Улар 
эътиборга олиниб, зарурий ёрдам кўрсатилди.

– Бугун нафақат ҳудудларда, балки одамлар-
нинг кайфиятида ҳам ўзгариш кузатилмоқда. Ҳар 
ойнинг охирги ҳафталарида сайловчилар билан 
учрашар эканмиз, бунга ўзимиз гувоҳ бўляпмиз, 
– дейди депутат. – Боиси, шахсий муаммолар, 
ҳудудлардаги ечим кутаётган масалалар кама-
йиб бормоқда. Мутасаддиларнинг жавобгарлиги, 
масъулияти ҳам ортиб боряпти. Чунки, уларнинг 
ҳисобдорлиги кучайтирилган. Тўғри, республика 
миқёсида ҳал этиладиган масалалар бўйича му-
рожаатлар бор, улар бўйича хат чиқариб, давлат 
дастурига киритиш, ҳомийларни жалб этиш иш-
лари амалга оширилади. Муҳими, сайловчилар 
билан учрашувлар шунчаки хўжакўрсинга эмас.

Шоҳиста ТУРҒУНОВА, 
(51-Чортоқ сайлов округи)
Фракция аъзоси сайлов округи ҳудудидаги 

ёшлар билан учрашди. Улар ўзларини ўйланти-
раётган масалалари билан мурожаат қилишди. 
Хусусан давлат хусусий шерикчилиги асосида 
сунъий қопламали стадион қуриш, тикув маши-
наси олиш, таълим контрактини тўлаб бериш, 
кредит ажратиш, ишга жойлашиш каби масала-
лардаги мурожаатларнинг аксарияти жойида ҳал 
этилди. Қолганлари бўйича мутасадди ташкилот 
раҳбарлари ҳамда ёшлар етакчиси ва ҳоким ёр-
дамчиси вазифалар белгилаб олди.

Шунингдек, депутат тумандаги "Дўстлик" ма-
ҳалласида кам таъминланган оилалар учун кўп 
қаватли уйлар қурилишини кўрди ва қурувчилар 
билан суҳбатлашди. “Бешкапа” МФЙ ҳудудидаги 

"Бешкапа саноат зонаси" қурилиши билан таниш-
ди. Қурилиши тамомлаб ишга туширилган "Мас-
тер Техтил Чортоқ" МЧЖ фаолиятини ўрганди. 
Ишчилар билан суҳбатлашди. Ойлик иш ҳақлари 
билан қизиқди. МЧЖда 60 та янги иш ўрни яра-
тилган. Навбатдаги манзил "Анортоғ" наслчилик 
бўрдоқичилик фермер хўжалигида бўлди. Фер-
мер хўжалигида 700 бош қорамол боқилаётгани 
ва 400 нафар фуқарони иш билан таъминлаш 
мақсадида қурилаётган фабрика қурилиши би-
лан танишди. Аҳолини томорқадан самарали 
фойдаланишини кўриш мақсадида “Кесканёр” 
маҳалласида яшовчи Х.Мўминов хонадонида 
бўлди. Шу маҳаллада Чортоқ тумани ҳокимининг 
ёшлар билан учрашувида иштирок этди, ёшларни 
қизиқтирган саволларига батафсил жавоб берди. 

Депутатнинг 2021 йил декабрь ойидаги сў-
ровномасига асосан “Кесканёр” маҳалласида 
эски электр сим ёғочлари бетон сим тўсинларига 
алмаштирилган бўлиб, одамларнинг розилиги 
сўралди.

Елена БАБЕНКО, 
(21-Истиқлол сайлов округи)
Депутат Андижон шаҳрида жойлашган "Сахо-

ват" интернат уйида бўлиб, яратилган шароитлар 
билан танишди. 1, 2 ва 3 кишига мўлжалланган 
яшаш хоналари, даволаниш, жисмоний тарбия 
билан шуғулланиш учун тиббий хизмат ва жис-
моний тарбия хоналари ташкил этилган. Муас-
саса ҳовлиси кенг ва обод бўлиб, турли дарахт 
ва майсалар тоза ҳавода мириқиб дам олишга 
ундайди.

Саховатпеша халқимиз ёши улуғларни ҳамиша 
ардоқлаб, якка-ёлғиз ва муҳтожларга мурувват 
кўрсатиб келган. Якинда Президентимиз томони-
дан имзоланган нуронийларга меҳр кўрсатишга 
каратилган Фармон ҳам бунинг ёрқин исботидир.

Бугунги кунда у ерда 102 нафар ёрдамга 
муҳтож якка-ёлғизлар истиқомат қилади. Шинам 
хоналар телевизор, музлатгич ва бошқа маиший 
техникалар билан жиҳозланган. Беш маҳал овқат, 
жисмоний тарбия машғулотлари учун “тренажёр” 
зали, малакали тиббий хизмат йўлга қўйилган. 
Интернатда яшовчиларга ЎзХДП Андижон вилоят 
кенгаши фаоллари ва партиядан сайланган депу-
татлар ҳам ғамхўрлик қилиб келишмокда. 

Елена Владимировна ҳар гал Андижонга кел-
ганида "Саховат" уйига, албатта, кириб ўтаркан. 
Бу гал ҳам шундай бўлди. Муассаса раҳбарияти 
ва у ерда истиқомат қилувчилар билан учрашиб, 
суҳбатлашди. Олдинги сафар келганида аёллар-
дан бири тикувчиликка қизиқиши, тикув маши-
наси бўлса, шу ердагиларга кўйлаклар тикиб 
бериш, хоҳловчиларни тикувчиликка ўргатиш 
нияти борлигини айтгани эсида қолган экан. Де-
путат замонавий тикув машинаси сотиб олди ва 
совға сифатида ўша аёлга топширди. 

Дилбархон МАМАДЖОНОВА, 
(112-Водил сайлов округи)
Депутат Фарғона туманида “Ёрдон” маҳалласи 

аҳолиси билан учрашув ўтказди. Маҳалладаги 
тиббиёт маскани, мактаблар ва мактабгача таь-
лим ташкилотлари фаолияти ўрганилди. “Шоҳи-
мардон” қишлоғидаги учрашувлар мактаблар, 
мактабгача таълим ташкилотлари, оилавий по-
ликлиника ва бошқа ташкилотларда бўлиб ўтди. 
Ҳоким ёрдамчилари депутатга ҳамроҳлик қилди.

Ўтган йиллар давомида Шоҳимардон аҳо-
лисига керакли шароитни яратиш учун барча 
имкониятлар ишга солинмоқда. Айниқса, сўнгги 
йиллар давомида ҳудудда ички туризм ривожлан-
ди, ҳозирда Шоҳимардонни аввалги ҳолига қай-
тариш, керак бўлса, йилнинг тўрт фаслида ҳам 
сайёҳлар оқимини таъминлаш учун катта ишлар 
олиб борилмоқда.

Илгари қишлоқда шароит у даражада яхши 
эмасди, бугун эса одамларнинг юзида қувонч, 
кейинги йиллардаги ўзгаришлардан хурсанд. 
Шоҳимардонликлар учун яшаш шароитини ях-
шилаш катта меҳнат эвазига юзага келган, чунки 
аҳолининг ҳаётдан розилиги ва кайфияти муҳим 
аҳамиятга эга.

– Инсон тирик экан, ҳаётини янада яхшилаш, 
камчиликларга барҳам бериш ва ўз ҳаётида янги-
ча ўзгаришлар доимий бўлишини истайди, – дей-
ди депутат. – Бу табиат қонуни. Аҳоли томонидан 
айрим камчиликларни ўрнида бартараф этиш 
зарурлиги юзасидан таклифлар билдирилди. Ху-
сусан, Шоҳимардон ҳамда Ёрдон маҳалласидаги 
мактабда спорт майдончасини қуриш, тиббий ши-
фохона қошида туғруқ бўлимини очиш, қўшимча 
иш ўринлари яратиш масалаларида мурожаатлар 

бўлди. Албатта, биз маҳаллий мустасаддилар 
билан бирга, мурожаатларни ижобий ҳал этиш 
чораларини кўрамиз.

Ойбарчин AБДУЛЛАЕВА, 
(83-Олтинсой сайлов округи)
Олтинсой туманида депутат ва сектор раҳбар-

лари иштирокида сайёр қабул ўтказилди. Унда 
фуқаролар ўзларини ўйлантириб келаётган так-
лиф ва мурожаатлари билан қатнашди. Кўплаб 
масалалар жойида ҳал этилди. Хусусан, туманда-
ги 9-мактабга қўшимча бино қуриш, ер ажратиш 
масаласидаги мурожаат ўз ечимини топди. Туман 
ҳокими томонидан назоратга олиниб, мактабни 
лойиҳалаштириш ишлари бошлаб юборилди. 

Сайловчилар мурожаатига асосан “Баркамол 
авлод” маҳалласига трансформатор ўрнатиш ма-
саласи ҳам вилоят электр тармоғи томонидан бир 
ҳафта ичида ҳал этиладиган бўлди.

Шунингдек, “Қизилтепа”, “Беш бола паҳла-
вон”, “Баркамол авлод” маҳалларида ички кўча-
ларни таъмирлаш ишлари бошланди. 

“Баркамол авлод” маҳалласи Навбаҳор кўча-
сидаги 1 км йўл асфальт қилиш учун  дастурга 
киритиш таклифи берилди ва  депутат назоратига 
олинди. Шу билан бирга, маҳалладаги 14-умум-
таълим мактабига қўшимча бино қуриш масала-
сини туман сессияси кун тартибида кўриб чиқиш 
масаласи кўтарилди.

“Обод турмуш” маҳалласи оқсоқоллари то-
монидан 5 дона электр сим ёғоч сўраб қилинган 
мурожаат жойида ечим топди. Маҳаллага сим 
ёғочлар етказиб берилди.

Қизилгул ҚОСИМОВА, 
90-Бўстонлиқ сайлов округи
Депутат "Ғазалкент-Ойна" МЧЖ корхонаси 

ишчилари билан учрашувда уларни безовта 
қилаётган масалани ўрганди. Корхона касодга 
учрагач, акцияларга пул тўланмагани ёки иш 
даврида ногирон бўлиб қолган фуқароларга то-
вон пули тўланмаётгани бўйича ҳуқуқшунослар 
билан маслаҳатлашиб, мутасаддиларга хат чиқа-
риладиган бўлди. Бу хақда туман ҳокимига ҳам 
маълумот берилди ва назоратга олиниши бўйича 
гаплашиб олинди.

Чорвоқ посёлкаси “Нурчилар” маҳалласида 
яшовчи ногиронлиги бор аёл Гулнора Эшонқу-
лованинг уйига борилди. Аёл “Фазонгир” маҳал-
ласидаги 13/5 сонли 1-хонали уйни хусусийлаш-
тириб бериш тўғрисида мурожаат қилди. МФЙ 
раиси, ҳоким ёрдамчиси, участка профилактика 
инспектори чақиртирилиб, биргалашиб ҳал қили-
ниши керак бўлган вазифалар белгилаб олинди.

Туман ҳокими билан учрашиб, “Қизил-су” 
маҳалласида ичимлик суви, электр тармоқлари-
нинг носозлиги, болалар боғчаси қуриш, тиббиёт 
муассасаси биноси таъмирланиши, ички йўлларни 
таъмирлаш, “Қаробай”, “Гулобод”, “Қараманас” 
маҳаллаларига бино қуриш, чорва моллари учун 
яйлов ажратиш масалаларида гаплашиб олинди.

Туман тиббиёт бирлашмаси 283 ўринли бўлиб, 
шундан педиатрик ўринлар 38 тани ташкил этади. 
Бўлимда 2 нафар шифокор 2,5 ставкада ишлайди, 
кечки навбатчиликда ставка йўқлиги учун ши-
фокор қолмайди. Юқумли касалликлар бўлимида 
25 та болалар ўрни мавжуд бўлиб, 2,75 ставкада 
инфекционист ишлайди. Реанимация, педиатр, 
интенсив терапия пости мавжуд эмас. Тез шоши-
линч ёрдам бўлимида 10 та педиатрик ўринлар 
мавжуд, 5,25 ставкада 14 та педиатр туну кун 
навбатчилик қилади. Умумий реанимация бўли-
мида 2 та болалар реанимацияси мавжуд. Депутат 
бу йўналишдаги ечимини кутаётган масалалар 
бўйича таклиф ва имкониятларни ҳам ўрганди. 

Учрашув, мулоқот ва ўрганишлар икки-уч кунда 
ўтади. Катта-кичик маълумотлар тўпланади, жад-
валлар ҳам тўлдирилади. Лекин бу асосийси эмас, 
муҳими, депутатлар жойлардаги ҳақиқий ҳолатдан 
хабардор бўлиб, мурожаатларни ҳал этиш, қонуний 
ечим топиш истаги билан ишлашида. Бошқача 
айтганда, парламент аъзосининг қалби округда 
бўлиши жоиз.

Давлатимиз раҳбари айтганидек, “Депутат, 
аввало, ҳамиша халқ дарди билан яшаши, одам-
ларни қийнаётган муаммоларни ҳал қилиш учун 
фидойилик кўрсатиб бошқаларга ўрнак бўлиши 
лозим. Депутатнинг қалби, виждони уйғоқ бўлса, 
вазирлар ҳам, ҳукумат ҳам, парламент ҳам уйғоқ 
бўлади, бутун жамиятимиз уйғоқ бўлади”.

Гулруҳ ОДАШБОЕВА,
“Ўзбекистон овози” мухбири.

ДЕПУТАТ САЙЛОВЧИЛАРНИ ЎЙЛАНТИРАЁТГАН, ҲУДУДЛАРДА ЕЧИМИНИ 
КУТАЁТГАН МАСАЛАЛАРНИ ЎЗ ВАКОЛАТЛАРИДАН ФОЙДАЛАНИБ, 
УЛАРНИ ҲАЛ ЭТИШГА МУТАСАДДИ ВА ТАШКИЛОТЛАР ЭЪТИБОРИНИ 
ҚАРАТАДИ, ОДАМЛАРНИНГ ЯХШИ-ЁМОНИ БИЛАН ЯШАЙДИ. ҲУДУДЛАРНИ 
ИЖТИМОИЙ-ИҚТИСОДИЙ РИВОЖЛАНТИРИШ МАСАЛАЛАРИДА ҲАР БИР ДЕПУТАТ 
ФАОЛ БЎЛИШИ, ЗИММАСИДАГИ ВАЗИФАЛАРНИ БАЖАРИШГА ИНТИЛИШИ ЗАРУР.

ОЛИЙ МАЖЛИС ҚОНУНЧИЛИК ПАЛАТАСИ ДЕПУТАТЛАРИНИНГ САЙЛОВЧИЛАР 
БИЛАН УЧРАШУВЛАРИ ШУНИНГ УЧУН МАСЪУЛИЯТЛИДИР. ЎТГАН ҲАФТА ПАРЛАМЕНТ 
ҚУЙИ ПАЛАТАСИДАГИ ЎЗХДП ФРАКЦИЯСИ АЪЗОЛАРИ ЎЗ САЙЛОВ ОКРУГЛАРИДА 
БЎЛИБ, ЖАМОАТЧИЛИК ВАКИЛЛАРИ БИЛАН МУЛОҚОТ ЎТКАЗИБ ҚАЙТДИ.

ÈÑÒÀÉÄÈ

Дипломни қўлга олгач, иш сў-
раб таҳририятларга қуруқ қўл 
билан борманг. Қаерга борсангиз, 
қўлингизда хабар, мақола, лавҳа 
ёки бошқа бир ижод қораламаси 
бўлсин. Қаламингиз, ёзиш маҳора-
тингиз тўғрисида улар гапирсин. 
Матбуотда уч-тўртта эътиборга мо-
лик чиқиш қилсангиз, муҳаррирлар 
сизни ўзлари қидириб топишади. 

Иш фаолиятингизни ижодий 
жамоани ўрганишдан, ким қайси 
мавзуларда қалам тебратиши, ёзиш 
услуби ва бошқа жиҳатларни куза-
тишдан, таҳририят почтаси билан 
танишишдан бошланг. Шундай қил-
сангиз, жамоага тез сингиб кетасиз.

Топшириқларни ўз вақтида ва 
талаб даражасида бажаришга ҳа-
ракат қилинг. Бирор корхонага 
бориб, у ердан репортаж ёки лавҳа 
ёзиб келишни буюришса, фақат 
шу билан қаноатланмай, корхона 
фаолияти, янги маҳсулотлари, ало-
ҳида ютуқлари, яқин келгусидаги 
режалари, борди-ю муаммолари 
бўлса, уларни ҳам ўрганиб, ён 
дафтарингизни факт ва рақамлар, 
суҳбатдошларингизнинг таклиф ва 
мулоҳазалари (эътирозлари) билан 
тўлдириб қайтинг.

Мақола ёки ҳисоботни муҳаррирга 
топширишдан олдин уни яна бир бор 
ўқиб чиқинг, ҳамкасбларга ўқиш-
га беринг, танқидий фикрларини 
инобатга олинг. Факт ва рақамлар, 
расмий ҳужжатлардан олинган иқти-
босларнинг тўғрилигига, суҳбатдош-
ларингизнинг фикрлари тўғри ифо-
даланганига ишонч ҳосил қилинг. 
Ўзингизнинг фикрингизни уларники 
билан аралаштириб юборманг. 

 Мақола, ҳисобот ёки репортаж 
босилиб чиққач, бошқалардан аввал 
уни ўзингиз таҳлил қилинг: ютуқ-

камчиликларини аниқланг, биров 
айтишини кутиб ўтирманг. Шундай 
қилсангиз, ижодий ўсишдан тўхтаб 
қолмайсиз, маҳоратингиз мақоладан 
мақолага ошиб боради. 

Таҳририятдан топшириқ олар 
экансиз, уни уддалай олишга ишон-
чингиз комил бўлмаса, мавзуни 
яхши билмасангиз, буни аввалдан 
айтганингиз топшириқни бажара ол-
май хижолатга қолишдан афзалроқ. 
Иш фаолиятингизда шундай воқеа 
юз берса, ўша сиз учун муаммо 
бўлган мавзуни жиддий ўрганиб, 
бу ҳолатнинг такрорланмаслигига 
эришинг. 

Журналист сифатида таҳририят-
нинг касбингиз шаъни ва одобига 
тўғри келмайдиган, виждонингизга 
хилоф топшириғини (таассуфки, баъ-
зан шундай топшириқлар ҳам бўлиб 
туради) бажармасликка ҳақлисиз. Га-
зета бош муҳаррири ёки бўлим муди-
ри сизга “Фалон корхонага бориб, у 
ердан танқидий мақола ёзиб келинг” 
деса, шундай қилиш учун асос бор-
йўқлигига қизиқинг. Борди-ю бундай 
асос бўлмаса, аввалдан ўзингизни 
танқид ёзишга, кимларнидир дўп-
послашга чоғламанг, “Аввал аҳволни 
ўрганай, асосли маълумотлар бўлса, 
албатта, ёзаман”, денг. Топшириқ 
қандай бўлишидан қатъи назар, кор-
хона ёки ташкилот фаолияти билан 
бевосита танишгандан сўнг бир қа-
рорга келинг. 

Тажрибали журналистларнинг 
мақола ёзиш тажрибаси ва ифода 
услубини ўрганинг. Ўзингиз қи-
зиққан йўналишларга доир расмий 
ҳужжатларни, муҳим факт ва ра-
қамларни, таъсирчан иқтибосларни 
компьютер хотирасига мунтазам 
равишда йиғиб боринг. 

Маълум бир йўналишга боғланиб 
қолманг. Ҳамиша танқидий мақола 
ёзадиган журналист ҳаётнинг қай-
си соҳасига кўз ташламасин, ундан 
камчилик, нуқсон топишга ҳаракат 
қилади, улар билан бирга эътиборга 
молик ютуқлар ҳам борлигини кўра 
олмай қолади.

Машҳур табиб Абу Али ибн Сино 
анор ҳақида ёзиб, шундай деган 
экан: “Анор истеъмол қилаётганин-
гизда битта донаси ерга тушиб ке-
тади. Бу ноёб меванинг инсон вужу-
дига фойдали шираси ана шу қочоқ 
донада бўлади”. Муҳаррир, ижодий 
ходим нашрга тайёрланаётган ма-
қолаларни қайта-қайта ўқиганида 
ҳам, кўпинча битта-яримта хато 

ўтиб кетади. Ўша битта-яримта, 
кўзга кўринмас хато қаерда? — сиз 
бир нарсага чалғиб, енгилроқ кўз 
ташлаган саҳифада, ўша саҳифа-
нинг эътиборингиздан четда қолган 
сатрида, шу сатрнинг кўзингиз аниқ 
тушмаган сўзида! Шу нарса ёдин-
гизда турсин. 

Ишда бирор камчиликка йўл 
қўйсангиз, уни юзингизга солиш-
ларидан аввал ўзингиз тан олинг, 
бошқаларга тўнкаманг. Танқидий 
мақола ёзаётганда бошқаларнинг 
фикрини, мақтов мақолада бош-
қаларнинг хулосасини ўзингизнинг 
фикрингиз ёки хулосангиз қилиб 
қоғозга туширманг. Бошқаларнинг 
фикри сизнинг фикрингизга мос 
келганида ҳам ўқувчига уларни 
бир-биридан ажрата олиш имко-
нини беринг. Ўзингиз яхши билма-
ган, ишонч ҳосил қилмаган, аниқ 
кўрмаган, гувоҳ бўлмаган нарса-
лар, воқеалар тўғрисида ёзаётга-
нингизда шу қоидага қатъий амал 
қилинг; 

Бирга ишлаётган ҳамкасбла-
рингизнинг фикрини, ёзаётган 
мақоласи тезисларини, шунингдек, 
шахсий кузатувлари натижаларини 
ўзлаштирманг. Бирор масала ёки 
муаммо ечимига доир муҳокамада 
қатнашсангиз, ҳисобот ёзаётганда у 
ерда айтилган танқид ва таклифлар, 
айниқса, ташаббусларнинг муал-
лифларини айтиб ёзинг. Танқидда 
ҳам, мақтовда ҳам жўшиб кетманг, 
ортиқча эҳтиросга берилманг. Би-
ровни кўкка кўтариш учун бошқа 
бировнинг инсонийлик ғурурини 
ерга урманг. Мақол, матал, ибора ва 
образли ўхшатишлардан фойдалан-
ганда эҳтиёт бўлинг. Сўз — отилган 
ўқ, уни қайтариб бўлмайди. 

Ўзингиз ишлаётган газета ёки 
журнал билан бирга, бошқа нашр-
ларни ҳам кузатиб боринг, бир 
мавзу ёки муаммо қайси нашрда 
қандай ёритилганига, муаллиф-
ларнинг ифода услубига эътибор 
беринг. Сиёсий партиялардан би-
рининг нашрида ишласангиз, рақо-
батчи партия нашрида ишлаётган 
ҳамкасбларингизнинг ютуқларидан 
кўз юмманг, сиздан ўтказиб, қойил-
латиб ёзилган мақолалардан ўрга-
нинг. Маҳорат ҳамма учун бирдек 
зарурлигини унутманг. 

Муаллифлар билан мулоқот 
қилаётганингизда асло қизишиб 
кетманг. Уларнинг фикр-мулоҳа-
заларини диққат билан эшитинг. 
Қўлига эндигина қалам олган ёш 
мухбирларга сидқидилдан ёрдам 
беринг, улардаги нимжонгина ши-
жоатни сўндирманг.

 Қанча кўп ютуққа эришманг, 
бошқа касбдошларингизнинг ижо-
дини кузатишда давом этинг, кўп 
ўқинг, кўп уқинг, маҳоратингизни 
тинимсиз ошириб боринг. 

Очерк ёки эссе ёзмоқчи бўлсан-
гиз, ўзингиз яхши билган, тўғри, 
адолатли ва холислигига ишон-
чингиз комил, эл-юртда, айниқса, 
маҳалла ва оилада обрў-эътиборли 
кишиларни танланг. Бировни фик-
ри билан иш тутманг. Ҳаммага от-
нинг қашқасидай маълум бир киши 
тўғрисида газеталарда кўп ва хўб 
ёзилди. Кейин маълум бўлдики, бу 
шоввоз ўз оиласини ташлаб, фириб-
гарлик билан бошқа бир оилани зор 
қақшатиб, эндиликда учинчи жойда 
жавлон уриб юрган муттаҳамлардан 
бири экан.

Журналистикада беш-ўн йил 
аввал ёзган мақола, суҳбат, очерк 
ёки танқидий мулоҳазаларингиз 
қаҳрамонларининг кейинги тақди-
рига қизиқиш, улар билан учрашиш, 
суҳбатлашиш ғоят муҳим. Бу усул 
сизга жуда кўп мавзулар ҳадя эти-
ши аниқ. 

Журналист сифатида ёнингизда 
олиб юрадиган дафтарчаларни ҳеч 
қачон ташлаб юборманг. Улардаги 
ёзувлар, маълумотлар вақти келиб 
қимматли “масаллиқ”га айланади. 
Бунга ўзим кўп бор ишонч ҳосил 
қилганман.

Таҳририятдаги иш кунини хатлар 
билан танишишдан бошласангиз, 
ғоят маъқул иш қилган бўласиз. 
Уларни синчиклаб ўқинг, керакли 
фикрларга эътибор беринг, аммо 
ўзлаштирманг. Табиийки, таҳри-
риятга келган барча хатлар ҳам 
эълон қилинмайди, бунинг иложи 
йўқ. Шундай бўлса-да, умид билан 
қўлига қалам олган ёш мухбирлар, 
бошқа касб эгаларининг мактуб-
ларига иложи борича муносабат 
билдиришга, жавоб ёзишга ҳаракат 
қилинг. Таҳририятга йўлланган 
битта хат эътиборсиз қолиб кетса, 
битта газетхон ёки журналхонни 
йўқотган бўласиз. 

Хизмат сафарига чиққанингизда 
яхши касб эгаси эканингизни, на-
мунали хулқ ва одобингизни, чуқур 
билимингизни намоён қилинг, бажа-
ришингиз лозим бўлган ишга алоқа-

си йўқ нарсаларни талаб қилманг. 
Суҳбатдошингизни даб-дурустдан 
сўроққа тутманг. Камчиликларини 
кўрсатиб изза қилманг. Ўзингизни 
бамисоли тергов олиб бораётган ки-
шидек қилиб кўрсатманг. “Кўрамиз 
ҳали, эҳтимол фельетон ёзарман, 
балким ёзмасман...”, дея таъмагир-
лик қилманг.

Ариза, шикоятларни ўрганиш 
учун вилоятларга борганингизда, 
маълум бир масала юзасидан мо-
жаролашаётган томонлардан би-
рининг уйида тунаманг, улар билан 
бирга юрманг, транспорт восита-
сидан фойдаланманг, совға-салом 
олманг. Муаммони ўрганаётганин-
гизда кимнингдир сизга ишонч 
тариқасида маълум қилган хусусий 
маълумоти ёки бирор ҳужжатидан 
фойдаланмоқчи бўлсангиз, бунинг 
учун унинг розилигини олинг. Тан-
қидий мақола учун маълумот тўп-
лаётганингизда ОАВга доир қонун-
ларга зид ҳаракат қилманг, маълум 
манфаат эвазига маълумот етказиб 
бериш тўғрисидаги таклифларни 
рад этинг. 

 Бирор корхона ёки муассаса 
фаолиятини ўрганаётганингизда сиз 
учун аввалдан тайёрлаб қўйилган 
маълумотлар билан қаноатланиб 
қолманг. Жамоа аъзолари билан 
суҳбатлашиб, уларнинг тўғрилигига 
ишонч ҳосил қилинг.

Ишга шахсий манфаатингизни 
аралаштирманг.

Ўзингиз ёзмаган мақолага ҳам-
муаллиф бўлманг.

 Меҳнат жамоаси билан асосий 
вазифалар юзасидан ҳамфикр бў-
лишга ҳаракат қилинг. Ҳар бир жа-
моада йиллар давомида шаклланган 
ижодий анъаналар бўлади, уларга 
сиз ҳам амал қилинг. 

Кўча-кўйда, транспорт воситаси-
да, бошқа жамоат жойларида ишхо-
надан берилган гувоҳномани ҳуда-
беҳудага намойиш қилаверманг.

Журналист сифатида ижод қа-
ламингиз ўтмасланиб қолишига йўл 
қўйманг, ҳар куни, ҳеч бўлмаганда, 
бир қоғоз нарса қораланг, камида 
ўттиз-қирқ саҳифа китоб ўқинг. 

Телевизор кўраётганингизда, 
радио эшитаётганингизда, маъруза 
тинглаётганингизда ва ҳатто, боғ-
да сайр қилиб юрганингизда ҳам 
ёнингизда, албатта, қоғоз ва қалам 
бўлсин.

Ёзганларингиздан қониқа бош-
лаганингиз — ижодий ўсишдан тўх-
таётганингизнинг белгиси эканини 
унутманг.

Аллоҳдан бериладиган истеъдод 
— шахсий мулк эмас, бинобарин, 
уни ҳеч қачон исроф қилманг, беҳу-
да нарсаларга сарфламанг.

Аҳмаджон МЕЛИБОЕВ

ÆÓÐÍÀËÈÑÒÈÊÀÍÈÍÃ ¨ÇÈËÌÀÃÀÍ

«ŠÎÍÓÍ»ËÀÐÈ
ВИЛОЯТ ГАЗЕТАСИДА БИРИНЧИ ТАНҚИДИЙ 

МАҚОЛАМ ЧИҚҚАНИГА РОСА ЭЛЛИК САККИЗ ЙИЛ 
БЎЛДИ. БУ ЙИЛЛАР МЕН УЧУН ТАНЛАГАН КАСБИМНИНГ 
СИР-АСРОРЛАРИНИ ЎРГАНИШ, ИЖОД ҚАЛАМИНИ 
ҚАЙРАШ, МАҲОРАТ ЧЎҚҚИЛАРИНИ ЭГАЛЛАШ, 
ХАТО-КАМЧИЛИКЛАРДАН САБОҚ ЧИҚАРИШ ЙИЛЛАРИ 
БЎЛДИ. ХИЗМАТ САФАРЛАРИМ ЧОҒИ БИР НЕЧА 
ХОРИЖИЙ ДАВЛАТЛАРДА ТАЖРИБА ОРТТИРДИМ, 
МАТБУОТ ВА ЖАМИЯТ МУНОСАБАТЛАРИНИ ЎРГАНДИМ. 
ШУ БОИС, БУГУН БИР ВАҚТЛАР ЎЗИМ ТАҲСИЛ ОЛГАН 
МИРЗО УЛУҒБЕК НОМИДАГИ ЎЗБЕКИСТОН МИЛЛИЙ 
УНИВЕРСИТЕТИ ЖУРНАЛИСТИКА ФАКУЛЬТЕТИДА 
САБОҚ ОЛАЁТГАН ЁШ ҲАМКАСБЛАРИМГА 
КАСБИМИЗНИНГ ЁЗИЛГАН ВА ЁЗИЛМАГАН ҚОНУНЛАРИ 
ХУСУСИДА БАТАФСИЛ СЎЗЛАБ БЕРАМАН. БУГУН 
МИЛЛИЙ МАТБУОТИМИЗДА ЖУРНАЛИСТ КАСБИ 
ЭТИКАСИ ХУСУСИДА ЖИДДИЙ БАҲС БОРАЁТГАН ЭКАН, 
АЙРИМ ФИКРЛАРИМНИ МУҲТАРАМ ГАЗЕТХОНЛАР 
ҲУКМИГА ҲАВОЛА ЭТИШНИ ЛОЗИМ КЎРДИМ:

“МУҲАРРИР, 
ИЖОДИЙ 
ХОДИМ НАШРГА 
ТАЙЁРЛАНАЁТГАН 
МАҚОЛАЛАРНИ 
ҚАЙТА-ҚАЙТА 
ЎҚИГАНИДА ҲАМ, 
КЎПИНЧА БИТТА-
ЯРИМТА ХАТО 
ЎТИБ КЕТАДИ. ЎША 
БИТТА-ЯРИМТА, 
КЎЗГА КЎРИНМАС 
ХАТО ҚАЕРДА? 

Навоий вилояти ҳокимлиги, 
Ўзбекистон Журналистлари 
ижодий уюшмаси ва “Навоий 
кон-металлургия комбинати” 
акциядорлик жамияти 
ҳамкорлигида ташкил этилган 
“Миллий журналистика: 
анъаналар давомийлиги ва 
замонавийлик” мавзусида 5 кун 
давом этган республика медиа 
форуми ўз якунига етди.

Форумнинг 4-кунида иштирокчилар учун 
Марказий кон бошқармаси 7-гидрометаллур-
гия заводи ва “Мурунтов кони”га пресс-тур 
ташкил этилди.

Давлатимиз раҳбари томонидан тасдиқ-
ланган “Навоий кон металлургия комбина-
тини 2026 йилгача ривожлантириш дастури 
доирасида қиймати 247,6 миллион доллар 
бўлган “Олтинни уюмда ишқорлаш цехида 
техноген чиқиндиларни қайта ишлаш маж-
муасини қуриш” лойиҳаси муҳим лойиҳалар-
дан биридир. 2020 йилда корхонани ишга 
тушириш давомида 3,3 миллион тоннадан 
ортиқ техноген чиқиндилар қайта ишланиб, 
тайёр маҳсулот олинган бўлса, бу йил йил-
лик ишлаб чиқариш қувватини 10 миллион 
тоннага етказиш, келгуси йилдан бошлаб эса 

йилига 15 миллион тоннадан ошириш режа-
лаштирилган.

– Пресс-тур давомида 7-гидрометаллур-
гия заводининг фаолияти билан яқиндан 
танишиш жараёнида мутахассислар томо-
нидан корхонанинг ўзига хос жиҳатлари 
тўғрисида маълумотлар берилди, – дейди 
"Фарғона ҳақиқати" газетаси ходими Ма-
ҳиёра Бойбобоева. – Бу заводнинг бошқа 
гидрометаллургия заводларидан фарқи 
шунда эканки, бу ерда қўлланилаётган 
технологиялар эвазига қайта ишланган 
маъданни яна қайта ишлаб, маҳсулот олиш 
имконияти мавжуд. Қайта ишлаш жараё-
нида фақатгина маҳаллий кимёвий маҳсу-
лотлар ишлатилади. Бу эса ички бозорнинг 
ўсишига олиб келади, маҳсулот таннархини 
арзонлаштиради. 

Шу куни оммавий ахборот воситалари ва-
киллари “Мурунтов” конида ҳам бўлди. Бугун-
ги кунда коннинг узунлиги 4,3 километр, эни 
3,2 километр, чуқурлиги 650 метрга етиб, кон 
ташкил топган кундан ҳозиргача 2 миллиард 
куб метр тоғ жинси қазиб олишга эришилди.

– “Мурунтов” конида қазиб олинган руда 
юк ташувчи йирик автоағдаргичлар ҳамда 
тик-қия конвейерида ташиб чиқиларкан, – 
дейди Хоразм вилоят телерадиокомпанияси 
радио гуруҳи муҳаррири Суҳбат Маткаримов. 
– Очиғи бундай техникаларни телевизор-
ларда ва интернет орқали кўрганмиз. Бугун 
эса ўз кўзимиз билан кўрдик. Айтишларича, 
конда вазни русумига қараб қарийб 400 тон-
нагача бўлган 136 тоннадан 240 тоннагача 
юк кўтариш имкониятига эга “БелАз”, “КАТ” 
ва “Коматсу” русумли машиналар ишламоқда. 

Энг муҳими, бу машиналарни маҳаллий ёшла-
римиз бошқармоқда. 

Форумнинг якуний қисмига бағишланган 
тадбир “Фарҳод” маданият саройида ташкил 
этилди.

Унда “Навоий кон металлургия комбинати” 
АЖ Бошқарув Кенгаши раиси Қувондиқ Сано-
қулов сўзга чиқиб, кейинги беш йил комбинат 
учун янги тараққиёт даврини бошлаб берга-
ни, бу даврда корхона миқёсида улкан бунёд-
корлик ишлари, янги конларни ўзлаштириш, 
гидрометаллургия заводлари барпо этиш ва 
ишлаб чиқариш қувватларини ошириш бўйича 
кенг ҳажмдаги ишлар бажарилганлигини таъ-
кидлади. Ушбу республика медиа форумини 
анъанавий равишда бир йилда 2 маротаба – 
баҳор-куз мавсумларида Навоийда ўтказиш 
таклифи илгари сурилди.

Тадбирда барча иштирокчиларга “Навоий 
кон металлургия комбинати” АЖ раҳбарияти 
томонидан қимматбаҳо эсдалик совғалари 
топширилди.

“Фарҳод” маданият саройи ижодий жамоа-
си томонидан тайёрланган концерт дастури 
эса барчага хуш кайфият бағишлади. 

Абдували БЎРИЕВ,
ЎзА мухбири.

MAHORAT MAKTABIЁзганларингиздан қониқа бошлаганингиз — ижодий ўсишдан Ёзганларингиздан қониқа бошлаганингиз — ижодий ўсишдан 
тўхтаётганингизнинг белгиси эканини унутманг.тўхтаётганингизнинг белгиси эканини унутманг.

ÌÅÄÈÀ ÔÎÐÓÌ ÒÀÑÑÓ-
ÐÎÒËÀÐÃÀ ÁÎÉ Á¤ËÄÈ

BUGUNING SHKUHI
Соғлом гўдакларнинг йиғисини эшитдим. Соғлом гўдакларнинг йиғисини эшитдим. 

Бу – келажак овози эди... Бу – келажак овози эди... 

АВВАЛ САЛОМАТЛИК...
Туман марказий шифохонаси ҳовлисига 

кириб келганимда эндигина тонг отаётган 
эди. Шунга қарамай, иш қизғин. Шифокор 
ва хизматчилар дарахтлар тагини юмша-
тишяпти, янги экилган гул ва ниҳолларга 
қарашаяпти, хуллас атроф озода ва тоза. 
Тиббиёт бошқармасига икки йилдан буён 
Одил Шайманов раҳбарлик қилаяпти. Мала-
кали болалар шифокори анча йил ўз касби 
бўйича ишлади, унинг қабулига келган 
ота-оналар фарзандлари саломатлигидан 
хотиржам бўлишарди. Ўзини аямай ишла-
ди, илми, ғайрати туфайли бош шифокор 
бўлди. Ундан мамлакатимиз раҳбари яқинда 
ўтказган мулоқот ва тиббиёт ходимларига 
ғамхўрлик ҳақида сўрайман. 

– Президентимиз айтган фикрлар кўнгил 
гавҳари, — дейди Одилжон ўйлаб ўтирмай, 
кейин кўзойнагини олади, шунда мен унинг 
йирик маънога тўла кўзларини кўраман, у 
хотиржам ва андак қувлик билан боқади-
ки, негадир ўнғайсизланаман: — Бундан 
чамаси 6-7 йил олдин туманимиз ҳокими 
ҳар кўрганда: “Мана, бу дўхтир “Ласетти”  
минади, маблағни қаердан олган”, қабилида 
танбеҳ берарди. Охири чидолмадим: “Ота-
онам шифокор бўлишган, 40 йилдан ортиқ 
ишлашган, ҳозир 5 миллион сўмдан зиёд 
пенсия олишади, ўзим ишлайман, нега ма-
шина минмаслигим керак?!”, дедим жаҳлим 
чиқиб. 

– Мулоқотда шифокор меҳнати ва ҳаёти 
ҳақида яхши фикрлар айтилди, — дейман 
унга. 

– Бу ғамхўрлик, — қалбини очади Одил-
жон кўзойнагини тақаркан. – Ислоҳотлар 
бир неча йилдан буён давом этаяпти. Энди 
аҳволимизни айтай. Чироқчи ҳудуди Анди-
жон вилоятидан катта. Жами 425 мингга 
яқин аҳоли хатловдан ўтказилди. Ҳозир 8 
мингга яқин шифокор, ҳамшира ва хизмат-
чилар меҳнат қилишмоқда. Қувониб айта-
манки, тажрибали шифокорлар сафига кўп-
лаб ёшлар келиб қўшилаяпти. Қишлоқларда 
кўп тармоқли марказий поликлиниканинг 8 
та бўлими ва яна 8 та оилавий поликлиника 
фаолият кўрсатяпти. Албатта, айрим их-
тисослик бўйича шифокорлар етишмайди. 
Ҳозир Президентимизнинг фармонига кўра, 
четдан келиб ишлайдиган шифокорлар учун 
бир йўла 30 миллион сўм маблағ берилади, 
уй қуришга кўмаклашилади. Шу туфайли 
Хоразм, Самарқанд ва бошқа вилоятлардан 
кўплаб шифокорлар туманимизга келиб меҳ-
нат қилишяпти. Мана, гаплашинг...

– Мен Ислом Ғаниевман, — телефондан 
кучга тўлган овоз эшитилади. — Самарқанд 
вилоятининг Пастдарғом туманиданман, Са-
марқанд тиббиёт институтини битириб ўзи-
мизда ишладим. Бир йил бўлдики, Чироқчи 
туманининг “Шўрқудуқ” маҳалласидаги ои-
лавий поликлиника шифокориман. Яқинда 
Президентимиз ўтказган мулоқотда онлайн 
тарзда қатнашдим ва мен яратиб берилган 
шароитлар учун Давлатимиз раҳбарига ўз 
миннатдорчилигимни билдирдим, таклифла-
римни айтдим. Ўйлайманки, тиббиётимизда 
янги давр бошланяпти ... 

Узоқ “Қорателпак” қишлоғидаги 58-ои-
лавий поликлиника билан танишдик. Таж-
рибали шифокор Бегмамат Эргашев раҳбар 
экан, биноси яхши, 27 мингга яқин аҳоли 

яшаётган 15 қишлоққа хизмат 
кўрсатишяпти. Патронаж ҳамши-
ра Гулнора Дўстқулова 160 хона-
доннинг оила аъзосига айланган, 
десак асло муболаға бўлмайди. 
53 ёшли шифокор ҳақида одам-
лар илиқ гапларни айтишди. 

Хуллас, хориб-чарчаб, яна 
марказий шифохонага келдик. 
Ўзгаришлар кўп, замонавий 

ускуналар билан жиҳозланган. Жарроҳ-
лик бўлимида анча мураккаб амалиётлар 
бажариляпти. Туғруқхона бўлими билан 
танишдик. Ўтган йили 13 минг, бу йилнинг 
ўтган даврида мингдан ошиқ чақалоқ дунё-
га келибди. Соғлом гўдакларнинг йиғисини 
эшитдим. Бу – келажак овози эди... 

ТАЯНЧ
Эсимда, 2018 йил декабрь ойининг боши 

эди. Вилоятдан Олий Мажлис Қонунчилик 

палатаси депутатлари ва сенаторлар 10 кун 
давомида Чироқчи тумани муаммоларини 
ўрганишган, мактаб, коллежларга боргани-
мизда “Қирғиз” қишлоғидаги илм маскани 
эътиборимизни тортган эди. Қўш қаватли, 
замонавий мактаблар кўп эди. Бироқ бу 
эски мактаб яхши иситилган, ўқувчилар эр-
кин сабоқ олишарди. Мактаб раҳбари Юсуф 
Шайманов экан ... 

Эрта тонгда қишлоқдаги ўша мактабга яна 
келдим. Катта дарвозадан кенг ҳовлига кир-
дим. Ҳали ўқитувчи ва ўқувчилар келишма-
ган кўринади. Йўқ, майсалар кўклаган спорт 
майдончаси четидаги дарахтларни кўздан 
кечириб юрган Юсуфни кўриб қолдим. Қар-
шимга тез-тез қадам ташлаб юриб келди. 
Кўришдик, сўрашдик, унга қараб ўтган кун-
ларни эслаб кетдим. 

Юсуф Самарқанд давлат университетини 
битириб, физика фани ўқитувчиси бўлиб 
ишлади. Қисқа вақтда ташкилотчилиги 
аниқ бўлгач, туман ҳокимлигига ишга оли-
ниб масъул вазифаларда 10 йилдан кўпроқ 
меҳнат қилди. Ўн бир йилдирки, 36-мактаб 
директори. Эски бино ўтган йили сифатли 
таъмирланди. Ҳовлида турфа дарахт ва гул-
лар ўстирилмоқда. Машғулотларга кирдим, 
ўқитувчилар малакали, ўқувчилар қизиқиш 
билан фан сирларини ўрганишмоқда. Мени 
озодалик, бино деворларига ҳеч нарса чи-
зилмагани, оҳори тўкилмагани ҳайратга 
солди. 

– Ўқувчилар мактабни ўз уйларидек би-
лишади, – дейди Юсуф бино деворларини 
синчиклаб кўраётганимга қараб. – Ҳеч ким 
чиқинди ташламайди, деворларни чапла-
майди. Озодаликни болаликдан ўргатамиз. 
Аммо 220 ўринли мактабда 390 ўқувчи таъ-

лим оляпти. Қани энди, қўшимча синфхона 
қуриб берилса, болалар узоқ қишлоқларга 
қатнашмасди... 

– Юсуф ака тажрибали, жонкуяр мактаб 
раҳбарларидан бири, — дейди Чироқчи ту-
ман халқ таълими бўлими мудири Фарҳод 
Жуманов – У киши кабилар кўп. Жами 94 
мингга яқин болага 8142 олий ва 1538 ўрта 
махсус маълумотли ўқитувчилар таълим бе-
ришмоқда. Айрим фан ўқитувчилари етиш-
майди. Шароит яратиб беряпмиз, натижада 
Андижон, Самарқанд, Бухоро вилоятларидан 
ва қўшни Китоб, Шаҳрисабз, Яккабоғ туман-
лари, ҳатто Қарши шаҳридан ўқитувчилар 
келиб, ўқувчиларга таълим беришмоқда. 

Фарҳод икки йилдирки, туман бўлимини 
бошқаряпти. Ҳаракатчан, ташаббускор. Ўн 
беш йил бурун келганимда бўлимнинг қўш 
қаватли биноси хароб аҳволда эди. Ҳозир 
сифатли таъмирдан кейин ярқираб турибди. 
Умуман, эски бинолар, айниқса, пахсадан 

қурилган мактаблар ўрнига янгиларини 
тиклаш борасидаги ишлар ибратли. Давла-
тимиз ажратган маблағ эвазига ўтган йили 
7 пахса иморат ўрнига замонавий бинолар 
тикланибди, 10 та мактаб учун қўшимча 
синфхоналар қурилибди. Бу йил ҳам қури-
лишларга 92 миллиард сўм маблағ ажратил-
ган, кўп ҳудудларда иш жадал. Яна “Яшил 
макон” умуммиллий ҳаракатига қўшилиб, 
мактабларда 100 минг тупдан зиёд кўчат 
экилиб, 1 гектар майдонда “Халқ таълими 
боғи” яратилибди. 

– Ёшлар мамлакатимиз келажаги, таянчи, 
— дейди Чироқчи туман мактабгача таълим 
бўлими бошлиғи Шавкат Бойжигитов. – Бо-
сиб ўтилган йўлга бир назар ташлайлик. 
Вазирлик ташкил топган 2017 йилда туман-
да боғча ёшидаги болаларнинг бор-йўғи 2 
фоизи жалб этилган эди, холос. Боғчалар 
етишмас, айрим бинолар сабабсиз сотиб 
юборилган эди. Ҳозир бу кўрсаткич 32,7 
фоизга етди. Айни пайтда 22 та давлат, 9 та 
давлат шерикчилик, 276 та оилавий таълим 
муассасалари фаолият кўрсатмоқда. Яна 
янгилари қурилиб, кичкинтойлар тарбия-
ланмоқда. “Қорабуруқ” маҳалласидаги “Са-
лом, азиз болажонлар”, “Мубина, Аслтой” ва 
бошқа боғчалар намунали. Режани айтсам, 
йил охиригача кичкинтойларни жалб этиш 
42 фоиз ошади. Яна 150 дан ортиқ оилавий 
боғча ташкил этилади. 

“КИШМИШТЕПА” 
КИШМИШЛАРИ
Бундан тўрт йил бурун вилоятдаги саккиз 

туманда боғчалар ҳолатини ўрганиб, газета-
мизда мақола чиқарган эдим. Ўшанда Қарши 

шаҳрида 400-450 ўринли боғча бинолари 
борлигини кўрган эдим. Аммо Чироқчида 2 
йил бурун йирик боғча биноси қаровсиз ҳол-
да турганини кўриб, роса ачингандим. Ана 
шу боғчанинг қайта қурилган янги биносига 
“Кишмиштепа” ҚФЙ раиси Бобоёр ака Мўми-
нов олиб борди. 

У асли қурувчи-муҳандис. 7-8 йилдан буён 
маҳалла оқсоқоли, одамлар ундан рози. Ҳо-
ким ёрдамчиси билан бирга, уйма-уй юриб, 
муаммоларни ўрганишяпти. Кимга кредит 
керак, кимдир уйни таъмирламоқчи. Оқсоқол 
ана шу муаммоларни, амалга ошган ишларни 
айтиб кетаверади, мен ёзиб олавераман. Хўш, 
маҳаллада 4180 киши яшайди. Ер майдони 
104 гектардан ошиқ. Жами 37 та кўп қаватли 
иморат қурилган, қолганлари ҳовлили уйлар. 
Ўтган йили 2 та тўрт қаватли 48 хонадон 
учун янги бино қуриб берилди. Яна 4 та нов-
войхона, 7 та машина тузатадиган устахона 
бор. Биргалашиб, нотўқима материаллар 
корхонасига бордик. Ҳозир 30 дан ошиқ ишчи 
меҳнат қиляпти, қаттиқ бўз тўқилаётган экан. 
Мутасаддилар янги ускуналар келтириш ҳа-
ракатида. 

– Феруза қизим, яхши юрибсанми? – дейди 
Бобоёр ака у билан сўрашиб. Кейин аёл узоқ-
лашгач, изоҳ беради: — Уч нафар фарзанди 
бор, эри ногирон, тикувчилик машинаси олиб 
бердик. Ҳув қаранг, “Ёшлар маркази”, шу 
жойга орастабону сифатида ишга жойлаштир-
дик. Ҳозир оиласи билан тинч. Ҳа-я, шу янги 
бинонинг 5 та хонаси маҳалламизга тегишли, 
маблағ билан таъминлаганмиз. Мана, сизни 
ўтган йили таъмирланган боғчамизга олиб 
келдим...

– Ассалому алайкум, раис бобо, – дейди 
қўшқаватли 360 ўринли боғча мудираси Гул-
шода Муродова. – Меҳмонларни олиб келиб, 
яхши қилибсиз. Ўзингиз 3 йил бурун хароба 
иморатни кўрган экансиз. Мана, энди таъ-
мирдан кейин замонавий боғчага айланди. 
Хоналар иситилади, яхши ошхонамиз бор. Рус 
тили ўргатадиган гуруҳлар тузилган. Қаранг, 
ҳовлимиз кенг, анча кўчат экдик. 

– Юринг, мана бу тўрт қаватли янги уйга 
кўчганлар билан таништираман, — дейди 
оқсоқол Бобоёр Мўминов. — Бундан етти 
йил бурун Чироқчи шаҳрининг бош лойиҳаси 
тайёрланган. Шунга кўра, энди қурилишлар 
тартибли олиб бориляпти. Аммо шаҳарда ка-
нализация йўқ, энг катта муаммо шу. Агар шу 
масала ҳал бўлса, шаҳримиз янада обод ва 
озода бўларди. 

– Нега, “Кишмиштепа”, – сўрайман оқсо-
қолдан. – Кейин сиз боғча болаларини “киш-
мишларим”, деб суйдингиз. Шунга...

– Э, ҳа, шунга ҳам эътибор берган экан-
сизда, – кулади Бобоёр ака. – Бу ном қа-
димдан қолган. Чироқчи шаҳри таркибига 
кирмасдан олдин аҳоли томорқасида мевали 
дарахтлар, кишмиш узумлар ўстирган. Курув-
чи бўлсам-да, боғлар жону-дилим. Тумани-
мизда экилаётган янги манзарали ва мевали 
дарахт кўчатлари 1,5 миллион тупдан ошади. 
Агар иморатларнинг дарвозаси олдига ишком 
қилиб, токлар кўтарилса-чи? Ана, Кўкдала 
мавзесининг қақроқ даштида “суғдиёна” нав-
ли серҳосил кишмиш узумлар ўстирилмоқда. 
Илоё, боғларимиз кўпайсин. 

ТИЛЛА КОНИ
Марказдан анча узоқда жойлашган, сув 

қадоқлайдиган янги корхона сари йўлга 
чиққанимизда чуқур уйга толгандим. Қирқ 
йилдан ошиқ Чироқчи кенгликларини ке-
заман. Жами 23 минг гектарга яқин суғо-
риладиган, 100 минг гектардан ошиқ лалми 
ерлари бор. Пахта етиштирилади. Воҳада 
энг кўп лалми буғдой шу туманнинг ҳис-
саси. Айниқса, ёғингарчилик мўл бўлса, 
ҳосилни худо беради. Ўтган йили лалми 
ерлар қақраб кетди. Оқар сув захиралари 
кам. Энг катта корхонаси — пахта тозалаш 

×ÈÐÎŠ×ÈÄÀ 
буни тиббиёт, таълим, тадбиркорлик 

 Давоми, бошланиши 1-бетда. 

2017 йилда туманда боғча ёшидаги 
болаларнинг бор-йўғи 2 фоизи жалб этилган 
эди, холос. Боғчалар етишмас, айрим бинолар 
сабабсиз сотиб юборилган эди. Ҳозир бу 
кўрсаткич 32,7 фоизга етди. Айни пайтда 
22 та давлат, 9 та давлат шерикчилик, 276 
та оилавий таълим муассасалари фаолият 
кўрсатмоқда.

заводи эди. Аммо саноатга ихтисослашган 
пахта кластери яқинда Кўкдала мавзесида 
янги ип-йигирув корхонасини қурди. Чор-
вачилик яхши ривожланган. Таги мўл кварц, 
кремний, дала шпати, марганец, цемент ва 
бошқа маъданлар захираси бор. Бу йил 55 
та лойиҳа асосида 1685 та янги иш ўрни 
яратиш режаси тузилган. 

– Бу Ўзбекистон ва Бирлашган Араб Амир-
лиги қўшма корхонасининг Чироқчидаги таъ-
сисчиси Содиқ ака Каримов, – дейди ҳисобчи 
Олим Бобоназаров. – Роса 260 метр чуқур-
ликдаги қудуқлардан сув чиқариб, 0,35 ва 20 
литрлик идишларга қуйилаяпти. “ISO 22000” 
халқаро сифат сертификатини олганмиз. Ус-
куналаримиз Хитойдан келтирилган. Насиб 
этса, маҳсулотларимизни хорижга экспорт 
қила бошлаймиз. 

Корхона жойлашган Бешчашма қиш-
лоғидан ўтиб, Араббанди қишлоғига йўл 
оламиз. Бундан 15 йил бурун келганимда 
тепаликдаги хонадон соҳиби, асли ўқитувчи 
бўлган тадбиркор Шариф бобо Худойқулов 
бир йил олдин қайтиш қилибди. Тепалик 
устида янги уйлар қурилибди. Самарқанд-
дан Шаҳрисабз шаҳрига ўтаётган хорижлик 
ва ўзимизнинг сайёҳлар бу оила тўқиган 
буюмларни сотиб олишар экан. Бобонинг 
ўғли Илҳомжоннинг умр йўлдоши Салтанат 
Қўлдошева моҳир чевар сифатида довруғ 
қозонган. Оилаларида 4 фарзандни ўсти-
риш япти. Ҳозир 100 нафардан ортиқ шогир-
ди бор. Ундан касбни кимдан ўргангани ва 
қишлоқларига келган япониялик тадқиқотчи 
ҳақида сўрайман. 

– Онам устозим эди, – дейди Салтанат. 
– Келин бўлиб тушгач, қайнонам Чинни 
момодан гилам ва буюмлар тўқишни ўрган-
дим. Ҳа, 2011 йилда Япониянинг Кёто уни-
верситетида элшунослик бўйича ўқитувчи 
қиз Соно Фумато уйимизда бир йил турди. 
Кейин ҳам келиб-кетиб юрди. “Гилам, уму-
ман, ҳунарларинг ҳақида кўп мақолалар 
ёздим”, деганди Соно. Ўзбекча гапиришга 
тили келиб қолганди. Маҳсулотларимиз хо-
рижлик сайёҳларга ёқар экан демак, улар 
сифатли... 

Мен ер ости сув кони ҳақида ўйлайман. 
Воҳада Шаҳрисабз, Китоб, Яккабоғ туманла-
рида асосий, қисман Чироқчи заминида чучук 
сув бор. Баҳоси тенгсиз. Аммо чироқчилик-
ларнинг бемисил ҳунари, қалб орзулари ҳар 
қандай тилла конидан қиммат. 

БОЛ СЎЗЛАР
“Қирғиз” МФЙ нинг раиси Диёр ака Бозо-

ров тиниб-тинчимас раҳбар экан. “Ҳар бир 
хонадон ўз оилам”, дейди у. Ҳозир қишлоқда 
40 дан ошиқ иссиқхона борлиги, яна қурмоқ-

чи бўлганларга кўмак беришаётгани ҳақида 
гапиради ва мени ҳоким ёрдамчиси билан 
таништиради. 

Президентимизнинг қишлоқдаги вакили 
Бекзод Қурбоновнинг тақдири ҳақида сўзла-
са, арзийди. Асли Қамаши туманида туғилиб 
ўсган Бекзод ҳозир 40 ёшда, касби иқтисод-
чи. Яхши ишларда меҳнат қилди. Қобилияти-
ни кўрсатди. Кўп ўтмай вилоят аҳоли банд-
лигига кўмаклашиш марказига раҳбар бўлди. 
Очиғи, ташаббус кўрсатиб ишлаётган эди.

– Сиз вилоятдаги масъул ишни ташлаб 
келибсиз... 

– Ҳайдалган, деган шубҳангиз бор-а? – ку-
лади Бекзод. – Йўқ, ака, менга ҳеч ким кет, 
деган эмас. Давлатимиз раҳбари ташаббус 
кўрсатишга чорлаганларида юрагимда ёрқин 
ҳислар уйғонди. “Ҳали ёшсан, узоқ туманга 
бориб одамлар орасида меҳнат қилиб, тажри-
ба орттир”, дедим ўзимга ўзим. Чироқчининг 
бу қишлоғига шу тарзда келиб қолдим. 

– Хўш, хўш...
– Мана, икки ойдан ошдики, ҳар бир хона-

дон ҳаёти, эҳтиёжи, орзулари билан танишиб 

чиқдим, – дейди Бекзод. – Бу борада Диёр 
ака кўп маслаҳат беряпти. Яқинда Шаҳрисабз 
шаҳридаги “Ҳунарманд” уюшмаси кўплаб 
оила билан кўрпа буюмлар тикиш бўйича 
шартнома тузди. Бу ўзига хос кооперация ёки 
касаначилик. 

Бекзод билан асаларичилар устози 
 Абдураҳмон хожи Бобоев ҳузурига борамиз. 
Мен мактабда ўқиб юрганимда оиламизда 30 
қути асалари парвариш қилинарди. Уларга 
қараб, анча тажриба орттиргандим. Кейин 
илмий қўлланмаларни ўрганиб, “Асалари бол 
тўплайдими ёки шакар?” сарлавҳали мақо-
ла эълон қилганман. Абдураҳмон бобонинг 
ишлари мени ҳайратга солади. Бобо тузган 
асал аричилик кооперациясининг ҳозир 50 
нафардан ортиқ аъзоси бор экан. Уларга 
асалари оиласи ва зарур ускуналар етказиб 
берилади. Бобонинг ўғли қўшқаватли бинода 
машғулот маркази очган, ёш асаларичилар-
га иш ўргатмоқда. Ҳожи бобо Республика 
асаларичилик уюшмасининг мукофотларига 
сазовор бўлган. Машаққатлар ичра ўтган умр. 
У болдек сўзларни айтади: 

– Давлатимиз раҳбари ҳар бир маҳалла, 
ҳар бир қишлоқдаги қийинчиликлардан ха-
бардор бўлиш, уларни ўз ўрнида ҳал этиш, 
одамларни рози қилиш вазифасини қуймоқда. 
Президентимизнинг вакили ҳар куни биз би-
лан бирга. Мамлакатимизда, воҳамизда, тума-
нимизда минг-минглаб асаларичи ёшлар бол 
етиштиради. Бу – даромад, яхши ҳаёт дегани. 

ҚАҲРАМОН
“Қаҳрамон” МФЙ раиси Суюн Қиличов ай-

таверади, мен ёзиб олавераман:
– Хўп, маҳалла 6 қишлоқни бирлаштирган. 

7 мингга яқин аҳоли истиқомат қилади. Жами 
1,5 минг гектар лалми ери, 200 гектар пахта 
майдони бор. 4 та мактаб, 6 та боғча фао-
лият кўрсатяпти. Қишлоқларимиз Қашқадарё 
соҳилида жойлашгани туфайли деҳқончилик 
яхши. Ҳозир 36 та хонадон балиқ етиштиряп-
ти. Одамларга орзулари ушалиши учун ёрдам 
беряпмиз. Ҳув, анави 30 сотих ердаги иссиқ-
хона қўшни маҳалланинг ҳоким ёрдамчиси 
Алишер Пардаевга тегишли. Бундай тадбир-
корлар кўп. Хўп, юринг-чи. 

Маҳалла оқсоқоли билан бошлашиб, 
ниҳоятда чиройли қурилган уй ва уни 
ўраб турган ҳовлига келдик. Бу уй ҳоким 
ёрдамчиси Абдурашид Аҳмедовга тегишли 
экан. Ўзи қишлоқларни айланиб кетибди. 
Анча жойга ток экилган. Айниқса, усти 
ёпилган ҳовузлар эътиборимизни тортди. 
Уларда Африка қора лаққа балиғи етиш-
тирилаётган экан. Яна Калифорния қизил 
чувалчанги кўпайтирилаётган хандақни ҳам 

кўрдик. Кейин тадбиркор ҳоким ёрдамчиси 
Абдурашид билан учрашдик ва у шуларни 
гапириб берди: 

– Балиқ боқиш жону дилим. 6 та усти ёпиқ 
ҳовузимиз бор. Ўтган йили 70 тонна балиқ 
сотдик. Оиламизга 5 гектар ер ажратиб бе-
рилди. Жами 200 миллион сўм сарфлаб, 5 
та артезиан қудуғи қаздик. Шу туфайли қў-
шимча 5 та табиий ва 3 та сунъий ҳавзага эга 
бўлдик. Ҳаммасида балиқ етиштирамиз. Битта 
30 сотих ердаги усти ёпиқ ҳовузда 30 тонна 
балиқ етиштирганмиз. Ҳоким ёрдамчиси си-
фатида қишлоқларимизда ва туманимизда 
минглаб оилада сердаромад балиқ боқилиши 
учун қўлимдан келган ёрдамни беришга тай-
ёрман. 

У билан хайрлашаман. Олийжаноб ишлар-
га қўл ураётганлар асл қаҳрамонлардир. 

ХУШХАБАРЛАР
Катта янгиликлардан бири шуки, Чироқ-

чида Ўзбекистон фермер деҳқон хўжалик-
лари ва томорқа эгалари кенгаши ҳузурида 
илмий-ўқув марказининг қўшқаватли биноси 
ишга туширилди. Бу марказ вилоятда ягона. 
Марказ раҳбари Отабек  Норқобилов яхши 
ташкилотчи экан. 

Унинг айтишича, туманда 2159 фермер 
бўлиб, улардан 1315 таси пахта, ғалла етиш-
тиради. Дон етиштираётган фермерларга ҳам 
барча шароитлар яратилган. Чорвачиликда 
242 фермер меҳнат қиляпти. Томорқа эгала-
рига 72 минг гектар ер тегишли бўлса, ундан 
20-25 минг гектари қисман суғориладиган 
ерлар. 

Тажриба амалий машғулотлар учун 1 гек-
тар ер ажратилган. Шу жойда 5 минг жўжа 
очириладиган инкубация қурилмоқда. Ҳозир 
2 та мини трактор бор. Ҳар бир маҳаллада 
қуёнчилик, асаларичилик, балиқчилик ривож-
ланади. Хориждан зотли қўйлар олиб келинди 
ва одамларга тарқатилди. Умуман, улкан иш-
лар бошланиб кетган. 

Энг муҳим янгилик. Президентимиз ўтган 
йили қашқадарёлик сайловчилар вакиллари 
билан учрашганда вилоят тараққиётининг 
устувор йўналишлари борасида кенг тўх-
талган эди. Жумладан, Чироқчи туманини 
иккига бўлиш масаласи кўтарилганди. Чун-
ки, улкан ҳудудни бошқариш жуда қийин. 
Натижада туман ривожланишдан анча ор-
қага қолганди. Энди янги Кўкдала тумани 
тузилди. Бу истиқбол, улкан ўзгаришлар 
нишонаси! 

ЮНУС УЗОҚОВ,
Ўзбекистон Республикасида

хизмат кўрсатган журналист.

ßÍÃÈËÈÊËÀÐ Ê¡Ï
ва бошқа соҳалардаги ўзгаришларда кўрмоқдамиз

– Сиз вилоятдаги 
масъул ишни ташлаб 
келибсиз... 
– Ҳайдалган, деган 
шубҳангиз бор-а? 
– кулади Бекзод. – 
Йўқ, ака, менга ҳеч 
ким кет, деган эмас. 
Давлатимиз раҳбари 
ташаббус кўрсатишга 
чорлаганларида 
юрагимда ёрқин ҳислар 
уйғонди. “Ҳали ёшсан, 
узоқ туманга бориб 
одамлар орасида 
меҳнат қилиб, тажриба 
орттир”, дедим ўзимга 
ўзим. Чироқчининг бу 
қишлоғига шу тарзда 
келиб қолдим. 

t

– Бугунги кунда ривожланган давлат-
лар ўртасида бўлаётган иқтисодий бўҳ-
ронлар, яъни АҚШ ва Европа давлатлари 
Россияга нисбатан эълон қилаётган санк-
циялар мамлакатимиз иқтисодиётига қан-
дай салбий таъсир кўрсатиши мумкин?

– Охирги 20-25 кунда молия бозорларида 
ва асосий савдо ҳамкорларимизда иқтисодий 
вазият кескин ўзгарди. Қисқа муддатли беқа-
рорликлардан келиб чиқиб, иқтисодиётимиз 
ҳақида якдил хулоса қилиш тўғри бўлмайди. 
Албатта, ташқи таъсирлар жорий йилга бел-
гиланган макроиқтисодий кўрсаткичларга ўз 
таъсирини кўрсатади. Вазиятнинг тез ўзгарув-
чанлигини ҳисобга олган ҳолда, биз ўз ҳисоб-
китобларимиз ва прогнозларимизни апрель 
ойида бўлиб ўтадиган навбатдаги Марказий 
банк бошқарув йиғилиши учун қайта кўриб 
чиқамиз ва эълон қиламиз.

Мен валюта курси, савдо ва молиявий ка-
налларни асосий таъсир каналлари сифатида 
ажратиб кўрсатган бўлардим. Асосий савдо 
ҳамкорларимиз миллий валюталарининг 
қадрсизланиши сўмга қисқа муддатли деваль-
вацион босимни юзага келтирмоқда. Жумла-
дан, пул ўтказмалари ҳажми АҚШ доллари 
эквивалентида камаймоқда, аҳоли ва тадбир-
корларда девальвацион кутилмалар ошди. 
Бундай босим муқаррар, лекин ўрта муддатли 
истиқболда, инқирознинг энг юқори таъсирли 
босқичи ўтганидан сўнг, савдо ҳамкорлар-
нинг валюта курслари ўзининг мувозанатли 
қийматларига етади ва шунга мос равишда 
сўмнинг алмашув курсига босим ўтказишни 
тўхтатади.

Савдо канали деганда Ўзбекистон импорт 
қиладиган нефть, металлар, дон маҳсулотла-
ри, ўсимлик ёғи каби қатор хомашё ва озиқ-
овқат маҳсулотларининг жаҳон бозорларида 
нархи ошишини назарда тутяпман. Бундан 
ташқари, анъанавий юк ташиш йўналишлари 
мураккаблашмоқда, бу эса яна импорт қили-
надиган товарлар нархининг ошишига олиб 
келиши мумкин.

Молиявий канал – бу инвестиция лойиҳа-
ларни молиялаштириш учун жалб этилиши 
режалаштирилган кредит линиялари кўрини-
шидаги молиявий ресурслардир. Бўлиб ўтаёт-
ган воқеалар биз жойлашган ҳудудимизнинг 
(минтақамизнинг) инвестициявий жозиба-
дорлигига салбий таъсир кўрсатади. Шунинг 
учун ҳам йирик инвестиция лойиҳаларини 
молиялаштириш учун янги манбаларни излаш-
га мажбур бўламиз ва бу, албатта, белгилаб 
олган таркибий ислоҳотларимизни тезроқ 
ва самарали амалга оширишни талаб этади. 
Эҳтимол, баъзи инвестиция лойиҳаларини 
кейинга қолдиришга тўғри келиши мумкин.

– Сўм курсини ушлаб туриш учун Мар-
казий банк интервенция қиладими?

– Маълумки, Ўзбекистонда валюта либе-
раллашувидан сўнг биз эркин сузувчи валюта 
курсига ўтдик. Бугунги кунда мамлакати-
мизда валюта курслари бозор тамойиллари, 
яъни талаб ва таклиф асосида шаклланади. 
Шуни таъкидлаш керакки, Марказий банк 
бошқариладиган валюта курсидан эркин су-
зувчи валюта курсига узоқ ва қийин ўтишни 
бошдан кечирди ва валюта курсини эмас, 
балки инфляцияни асосий мақсади, деб би-
лади. Бизда сўмнинг алмашув курси бўйича 
мақсадли кўрсаткич йўқ. Шу боис Марказий 
банк “нейтраллик” тамойили асосида валюта 
интервенциялари сиёсатини давом эттиради.

– Сўмнинг АҚШ долларига нисбатан 
алмашув курси бўйича вазиятга муноса-
бат билдирсангиз?

– Сўмнинг АҚШ долларига нисбатан ал-
машув курси қадрсизланиши март ойининг 
дастлабки ярмида тезлашди. Ушбу ҳолат бир 
томондан ташқи геосиёсий вазият таъсирида 
экспорт тушумлари ва трансчегаравий пул 
ўтказмалари ҳажмининг сезиларли қисқариши 
(асосан, Россия ва Қозоғистондан) таъсирида 
ички валюта бозорида таклифнинг қисқариши 
билан тушунтирилади.

Бошқа томондан, асосий савдо ҳамкорлар-
да миллий валюта курсининг кескин қадр-
сизланиши ва девальвацион кутилмаларнинг 
ортиб, ички валюта бозоридаги талабнинг 
вақтинчалик ўсиши кузатилмоқда. Биз миллий 
валюта алмашув курси бўйича прогнозларни 
амалга оширмаймиз ва сўмнинг АҚШ долла-
рига нисбатан курси ички валюта бозорида 
ички ва ташқи омиллар таъсирида шаклланган 
талаб ва таклиф мувозанатига боғлиқ бўлади.

Марказий банк алмашув курсининг кескин 
тебранишларини олдини олиш ва бозорнинг 

барқарор фаолиятини таъминлаш мақсадида 
жорий йил март ойининг биринчи ярмида 
“нейтраллик тамойиллари” доирасида ички 
валюта бозорида интервенциялар ҳажмини 
оширди. Мазкур интервенциялар ўтган йилда 
валюта бозоридаги ижобий шароитлар на-
тижасида юзага келган қўшимча захиралар 
ҳисобидан амалга оширилмоқда. Шу боисдан, 
бошқарув қарори билан асосий ставканинг 17 
фоиз қилиб белгиланиши ҳам маълум маънода 
миллий валюта курсини барқарорлаштиришга 
хизмат қилади.

– Доллар курси сезиларли даража-
да ўсяпти. Бу ўз-ўзидан инфляцияни 
ва девальвация хавфини кучайтиради. 
Буларнинг олдини олиш бўйича қандай 
чоралар амалга оширилиши режалашти-
рилган?

– Миллий валюта курси динамикасида таш-
қи хатарлар ва девальвацион босимлар таъ-
сирларига жавобан тўғриланиш кузатилмоқда, 
жорий йил бошидан сўмнинг АҚШ долларига 
нисбатан курси 6,8 фоизга қадрсизланди.

Сўм алмашув курсининг кескин тебраниш-
ларини юмшатиш ва ички валюта бозорининг 
барқарор фаолият юритишини таъминлаш 
мақсадида Марказий банкнинг интервенция-
лари ҳажми сезиларли даражада оширилди.

Шунингдек, иқтисодиёт субъектларининг 
девальвацион ва инфляцион кутилмалар 
ўсишининг олдини олиш, миллий валюта-
да жамғариш фаоллигини сақлаб қолиш ва 
ташқи хатарларнинг иқтисодиётимизга ўтув-
чи таъсирини юмшатиш орқали мамлакатда 
макроиқтисодий ва молиявий барқарорликни 
таъминлаш мақсадида Марказий банк Бошқа-
рувининг қарори билан асосий ставка йиллик 
17 фоизгача оширилди. Мазкур қарор билан 
пул-кредит сиёсати инструментларига бир 
қатор ўзгартиришлар киритилди. Ушбу чора-
лар банк тизимидаги ликвидликни самарали 
тартибга солишга ва миллий валютадаги ак-
тивлар жозибадорлигини оширишга хизмат 
қилиб, инфляцияга монетар ва девальвацион 
омиллар томонидан бўладиган босимларни 
камайтиради.

Шу билан бирга, Ҳукумат билан биргалик-
да ички бозорда асосий истеъмол товарлари 
таклифини кўпайтириб бориш, логистика 
билан боғлиқ масалаларни ҳал этиш, муқобил 
импорт йўналишлари орқали истеъмол товар-
ларига бўлган талабни қондириш ва юзага ке-
лиши мумкин бўлган узилишларни бартараф 
этиш бўйича чоралар кўриб борилмоқда.

Ушбу чоралар миллий валюта курсининг 
кескин тебранишларининг олдини олиш, юза-
га келаётган қисқа муддатли салбий таъсир-
ларни (шокларни) юмшатишга қаратилган бў-
либ, иқтисодиёт субъектларининг инфляцион, 
девальвацион ва умумий макроиқтисодий 
кутилмаларига таъсири орқали вазиятнинг 
барқарорлашишига хизмат қилади.

Бундан ташқари, айни вақтда мамлакатда 
нақд доллар ёки евро тақчиллиги ҳолатла-
ри кузатилмаяпти. Тижорат банклари ички 
бозорда нақд хорижий валюта етарлилигини 
таъминлаб келмоқдалар. Мавжуд нақд валюта 
захиралари ўртача 3-4 ойлик нақд айирбош-
лаш операцияларига бўлган талабни тўлиқ 
қондира олади.

– Умуман, валюта чекловларини жо-
рий этиш зарур, деб ўйлайсизми?

– Шуни алоҳида таъкидламоқчиманки, 
инфляцияни таргетлаш режимига ўтаётган 
Ўзбекистон учун тўғридан-тўғри валюта чек-
ловларининг жорий этилиши орқага қадам 
бўлади.

– Cўмнинг алмашув курси ҳам бироз 
вақт ўтгандан кейин рубль ва тенге курси 
билан бир хил даражада қадрсизланади, 
деган хавотирлар бор. Бунга нима дея 
оласиз?

– Бу фикр нотўғри. Ҳар бир давлатнинг 
ўзига хос макроиқтисодий сиёсати, ташқи сав-
до алоқалари, капитал ҳаракати билан боғлиқ 
валюта сиёсати мавжуд.

Валюта курсининг фундаментал тебрани-
ши энг аввало макроиқтисодий барқарорлик 
билан боғлиқ. Бугунги кунда Президентимиз 
томонидан геосиёсий вазиятларга қарамас-
дан, мамлакатимизда амалга оширилаётган 
макроиқтисодий ислоҳотлар ва таркибий ўзга-
ришларни изчиллик билан давом эттириш энг 
устувор вазифалар этиб белгиланган. Бу эса 
барқарорликнинг муҳим асоси ҳисобланади.

Ташқи хатарлар шароитида Россия ва 
Қозоғистонда миллий валютанинг кескин 
қадрсизланиши бир томондан мамлакатдан 

капитал оқимининг чиқиб кетиш ҳажмига ҳам 
боғлиқ. Ҳар иккала давлатда капитал ҳисоб-
варағи нисбатан очиқ бўлиб, норезидентлар-
нинг банк тизимидаги депозитлари ва давлат 
қимматли қоғозларидаги улуши сезиларли 
бўлган. Инқирозли вазият бошланиши билан 
уларнинг чиқиб кетиши натижасида валютага 
бўлган талаб ортиб, рубль ва тенгенинг кес-
кин қадрсизланиши кузатилди.

Биз эса капитал ҳаракати билан боғлиқ 
эркинлаштириш жараёнининг дастлабки 
босқичидамиз. Бизда норезидентларнинг 
депозитлари ҳам деярли йўқ ва улар давлат 
қимматли қоғозларига ҳам эгалик қилмайди. 
Шу сабабли, ташқи хатарлар шароитида бизда 
мамлакатдан сезиларли валюта чиқиб кетиш 
хатари мавжуд эмас ва мос равишда сўмнинг 
курси нисбатан барқарор бўлиши башорат 
қилинади.

Иккинчи томондан, миллий валюта алма-
шув курсининг асосий савдо ҳамкорлардан 
бўлган Россия ва Қозоғистон валюталари 
курсига мослашувида рубль ва тенгенинг 
номинал алмашув курсига эмас, балки реал 
алмашув курсига, яъни инфляция даражасига 
мувофиқлашган курсига эътибор бериш ке-
рак. Айтайлик, рублнинг курси 20-30 фоизга 
қадрсизланиши билан мамлакатда инфляция 
даражаси ҳам ортиб боради ва реал алмашув 
курси қадрсизланиши пастроқ даражада бў-
лади.

Шундан келиб чиқиб, сўмнинг ҳам кел-
гусида айнан қўшни давлатлар валюталари 
даражасида кескин қадрсизланишини кутиш, 
валюта курси қадрсизланишда давом этар 
экан, деб ваҳима уйғотиш нотўғри бўлади.

– Пул ўтказмалари бўйича прогнозлар 
қандай?

– Март ойидан буён Россиядан пул ўт-
казмалари ҳажми сезиларли даражада ка-
маймоқда. Хусусан, 2022 йил март ойининг 
биринчи ярмида Ўзбекистонга юборилган пул 
ўтказмаларининг умумий ҳажми ўтган йилнинг 
мос даврига нисбатан сезиларли пасайиши 
кузатилмоқда. Бироқ пул ўтказмаларининг 
қисқариши фақат рублнинг қулаши туфайли 
содир бўлганлигини ҳали ҳам аниқ айтиш қи-
йин. Катта эҳтимол билан, юқори даражадаги 
ноаниқликлар бу ерда катта роль ўйнайди, бу 
меҳнат муҳожирларининг пул жўнатиш ёки 
юбормаслик қарорларига таъсир қилади.

– Ўзбекистон ички бозоридаги нархлар 
ўсиш динамикаси ва аҳолининг инфля-
цион кутилмаларида қандай ўзгаришлар 
юз берди?

– Марказий банк кузатувлари натижа-
ларига кўра, март ойининг биринчи ярмида 
республика ҳудудларида асосий истеъмол 
товарлари нархи 0,6 фоизга ошган. Шу билан 
бирга, озиқ-овқат маҳсулотлари 0,8 фоизга, 
ноозиқ-овқат маҳсулотлари 0,4 фоизга ва 
хизматлар 0,2 фоизга кўтарилган. 

Жаҳон бозорида озиқ-овқат ва энергия 
нархларининг сезиларли даражада ошиши, 
ташқи етказиб бериш географиясининг қисқа-
риши ва ўзгариши, истеъмол товарларини им-
порт қилишда логистика билан боғлиқ муам-
молар йил охиригача ички нархларга қўшимча 
босим ўтказиши эҳтимоли ортиб бормоқда.

Ҳозирги шароитда Вазирлар Маҳкамаси, 
маҳаллий ҳокимликлар номонетар омилларни 
бартараф этиш, шу жумладан, бозорларда 

таклифнинг зарур ҳажмларини таъминлаш 
йўли билан ички нархлар барқарорлигини 
таъминлаш бўйича зарур чораларни кўрмоқда.

– Ҳозирги вазият Ўзбекистон банк ти-
зимига таъсир қилиши мумкинми?

– Юзага келган вазиятда Марказий банк 
томонидан ташқи савдо алоқалари бўйича тў-
лов тизимининг узлуксиз ишлаши ва молиявий 
барқарорликни таъминлаш учун барча зарур 
чоралар кўрилмоқда.

Биз савдо ҳамкорларимиз банклари олди-
даги молиявий мажбуриятларнинг бажарили-
шини ва улар билан боғлиқ рискларнинг банк 
тизимининг ликвидлигига таъсирини баҳолаш 
учун дастлабки стресс-тестларини ўтказдик. 
Олинган натижаларига кўра, хатарли сцена-
рий шароитларида ҳам маҳаллий банкларнинг 
ликвид маблағларида маълум бир даражада 
пасайишлар кузатилсада, етарли миқдорда 
ликвидлилик буферларининг мавжудлиги ҳи-
собига минимал талаблардан камайиб кетиш 
ҳолатлари юзага келмайди.

Банк тизимини зарур ликвидлик билан 
таъминлаш мақсадида Марказий банк тижорат 
банкларига зарур ҳолларда қисқа муддатли 
ликвидлик беради. Марказий банкда тижорат 
банкларида юзага келиши мумкин бўлган 
муаммоларни аниқлаш ва уларни бартараф 
этиш йўлларини ишлаб чиқиш бўйича ишчи 
гуруҳ тузилди, банклар билан мунтазам опе-
ратив алоқа каналлари йўлга қўйилди.

Бир сўз билан айтганда, тижорат банклари 
аҳоли ва тадбиркорларнинг талаблари бўйи-
ча тўловлар ва бошқа мажбуриятларнинг ўз 
вақтида ва тўлиқ бажаришлари учун барча 
имкониятларга эгалар.

– Банк тизимида муаммоли кредитлар 
ҳажмининг ортиши кутиляптими? Агар 
Россия ва бошқа давлатлардан пул ўтказ-
малари ҳажмининг сезиларли даражада 
қисқариши кузатилса, бу аҳоли томони-
дан кредит тўловлари бўйича муаммолар-
нинг юзага келишига сабаб бўлмайдими?

– Таъкидлаш жоизки, юзага келган ташқи 
хатарли вазият бўйича ноаниқлик даражаси 
юқори бўлиб, унинг ривожланиши бўйича 
эҳтимолий кутилмалардан келиб чиқиб Мар-
казий банк молиявий тизим кўрсаткичларини 
стресс-тестдан ўтказмоқда.

Бунда пул ўтказмалари камайиши ҳисо-
бига аҳоли даромадларининг қисқариши, ўз 
навбатида, уларнинг кредит тўлови интизо-
мига ҳам маълум маънода таъсир кўрсатади, 
албатта.

Тўлов интизомида салбий ўзгаришлар 
кузатилиб бориши билан Марказий банк ҳам 
ўз навбатида, банк тизимида муаммоли кре-
дитлар ҳажми ўсишини олдини олиш бўйича 
чораларни амалга оширади. Бугунги вазият-
дан келиб чиқиб, зарурият бўлганда тижорат 
банкларига ҳар бир мижоз бўйича алоҳида 
ёндашиш тавсия этилмоқда.

– Марказий банк асосий ставкани 17 
фоиз қилиб белгилади, бунинг аввал 
олинган кредитларга, хусусан, таълим 
кредитларига таъсири бўладими ёки 
йўқми?

– Марказий банкнинг асосий ставкаси 
(олдинги қайта молиялаш ставкаси) ўзгар-
тирилган тақдирда унинг жорий кредитларга 
таъсири шартномада белгиланган шартлар 
асосида бўлади. Хусусан, тижорат банклари 
ва мижозлар ўртасида ўзгармас фоиз став-
каларида тузилган шартномаларга Марказий 
банкнинг асосий ставкаси ўзгаришлари таъсир 
этмайди.

Жумладан, олий таълим ташкилотларида 
тўлов-контракт асосида ўқиш учун таълим 
кредитини ажратиш тартиби Вазирлар Маҳ-
камасининг “Олий таълим ташкилотларида 
тўлов-контракт асосида ўқиш учун таълим 
кредитилари ажратишни тартибга солиш чо-
ра-тадбирлари тўғрисида”ги қарори орқали 
тартибга солинади.

Ушбу ҳужжат билан тасдиқланган низом-
нинг 22-бандига мувофиқ, таълим кредити 
тижорат банклари томонидан кредит олувчига 
Марказий банкнинг асосий ставкаси миқдо-
рида ажратилади. Бунда, Марказий банкнинг 
асосий ставкаси пасайтирилган тақдирда, таъ-
лим кредити бўйича фоиз ставкаси мутаносиб 
равишда пасаяди, Марказий банкнинг асосий 
ставкаси оширилган тақдирда эса таълим 
кредити бўйича фоиз ставкаси ўзгаришсиз 
қолади.

“Ўзбекистон овози” мухбири
Тоштемир ХУДОЙҚУЛОВ суҳбатлашди.

ÍÀÐÕ ÍÅÃÀ ÍÀÐÕ ÍÅÃÀ 
Ê¡ÒÀÐÈËÀÄÈ?Ê¡ÒÀÐÈËÀÄÈ?

СЎНГГИ ПАЙТЛАРДА ДУНЁНИНГ ТУРЛИ НУҚТАЛАРИДА СОДИР БЎЛАЁТГАН 
ВОҚЕА-ҲОДИСАЛАР НАРХ-НАВОГА ВА ВАЛЮТА КУРСЛАРИГА САЛБИЙ ТАЪСИР 
КЎРСАТМОҚДА. СИЁСИЙ, ИҚТИСОДИЙ ОМИЛЛАР БИР ТОМОН, ЖАМОАТЧИЛИК 
ОРАСИДАГИ ГАП-СЎЗЛАР, МИШ-МИШ ВА ТАХМИНЛАР БИР ТОМОН БЎЛЯПТИ. 
БУНДАЙ ВАҚТДА ҲАР СОҲАНИНГ ЭГАСИДАН ГАП СЎРАГАН МАЪҚУЛ, АЛ-
БАТТА. ЎЗБЕКИСТОН РЕСПУБЛИКАСИ МАРКАЗИЙ БАНКИ РАИСИ МАМАРИЗО 
НУРМУРОТОВ МУХБИРИМИЗНИНГ АЙРИМ САВОЛЛАРИГА ЖАВОБ БЕРДИ.

» ТИЖОРАТ 
БАНКЛАРИ ВА 
МИЖОЗЛАР 
ЎРТАСИДА 
ЎЗГАРМАС ФОИЗ 
СТАВКАЛАРИДА 
ТУЗИЛГАН 
ШАРТНОМАЛАРГА 
МАРКАЗИЙ 
БАНКНИНГ 
АСОСИЙ СТАВКАСИ 
ЎЗГАРИШЛАРИ 
ТАЪСИР ЭТМАЙДИ.

Шуни алоҳида таъкидламоқчиманки, инфляцияни таргетлаш Шуни алоҳида таъкидламоқчиманки, инфляцияни таргетлаш 
режимига ўтаётган Ўзбекистон учун тўғридан тўғри валюта режимига ўтаётган Ўзбекистон учун тўғридан тўғри валюта 

чекловларининг жорий этилиши орқага қадам бўлади.чекловларининг жорий этилиши орқага қадам бўлади.

MOLIYA

АЗАЛИЙ САВОЛ:

“Юртимизга кўз тегмасин!”.“Юртимизга кўз тегмасин!”.
BAYRAM SHUKUHI

“Болаликда баҳор бўларди. Ёмғирлари, қў-
зичоқлари. Ойсанамга хўп ярашарди, Ўт-ўланли 
тақинчоқлари”... Болалигимни эслайман: баҳор 
келиши билан далаларга чопардик. Қишнинг 
совуқ кунларидан зериккан кўнглимизга кўк-
лам нафаси илиқлик, завқу шавқ олиб кирарди. 
Ям-яшил далаларга ошиқиб, ноз-неъматлар 
учун кўк терардик, толбаргак, чечаклардан 
сочимизга гулчамбар ясардик. Атлас кўйлакла-
римизни кийиб, қошларимизга ўсмалар суриб, 
Наврўз байрами, сайилларга отланардик. Ҳа, 
баҳор ана шу бағрига гўзалликни жо қилган 
олис қишлоқ далаларидан бошланади, шамол 
билан бирга ўйноқлаган, ўт-ўланлар, чечаклар 
исига тўймаган болаликдан бошланади баҳор...

Дарвоқе, Наврўз – халқ сайллари... Байра-
мона безатилган боғлар, қир-адирларда миллий 
ўйинлар, лапарлар намойиши, бир томонда 
баҳорий таомлар, ҳунармандчилик кўргазма-
си, яна бир тарафда эса спорт мусобақалари, 
кураш, дорбозлар томошалари... Ёшлар завқу 
шавқи, нуронийларнинг янги йил, янги деҳ-
қончилик мавсуми қут-баракали келишини, 
халқимиз саломат бўлишини сўраб дуога очган 
табаррук қўллари... Буларнинг барчаси ажо-
йиб, ёқимли...

Президент фармони асосида алоҳида тайёр-
гарлик билан ўтказиладиган ушбу тадбирлар 
кўнглимиздаги бор ғуборларни ёзадиган, ор-
зуларимизга янги қанот баҳш этадиган, кек-
саю ёшга бирдек қувонч улашадиган тантана, 
инсон ва табиат ўртасидаги уйғунлик, она 
заминга меҳр ва эътиборни акс эттирадиган 
маънавий, миллий қадриятлар сирасига кира-
ди. Халқимизнинг қадимий тарихи, бой мада-
нияти ва эзгу қадриятларини ўзида мужассам 
этган, ёшариш, янгиланиш ва юксалишларни 
асрлар давомида тўла намоён қилиб келаётган 
Наврўзи олам энг ардоқли байрамларимиздан 
ҳисобланади. 

Кейинги йилларда мамлакатимизда панде-

мия сабабли халқ сайиллари, умуман, оммавий 
тадбирлар, жамоавий йиғилишлар ўтказилмади. 
Хусусан, 2020 йил март ойида аҳоли саломат-
лигини асраш мақсадида Наврўз сайиллари 
бекор қилинди. Ўтган йили ҳам халқимиз бу 
байрамни у қадар кенг нишонламади. 

Бу йил февраль ойида эса Президентимиз 
“2022 йилги Наврўз умумхалқ байрамига та-
йёргарлик кўриш ва уни ўтказиш тўғрисида”ги 
қарорни имзолади. Наврўз байрамини олиб 
борилаётган улкан ўзгариш ва янгиланишлар 
жараёнига уйғун ва ҳамоҳанг тарзда, ҳар то-
монлама юксак савияда ўтказиш мақсадида 
ушбу айём “Ассалом, Наврўз – янгиланиш, 
меҳр-оқибат ва қадр-қиммат айёми!” бош ғояси 
асосида умумхалқ сайиллари шаклида респуб-
ликамизнинг барча ҳудудларида кенг миқёсда 
нишонланди.

Юқори Чирчиқ тумани, Гулистон маҳалласи-
даги “Миллатлар дўстлиги” маданият саройига 
етиб борганимизда Наврўз тадбири бошланиш 
арафасида эди. Узун йўлак бўйлаб кириб бо-
рарканмиз, ўнг томонимизда қўл ишлари, мил-
лий қўғирчоқлар, кашта, либослар кўргазмаси, 
чап томонимизда эса бўёқли суратлар, кулол-
чилик буюмлари терилган.

– Бу ажойиб қўғирчоқни ўзингиз ясаган 
бўлсангиз керак? – сўраймиз миллий либосда 
кулиб турган қиздан.

– Албатта, – жавоб беради ўзини Шоҳиста 
Усмонова деб таништирган 2-мактабгача таъ-
лим ташкилоти тарбиячиси. – Мана бу миллий 
қўғирчоқларни болажонлар билан ясаганмиз. 
Ёғочдан ишланган буюмларни ҳам биргаликда 
ранг берамиз. Буюмларга суратлар чизамиз. 
Мана бу чиройли гулдастани қизалоқлар меҳр 
билан ясашган. Ўқиш даврида ўрганганларим-
ни бугун амалда қўллаяпман. Кўргазмаларда 
мунтазам қатнашиб келамиз. Гуруҳимда 26 
нафар бола бор. Уларнинг ҳар бири алоҳида 
дунё. Боғчамизда ҳам Наврўз ажойиб тарзда 

нишонланади. Болаларнинг завқу шавқи бай-
рамларга ўзгача шукуҳ беради. 

Кўргазмалар олдида суратга тушаётган бир 
хил либосли корейс миллатига мансуб аёллар-
ни суҳбатга чорлаймиз.

– Бизнинг хор 2014 йилда ташкил этилган 
бўлиб, шундан буён юртимиздаги тадбирларда 
иштирок этиб келамиз, – дейди Корейс фольк-
лор ансамбли раҳбари Глахира Нью. – Наврўз 
бутун мусулмон, шарқ халқларининг энг чирой-
ли баҳорий байрами ҳисобланади. Бизнинг “Ис-
тиқбол” маҳалласида турли миллат вакиллари 
истиқомат қилади. Шу юртда туғилдим, шу ерда 
ўсдим. 4 фарзандим, 8 набира ва бир нафар 
чеварам бор. Биз фақатгина корейс тилида 
эмас, ўзбек, рус, қозоқ тилларида ҳам куйлай-
миз. Келгусида рақс ансамбли ҳам ташкил этиш 
ниятидаман. Касбимиз туфайли республикамиз-
нинг кўплаб ҳудудларида бўлганмиз. 2015 йили 
Навоийда ўтказилган республика танловида 
биринчи ўринни эгаллаганмиз. Урганч, Самар-
қанд шаҳарлари ҳам бизда катта таассурот 
қолдирган. Юртимизнинг ҳар бир гўшаси гўзал. 

Катта файеда икки тарафга узун ёзилган 
дастурхон атрофидагилар ҳам байрам шодиёна-
лари ҳақида тассуротлари билан ўртоқлашди.

– Маҳалламизда ҳам байрамга тайёргарлик 
қизғин, – дейди “Усмонобод” маҳалла фуқаро-
лар йиғини раиси Муҳаббат МАМАТҚОДИРОВА. 
– Иккинчи жаҳон уруши қатнашчилари ва фах-
рийлари, кекса авлод вакиллари, Меҳрибонлик 
ва Мурувват уйлари тарбияланувчилари, Са-
ховат уйларида яшаётганлар, “Темир дафтар”, 
“Аёллар дафтари”, “Ёшлар дафтари” ва “Меҳр 
дафтари”га киритилган ҳамда кўмакка муҳтож 
инсонлар ҳолидан хабар олинмоқда. Уларга 
беғараз ёрдам бериш мақсадида хайрия тад-
бирлари ўтказиляпти.

Маҳалламизда аҳоли асосан чорвачилик 
билан шуғулланади. Яқинда “Темир” дафтарга 
киритилган 5 та хонадонга қўй ажратилади. 
Эҳтиёжманд оилаларга ҳам иссиқхона қилиши 
учун маблағлар ажратилди. 7 оилага кредит 
асосида ёрдам кўрсатилди. Халқимиз азалдан 
бир-бирини қўллаб-қувватлаб, меҳр кўрсатиб 
келган. Байрам кунларида мана шу анъаналар 
янада мустаҳкамланишидан мамнунмиз.

– Пандемия даврида одамлар тушкун-
ликка тушди, кайфияти ёмонлашди, – дейди 
“Қорасув” маҳалла фуқаролар йиғини раиси 
Бобуржон Мирзамуҳаммедов. – Шундай оғир 
дамларда аҳолининг ҳолидан хабар олиш, 
уларга тиббий, моддий ёрдам кўрсатиш ишлари 
амалга оширилди. Бугун вазият анча юмшади, 
ёруғ кунларга, Наврўз байрамига етиб келдик. 
Сумалак пишириб, дастурхон ёзиб, шодиёнага 
тайёрланяпмиз. Одамлар билан суҳбатлаша-
ман, уларнинг турмуши билан қизиқаман. Ма-
ҳалламизда “Темир дафтар”га киритилганлар 
йўқ, “Аёллар дафтари”да 36 нафар хотин-қиз, 
“Ёшлар дафтари”да 7 нафар ёшлар бор. Уларга 
кредит маблағлари ажратиш ҳисобига бандли-
гини таъминлашга ҳаракат қилинмоқда.

– Наврўз миллатларни бирлаштирадиган 
меҳр-оқибат ва саховат байрами ҳисобланади, 
– дейди туман маданият маркази раҳбари Дил-
ноза Назирова. – Пандемиядан чиққан одамлар 
ҳам байрамона кайфиятда. Тинч, осуда замонга 
байрамлар ярашади. Бугун эрталабдан туман 
аҳолисига сумалак улашилди. Миллийлигимиз-
ни акс эттирадиган турли кўргазмалар ташкил 
этилди. Ташриф буюрувчиларнинг кайфияти 
юқори. Байрамлар кўпайсин, тинчлигимиз аба-
дий бўлсин!

Наврўз куни Президентимиз халқимизга 
йўллаган байрам табригида билдирган ният 
кўнглимиздаги гап бўлди: “Юртимизга кўз тег-
масин!”.

Гулруҳ ОДАШБОЕВА,
“Ўзбекистон овози” мухбири.

Мамлакатимиздаги ҳар 
бир ислоҳот “Инсон қадри 
учун” тамойили асосида 
амалга оширилаётганининг 
гувоҳи бўляпмиз. Жумладан, 
ногиронлиги бўлган шахсларнинг 
ҳуқуқ ва манфаатларини ҳимоя 
қилиш, хусусан, уларнинг 
меҳнат ҳуқуқини кафолатлаш 
борасида қатор ишлар амалга 
оширилмоқда. 

  Амалдаги Меҳнат кодексига кўра, 
ногиронлиги бўлган шахслар меҳнат со-
ҳасида турли имтиёзларга эга. Хусусан, 
тиббий меҳнат экспертиза комиссияси-
нинг ногиронларга тўлиқсиз иш вақти 
режими ўрнатиш, уларнинг вазифасини 
камайтириш ва меҳнатнинг бошқа шарт-
лари ҳақидаги тавсияларни бажариш 
иш берувчи учун мажбурийдир.

 I ва II гуруҳ ногиронлиги бўлган 
шахсларга меҳнатга ҳақ тўлаш ка-
майтирилмаган ҳолда, иш вақтининг 
ҳафтасига 36 соатдан ошмайдиган 
қисқартирилган муддатга белгилана-
ди. Уларга 30 календарь кундан кам 
бўлмаган муддат билан йиллик узай-
тирилган асосий таътил белгиланади. 

Ногиронлиги бўлган шахсларни тун-
ги вақтдаги ишларга, шунингдек, иш 
вақтидан ташқари ва дам олиш кунла-
ридаги ишларга жалб қилишга уларнинг 
розилиги билангина, башарти улар учун 
бундай ишлар тиббий тавсияларда та-
қиқланмаган бўлса, йўл қўйилади. Бун-
дай ходимларга меҳнатга тўланадиган 
ҳақни камайтирмасдан, иш вақтининг 
қисқартирилган муддати белгиланади. 

Иш берувчи меҳнат шартномаси 
тузиш чоғида дастлабки тарзда ва ке-
йинчалик (иш давомида) вақти-вақти 
билан ногиронлиги бўлган ходимларни 
тиббий кўрикдан ўтказишни ташкил 
қилиши шарт. Ўйлаймизки, ушбу қо-
нун талабларига ҳар бир ташкилот 
амал қилиб, ногиронларнинг меҳнат 
ҳуқуқлари ҳимоя этилмоқда. Улар учун 
доимо адолатли меҳнат шароитларини 
яратиш муҳим ҳисобланади.

Атхам ИСАКОВ,
Тошкент шаҳар адлия 

бошқармаси кадрлар бўлими 
бошлиғи.

Пахтачи туман маҳалла 
ва оила марказида фалсафа 
доктори, Турон ФA академиги, 
Ёзувчилар уюшмаси аъзоси, 
шоир, адабиётшунос, тарихнавис 
олим Исмат Санаевнинг 
“Равзаи асрор”, “Машраб” ва 
“Зиёвуддиннинг забардаст 
ўғлонлари” асарлари тақдимоти 
бўлиб ўтди. Тақдимотда Олий 
Мажлис Қонунчилик палатаси 
депутати Шербек Бўронов, 
туман ҳокими М. Ҳамдамов ва 
маънавият тарғиботчилари, 
журналистлар, китобхонлар 
иштирок этишди.

Тақдимотни туман Aхборот-кутубхона 
маркази раҳбари Дилором Ўткирова олиб 
борди. 11-умумтаълим мактабининг китоб-
хон ўқувчилари ўзларининг шеър ва ба-
диий чиқишлари билан қатнашди. Ёзувчи-
нинг “Aрмонли дунё”, “Зиёвуддин тарихи”, 
“Муножот”, “Самарқанд, бу – Самарқанд” 
сингари 40 га яқин асарлари ўзбек, рус, 
турк ва ҳинд тилларида нашр этилган. 
Бундан ташқари, адибнинг кўплаб адабий 
жанрлардаги девонлари чоп этилган.

Ўтган йили И.Санаевнинг “Зиёвуд-
диннинг забардаст ўғлонлари” китоби 
нашрдан чиқди. Ушбу китоб II жаҳон 
уруши устидан қозонилган ғалабанинг 
75 йиллигига муносиб совға бўлди. 
Китоб фронтда шаҳид кетганлар но-
мини ёд, руҳини шод этиш мақсадида 
ёзилган. Китобда II жаҳон урушида 
қатнашган, “Қаҳрамон” унвонини олган 
4 нафар пахтачилик ўғлонлар ҳақи-
да батафсил маълумотлар тўпланган. 
Шунингдек, унда пахтачиликларнинг 
фронтдаги фаолияти ва жасорати, уруш-
нинг сўнгги ветеранлари ва улар ҳақида 
қадрли маълумотлар ўрин олган.

Ўз мухбиримиз

Бу ҳақда АТБ “Қишлоқ қурилиш 
банк”нинг 2021 йилдаги фаолияти 
ҳисоботига бағишланган матбуот 
анжуманида маълум қилинди.

Кейинги 5 йил давомида АТБ 
“Қишлоқ қурилиш банк” томонидан 
ажратилган кредитлар қолдиғи 3,1 
баробарга ошиб, кредит қўйилмала-
рининг таркиби ҳам тубдан ўзгарди. 
Ушбу даврда кредит портфели тар-
кибида тадбиркорлик субъектла-
рининг инвестиция лойиҳалари ва 
уларни айланма маблағлар билан 
қўллаб-қувватлашга йўналтирилган 
кредит қўйилмалари 18 фоиздан 47 
фоизга етди ёки 8,3 баробарга ош-
ган. Банкнинг кредит қўйилмалари 
эса, 2021 йил бошига нисбатан 3 
триллион 714,4 миллиард сўмга ёки 
27,1 фоизга кўпайиб, жорий йил 1 
январь ҳолатига 17 триллион 419,4 
миллиард сўмни ташкил этди.

Банк кредитлари кўплаб янги 
иш ўринлари яратилишига ҳам 
асос бўлмоқда. Жумладан, 2021 
йил давомида кичик бизнес субъ-
ектларини молиявий қўллаб-қув-
ватлаш мақсадида ажратилган 
кредитлар ўтган йилнинг шу 
даврига нисбатан 1 триллион 123 
миллиард сўмга ортиб, 2022 йил 
1 январь ҳолатига 3 триллион 
916 миллиард сўмни ташкил этди, 
шундан 2 триллион 8 миллиард сўм 
айланма маблағлар билан қўллаб-
қувватлашга йўналтирилган бўлса, 
1 триллион 908 миллиард сўми 
инвестиция лойиҳаларига йўнал-
тирилди.  

Хусусан, аҳолининг фаол қисми-
га ўз бизнесини ташкил этишлари 
учун шарт-шароитлар яратиш мақ-

садида ажратилган микрокредит-
лар миқдори 228,5 миллиард сўмни 
ташкил этиб, ушбу кўрсаткич ўтган 
йил шу даврга нисбатан 1,3 баро-
барга ошди. Натижада ажратилган 
кредитлар ҳисобига йил бошидан 
1 минг 176 та янги иш ўрни яра-
тилди. 2021 йилда тадбиркорлик 
субъектларини кредитлаш бўйича 3 
минг 846 та мижозга 4,8 триллион 
сўм кредит ажратилди. 

Яна бир муҳим йўналиш – жами 
105,4 миллион АҚШ доллари бўл-
ган 9 та лойиҳа тўлиқ молиялаш-
тирилди ва ишга туширилиши таъ-
минланди.  Шунингдек, 2021 йилда 
янгидан 26 та банк хизматлари 
кўрсатиш маркази, 30 та валюта 
айирбошлаш шохобчалари, 15 та 
халқаро пул ўтказмалари шохоб-
часи, 15 та 24/7 хизмат кўрсатувчи 
шохобчалар, 2 та ипотека маркази 
ташкил қилинди. 

Банк мижозларига кўрсатилаёт-
ган онлайн хизматлар сифатини 
ошириш мақсадида мобиль илова-
лар янгиланди. Натижада улардан 
фойдаланувчилар сони 179 минг 800 
тага етди. Йил давомида эса улар 
сони 86 минг 800 тага кўпайди.  

Мобиль иловалар орқали ўт-
казилган маблағлар ҳажми жами 
743,2 миллиард сўмни ташкил 
қилди. 2021 йил 1 апрель сана-
сидан бошлаб, “Contaсt” маркази 
фаолияти йўлга қўйилди ва  марказ 
24/7 режимида ишлай бошлади. 
2021 йил апрель-декабрь ойлари-
да марказга мурожаатлар сони 52 
мингтани ташкил қилди. 

Матбуот анжуманида қайд эти-
лишича, банк трансформацияси 

доирасида синов тариқасида банк-
нинг 4 та филиали танлаб олиниб, 
уларда алоҳида электрон навбат 
орқали хизмат олиш, амалиёт ва 
кутиш заллари, Wi-fi зоналари, 
болалар майдончалари ташкил 
этилди.

– Маълумот ўрнида яна шуни 
айтиш мумкинки, банкимиз то-
монидан аҳолига мўлжалланган 
модулли кредитлаш жорий қи-
линди, – дейди АТБ “Қишлоқ қу-
рилиш банк” ўринбосари Бобохон 
Бобожонов. – Эндиликда ипотека 
кредити мавжуд мижозларга қў-
шимча ҳужжатларсиз янги кредит 
олиш имконияти яратилди. Ҳозир-
гача 1,9 триллион сўмлик модулли 
кредитлар ажратилди. 2021 йилда 
“Янги тартиб” доирасида респуб-
лика тижорат банклари томони-
дан аҳолига ажратилган ипотека 

кредитлари 4,8 триллион сўмни 
ташкил этган бўлса, шундан 1,4 
триллион сўми АТБ “Қишлоқ қури-
лиш банк” ҳиссасига тўғри келади. 

Яна бир маълумот. Ўтган йили 
банк томонидан жисмоний шахс-
ларга жами 431 миллиард миқдор-
да кредит ажратилган бўлиб, маз-
кур кредитнинг 75 фоизи онлайн 
режимда ажратилган. Банк томо-
нидан ҳозирги кунда тижорат кре-
дитлари 28 фоиздан ажратилаяпти. 
Марказий банк қайта молиялаш 
ставкаси ошгани билан уй-жой, 
таълим кредити, ипотека кредитла-
ри фоиз ставкаси ошмайди. 

Матбуот анжуманида мутасад-
дилар журналистларни қизиқтир-
ган саволларга жавоб берди.

Тоштемир ХУДОЙҚУЛОВ,
“Ўзбекистон овози” мухбири.

ЯНГИ КИТОБ 
ТАҚДИМОТИ

НОГИРОНЛИГИ 
БЎЛГАН
шахсларнинг меҳнат 
ҳуқуқлари кафолатланган

АТБ “Қишлоқ қурилиш банк”:

ҚЎШИМЧА ҲУЖЖАТЛАРСИЗ ЯНГИ КРЕДИТ

ÕÀË£ÈÌÈÇ ÑÀÉÈËÃÀ 
×È£ÄÈ, Ê¤ÍÃÈË ¡ÇÈËÄÈ

Наврўз тантаналари кўтаринки руҳда ўтди, 
мухбиримиз Юқори Чирчиқдаги сайилда қатнашди



Қайси бир ҳудудда йирик, муҳим лойиҳа 
бошланса, бошқа ҳудудлардагиларнинг кўнгли-
дан ҳавас ўтади. Очиғи, сурхондарёликлар бу 
борада анча ҳавасманд эди. Катта лойиҳалар 
ортидан вилоятда яна бир улкан қурилиш бош-
лангани кўнглимизни янада кўтарди.

Кейинги йилларда мамлакатимизнинг иқти-
содий ўсиш даражаси барқарорлашгани айни 
ҳақиқат. Табиийки, шунга қараб аҳоли турмуш 
даражаси ҳам ўсмоқда. Бу омил электр энергия-
си истеъмолининг муттасил равишда ортишига 
асос бўляпти.

Маълумотларга кўра, 2030 йилгача мамла-
катимизда электр энергиясига бўлган талаб йи-
лига тахминан 6-7 фоизга ўсиб боради. Мазкур 
жараён бу борада тезкор чоралар кўрилишини 
талаб этди. Шу боис Президентимиз Шавкат 
Мирзиёев ташаббуси билан мамлакатимиз хал-
қаро ҳамкорлар билан биргаликда анъанавий 
ва муқобил энергия станцияларини қуришга 
катта эътибор қаратмоқда.

Тошкент халқаро инвестиция форуми дои-
расида муҳим воқеа – Сурхондарё вилояти Ан-
гор туманида янги иссиқлик электр станцияси 
қурилиши бошланишига бағишланган маросим 
қувончли янгиликлардан бўлди. Ушбу лойиҳа-
нинг умумий қиймати 1 миллиард 200 миллион 
доллар бўлиб, 1 минг 560 мегаватт қувват 
яратилади, йилига 12 миллиард киловат-соат 
электр энергияси ишлаб чиқарилади. Лойиҳа 
доирасида энг замонавий технологиялар ўрна-
тилиб, йилига 1 миллиард куб метр табиий газ 
тежалади. Мажмуа Сурхондарёдаги биринчи, 
кейинги йилларда юртимизда барпо этиладиган 
энг йирик иссиқлик электр станцияси бўлади. 
Бу лойиҳа ҳудуднинг иқтисодий салоҳиятини 

рўёбга чиқаришда катта имкониятлар яратади.
Сурхон ҳудуди нефть, газ, кўмир, қимматба-

ҳо ва рангли металлар, кўп турдаги безак тош-
лар каби 100 дан ортиқ конларга эга бўлса-да, 
улар етарли даражада ўзлаштирилмаган. Келгу-
си беш йилда вилоятда 7 миллиард долларлик 5 
мингдан зиёд инвестиция лойиҳаларини амалга 
ошириш кўзда тутилган.

Бу станцияда ишлаб чиқарилган электр 
энергияси вилоятдаги 500 минг хонадонни 
ҳам нурга тўлдириши таъкидланмоқда. Бундан 
ташқари, қўшни Афғонистонга йилига камида 
3 миллиард киловатт-соат электр энергиясини 
экспорт қилиш имконияти пайдо бўларкан. 
Лойиҳа Германиянинг “Siemens Energy”, Фран-
циянинг “IDEF”, Нидерландиянинг “Stone City 
Energy” компаниялари томонидан давлат-хусу-
сий шериклик асосида амалга оширилади.

Электр ишлаб чиқаришга илк бор хусусий 
сектор иштироки учун кенг имкониятлар очил-
ди. Сўнгги уч йилда умумий қуввати 1 минг 
мегаваттдан зиёд бўлган 5 та электр станцияси 
давлат-хусусий шериклик асосида ишга туши-
рилди. Жалб этилган хорижий инвестициялар 
ҳажми 1 миллиард доллардан ошди. Бугунги 
кунда мамлакатимизда қуввати 9 минг мегаватт 
бўлган яна 19 та электр станцияси барпо этил-
моқда. Уларнинг умумий қиймати 10 миллиард 
доллардан зиёдни ташкил этади.

Янги Ўзбекистоннинг Тараққиёт стратегияси-
да ҳам мамлакатимизнинг энергетик режалари 
белгиланган. Ўзбекистон биргина иссиқлик 
электро станциялари билан чекланмайди. 2026 
йилга бориб, юртимизда қуёш ва шамол электр 
станцияларининг умумий қуввати 8000 МВтга 
етади. Энергетика вазирлиги маълумотига кўра, 

қайта тикланадиган энергия манбаларидан 
фойдаланишни кенгайтириш ва қўллаб-қув-
ватлаш дастури ишлаб чиқилади. Унга кўра, 
умумий қуввати 4000 МВт бўлган 8 та шамол 
электр станцияси қурилади. 

Энергетиканинг ҳам анъанавий, ҳам муқо-
бил турларини ривожлантириш ягона тўғри йўл 
ҳисобланади. Бусиз тизимдаги муаммоларни 
ҳал этиб бўлмайди. Соҳада яқин истиқболда 
қилинадиган ишлар ҳамда мақсадли кўрсаткич-
лар 2020-2030 йилларда Ўзбекистон Респуб-
ликасини электр энергияси билан таъминлаш 
концепциясида аниқ-тиниқ кўрсатиб берилган. 
Ушбу стратегик ҳужжат юртимизда энергия 
тақчиллиги қандай бартараф этилади, деган 
саволга жавоб беради. 

Концепцияда 2030 йилга қадар мамлакат 
электр энергия генерациясида қайта тикла-
нувчи энергия манбалари (ҚТЭМ)нинг улушини 
11 фоиздан ошириш кўзда тутилган. Шундан 5 
фоизи қуёш, 3 фоизи шамол ҳамда 3,8 фоизи 
гидроэнергетика ҳиссасига тўғри келиши керак. 
Айтиш лозимки, бу вазифалар босқичма-босқич 
бажариляпти. Ҳукуматимиз буни яхши англаган 
ҳолда, электр энергиянинг бошқа манбала-
ридан ҳам самарали фойдаланиш масаласини 
кўндаланг қўйди.

Айтайлик, иссиқлик электр станциялари 
(ИЭС)дан буткул воз кечилмайди. Ҳозир улар 
энергия генерациясининг салкам 90 фоизини 
таъминлаяпти. 2030 йилгача бу рақамни 60 
фоизга тушириш режалаштирилган. Шунга қа-
рамай, баъзи ҳудудларда янги ИЭСлар барпо 
этилмоқда. Чунки, бу объектив зурурат. Маса-
лан, ўтган йили Фарғона водийсида Тўрақўр-
ғон иссиқлик электр станцияси фойдаланишга 
топширилди. Тўғри, унда қимматбаҳо хомашё – 
табиий газ ёқилиб, энергия ишлаб чиқарилади. 
Бироқ мазкур объект қанчадан-қанча одамлар 
ҳамда тадбиркорларининг оғирини енгил қи-
лаётгани айни ҳақиқат.  2016 йилларда аҳоли 
ҳамда бизнес вакиллари энергия таъминотидаги 
доимий узилишларни биринчи даражали муам-
мо сифатида кўрсатарди. Кўпгина туманларда 
қишки пайтда электр энергияси суткасига кўпи 
билан 4 соатга бериларди. 2021 йилнинг ёзи-
да бу масала аҳолини ташвишга солгани йўқ. 
Чунки, лойиҳалар ишга тушса, одамларнинг 
уйида чироқ олдингидек 20 соатлаб ўчмайди. 
Соҳада олиб борилаётган диверсификациялаш 
сиёсатининг устувор вазифаларидан бири ҳам 
шундан иборат.

Демакки, Президентимиз ташаббуси билан 
энергетика соҳасида давом этаётган ислоҳотлар 
аҳолини ва тадбиркорлик субъектларини узлук-
сиз электр қуввати билан таъминлаш, саноатни 
ривожлантириш имкониятини яратади.

Ойбарчин АБДУЛЛАЕВА, 
Олий Мажлис Қонунчилик палатаси 
депутати, ЎзХДП фракцияси аъзоси.

Бу умуммиллий лойиҳа доира-
сида ҳудудларда яшил боғлар ва 
яшил жамоат паркларини барпо 
этиш ишлари амалга оширилмоқда. 
Мазкур муҳим ҳужжат кўчатхона-
ларни кўпайтириш, тупроқ унум-
дорлигини ҳисобга олган ҳолда, 
ҳудудлар иқлимига мос хорижий 
манзарали дарахтларни маҳаллий-
лаштиришни ҳам кўзда тутади.

Шу билан бирга, дарахтларни 
шикастлаш ва нобуд қилганлик 
учун жавобгарлик кучайтирилди 
ва бу борада жамоатчилик назора-
ти янада оширилди – 2022 йил 1 
апрелдан янги тартиб кучга кирди. 
Хусусан, эндиликда бу борадаги 
ҳуқуқбузарлик тўғрисида Ички иш-
лар вазирлиги ва Давлат экология 
қўмитасининг махсус ахборот тизи-
мига хабар қилган шахслар моддий 
рағбатлантирилади.

Бугун бирор жойда дарахт ке-
силгудек бўлса, оммавий ахборот 
воситалари дарҳол бу ҳақда бонг 
урмоқда.

Дарахтларнинг ёши, бўйи ва 
эни, ўсаётган жойи бўйича ҳисоб-

га олиш, уларга тегишли барча 
маълумотларни тўплаш, электрон 
базасини тузиб, реестрини юритиш 
белгиланди. Шу асосда парва-
риш ва суғориш учун масъуллар 
тайинланади. Яъни, ёш ниҳоллар 
ўсиб-униб, чинакам дарахт бўлиши 
таъминланмоқда.

Давлат ўрмон фондига кир-
майдиган дарахтлар ва буталар 
қимматбаҳо навларининг кесили-
шига мораторийнинг амал қилиши 
муддатсиз даврга узайтирилди. Бу 
даврда амал қиладиган чеклов ва 
мажбуриятлар кўлами кенгайти-
рилди.

Шундай қилиб, юртимизда 
паст-баландига қарамай, дарахт 
кесишга қарши янги чоралар жо-
рий қилинди. Жумладан, қурилиш 
тадбирларини амалга оширишда 
набодот ва ҳайвонот оламига 
эътиборли бўлиш чоралари бел-
гиланди. Илгари қайсидир идора 
хулоса, яна бошқаси рухсат берар-
ди. Қурилиш ташкилоти қурилиш 
майдонини ўраб олиб, ҳеч кимни 
киритмас, шунинг учун майдондаги 

дарахтлар нобуд бўларди. Бундай 
тартибсизликка чек қўйилди.

Ҳадиси шарифда “Эртага қиё-
мат бўлади, дейишса ҳам, кўчат 
ўтқазинг”, дейилади. Биз бугун 
ана шу йўлдан бормоқдамиз. Энди 
яшнаб турган дарахтлар кесилиб 
кетавермайди, увол қилинмайди. 
Аксинча, янгилари кўпайтирилади.

Шу вақтгача ОАВ маълумотлари 
анча аянчли эди: 2020 йилда дав-
лат ўрмон фондига кирмайдиган 
дарахт ва буталарни кесиш билан 
боғлиқ 7854 та, 2021 йилнинг 
дастлабки 6 ойида 2597 та ҳуқуқ-
бузарлик ҳолати содир этилган. 
Оқибатда 4516 та қимматбаҳо 
дарахт кесилган ё шикастланган. 
Яъни, битта кўчат яшнаган да-
рахтга айлангунича энг ками 5 йил 
кетадиган бўлса, 22580 йиллик 
дарахт кесилган. Бу табиат ол-
дидаги, келажак авлод олдидаги 
жиноятдир.

Жаҳон тажрибасига қарайди-
ган бўлсак, кўплаб давлатларда 
ҳайвонот ва набодот дунёсига 
зиён етказмаслик нуқтаи наза-

ридан ҳар қандай қурилишдан 
олдин экологик лойиҳа тузилади. 
Чунки, бугун ўтқазилган кўчат 
дарахт, унинг атрофи боғ бўл-
гунча анча вақт керак. Бу муддат 
давомида уларни парваришлаш, 
суғориш керак. Фармонда булар-
нинг ҳам механизмлари ишлаб 
чиқилиши кўзда тутилгани қуво-
нарлидир.

Дунё давлатларида дарахтлар 
кесилиши ё бошқа жойга кўчи-
рилиши билан боғлиқ ҳолатлар-
да жамоатчилик муҳокамасини 
ўтказиш амалиёти мавжуд. Яқин 
атрофда яшовчилар муайян дарахт 
кесилиши тўғрисида ёзма равишда 
хабардор қилинади. Ҳамма дарахт 
эмас, балки қулаб тушиб, одам-
ларга, техникага, уйларга зарар 
етказиши мумкин бўлганлари. Бу 
эълон кесилиши режалаштирилган 
дарахт олдига ўрнатилади. Унда 
дарахтнинг ўзи ҳақида маълумот 
берилади, унинг кесилиш сабаб-
лари ва жамоатчилик муҳокамаси 
ўтказиладиган вақт ва манзил 
кўрсатилади.

Қадимдан ҳаммага маълум бир 
матал бор: бир киши нонвойдан 
ҳар куни олтита нон олади. Кун-
лардан бир кун нонвой нега айнан 
олтита олишини сўрайди. У бундай 
жавоб беради: “Ўзим билан аёлим 
иккита еймиз, иккитасини қарзим-
ни узиш учун бераман, иккитасини 
қарзга бераман”. Яъни, иккитасини 
ота-онасига бериб, фарзандлик 
бурчини бажаради, иккитасини 
фарзандларига гўё рамзий қарз 
сифатида беради.

Биз оталаримиз, боболаримиз 
эккан дарахтларнинг соя-салқи-
нида роҳатланиб, меваларидан 
баҳра олиб келяпмиз. Энди фар-
зандларимиз ва набираларимизга 
атаб, умуммиллий миқёсда янги 
кўчатлар ўтқазишни бошлаб, 
яшил маконларни кенгайтиришдек 
хайрли ишга киришяпмиз. Зеро, бу 
муқаддас бурчдир – биз ота-бобо-
лардан миннатдормиз, келажакда 
фарзанд ва набираларимиз ҳам 
биздан миннатдор бўлсин.

Шовосил ЗИЁДОВ,
Имом Бухорий халқаро илмий-

тадқиқот маркази директори.

Ахборот ва оммавий 
коммуникациялар агентлигида 
акциядорлик тижорат Халқ 
банки томонидан “Банк 
фаолияти очиқлигини 
таъминлаш бўйича амалга 
оширилган ишлар сарҳисоби” 
мавзуида матбуот анжумани 
ўтказилди.

Тадбирда 2021 йил мобайнида 
банк фаолиятининг очиқлиги 
ва шаффофлигини таъминлаш, 
молия муассасасида ахборот 
олиш эркинлигини янада 
соддалаштириш, жамоатчилик 
назоратини кучайтириш борасида 
амалга оширилган ишлар ва 
уларнинг натижалари ҳақида сўз 
юритилди.

Маълумот ўрнида айтиш 
мумкинки, банк раҳбарияти 
халққа янада яқин ва халқчил 
бўлишини таъминлаш мақсадида 
ўтган давр мобайнида банкнинг 
ташкилий тузилмаси тубдан 
такомиллаштирилиб, ахборот 
хизмати фаолияти бутунлай 
янгиланди, Банк бренди ҳамда 
ахборот хизмати фаолияти 
янгидан ташкил этилди. Соҳага 
доир барча маълумотлар 
банкнинг www.xb.uz расмий 
веб-сайтида эълон қилинмоқда. 
Молия муассасасининг очиқ 
ва шаффофлигини таъминлаш 
мақсадида 2021 йилда ахборот 
хизмати томонидан янги @
xbpress_bot телеграмм боти 
ҳам ишга туширилди. Бу аҳоли 
ва мижозларнинг таклиф ва 
эътирозларини ўз вақтида 
аниқлаш ҳамда уларга ечим топиш 
учун асосий механизм вазифасини 
бажаряпти.

– Ўтган йилнинг якунига 
кўра, банкимизга жами 32 913 
та мурожаат келиб тушган 
бўлиб, 98,3 фоизи жисмоний 
ва 1,7 фоизи юридик шахслар 
томонидан йўлланган, – дейди 
акциядорлик тижорат Халқ 
банки Бошқаруви раисининг 
биринчи ўринбосари Зафар 
Азимов. – Ушбу мурожаатларнинг 
36,4 фоизи тўлиқ ва ижобий 
қаноатлантирилган бўлса, 
63,6 фоизига тегишли ҳуқуқий 
маслаҳат берилди. Жорий йилнинг 
январь-февраль ойларида 
жисмоний ва юридик шахсларнинг 
жами мурожаатлари сони ўтган 
йилнинг мос даврига нисбатан 2 
баробарга камайди.

Таҳлиллар шуни кўрсатдики, 
мурожаатларнинг аксарияти 
кредит олиш масаласида бўлган. 
Шу боис, Халқ банки томонидан 
бу жараёнда турли муаммоларнинг 
олдини олиш мақсадида скоринг 
тизими ва андеррайтерлар 
фаолияти такомиллаштирилган. 
Ўтган йил давомида 150,2 
минг нафар фуқарога қарийб 
3,2 триллион сўмлик кредит 
маблағлари ажратилди. Жорий 
йил 1 мартдан бошлаб эса банкдан 
электронлаштирилган тартибда 
имтиёзли кредитларни “оilakredit.
uz” платформаси орқали олиш 
имконияти яратилиб, жараёни 
янада соддалаштирилди. 
Эндиликда молия муассасасида 
имтиёзли кредит олиш учун 
тақдим этиладиган ҳужжатлар 
электрон ҳаракатланяпти. 

Бундан ташқари, тизимда 
мижозларга хизмат кўрсатиш 
сифатини янада яхшилаш 
ҳамда коррупцион ҳолатлар 
аниқланганда зудлик билан 
банкнинг марказий аппаратига 
хабар беришни таъминлаш 
мақсадида “Тезкор хабар” мобил 
иловаси жорий этилди.

Анжуманда банк раҳбарияти 
журналистларни қизиқтирган 
саволларга жавоб берди.

Тоштемир ХУДОЙҚУЛОВ,
“Ўзбекистон овози” мухбири.

Ободжон ака би-
лан Қорақалпоғис-
тон Республикасига  
сафаримиз давоми-
да танишганмиз. У 
кишини жуда кўп-
чилик тажрибали 
қурувчи сифатида 
яхши танишар экан. 
Қолаверса, ўзаро 
суҳбатларда яхши 
инсон эканлигини 
ҳам эътироф этиш-
ди. Инсон учун ас-
лини олганда ҳеч 

бир таъмаларсиз ёки мақтовларсиз эътироф 
этилишнинг ўзи катта бахт! Мана шу жиҳат-
ларни эътиборга олиб, Ободжон ака билан 
учрашиб, халқона қилиб айтганда, бир пиёла 
чой устида суҳбатини олмоқчи бўлдик. Суҳ-
батлашиш таклифимизни айтганимизда “яхши 
ўйлабсизлар, ажойиб иш бўлади”, деб бизни 
қўллаб-қувватлади.

Самимий ва камтар бўлган Ободжон ака 
билан бир пиёла чой устидаги суҳбатимиз 
чиндан-да ажойиб бўлди. Суҳбатимиз даво-
мида шунга ишонч ҳосил қилдикки, Қорақал-
поғистон Республикасидаги кўплаб бино-ин-
шоотларнинг барпо бўлишида у кишининг ҳам 
муносиб хизмати сингган экан. Хусусан, энг 
йирик ишлаб чиқариш иншоотларидан бўлган 
Қўнғирот сода заводининг, шунингдек, Эллик-
қаъла текстил корхонасининг қурилишларида 
қатнашган.

— Қурилиш соҳасида иш олиб бораётганим-
га ҳам 40 йилдан ошиқ вақт ўтибди, — дейди у 
киши ўйчанлик билан. — Бу йиллар давомида 
Элликқаъла, Беруний, Тўрткўл, Нукус туманла-
рида, айниқса, кўплаб қурилиш-бунёдкорлик 
ишларини амалга оширдик. Мамлакатимиз 
тараққиётининг кейинги беш йили давомида 
қурилиш-бунёдкорлик ишлари янада жадал-
лик билан амалга оширилмоқда. Айниқса, 
кам таъминланган инсонларга уй-жойларнинг 
қуриб, фойдаланишга топширилаётгани мени 
жуда қувонтиради. Бир куни денг, қурган 
иншоотларимни ҳисоблаб чиқдим, 200 дан 
ошди. Шунда босиб ўтган ҳаёт йўлимга боқиб, 
умрим беҳуда кетмаётганига шукрона келтир-
дим. Энди айтсам, бу ишларимизнинг асосий 

қисми мустақиллик йилларига тўғри келади. 
Давлат дастурлари асосида ҳам замонавий 
уй-жойларни, таълим даргоҳларини, санъат 
масканларини, банк биноларини барпо қилдик. 
Амударё ва Хивадаги кўприк қурилишида ҳам 
корхонамиз муносиб иштирок этди. 

Ободжон ака, маҳалладошларининг таъ-
бири билан айтганда, ёшулли бўлишига 
қарамасдан ғайрат-шижоаат билан меҳнат 
қилмоқда. “Тупроққаъла махсус қурилиш” 
корхонасига раҳбарлик қилиб, ўзининг кўп 
йиллик тажрибасини шогирдларига, ходим-
ларига ўргатмоқда. Ойбекжон ҳар доим ўнг 
қўли экан. Ота-бола ҳар бир ишни бамаслаҳат 
амалга ошириб келмоқда. Замонавий, си-
фатли бино-иншоотларни қуриб, эл-юртнинг 
дуосини олишаяпти.

Ўрни келганда айтиш керакки, Элликқаъла 
нафақат Қорақалпоғистонда, балки мамлакати-
миз миқёсида ҳам ўз ўрнига эга бўлган туман-
лардан бири ҳисобланади. Бу туман ҳақида гап 
кетганда, айниқса, адабиёт ва санъат аҳли ўз-
ларининг ёрқин таассуротларини мароқ билан 
сўзлаб берганига кўп бора гувоҳ бўлганмиз. 
Туманда кўп йиллар давомида ҳар икки йилда 
бир марта Отажон Худойшукуров хотирасига 
бағишлаб хонандалар кўрик-танловининг, шу-
нингдек, республикамизнинг етук шоирлари ва 
иқтидорли ёшлар иштирокида анъанавий ра-
вишда “Ақчакўл илҳомлари” ижодкорлар анжу-
мани ўтказилгани ҳам элликқаълаликларнинг 
санъатни, адабиётни, тарихни, ўзининг улуғ 
фарзандларини қадрлашидан, эъзозлашидан 
бир дарак беради. 

Аслида ҳам шундай. Зеро, бу тупроқда 
кўп улуғ инсонлар туғилиб вояга етган, яшаб 
ўтган, меҳнатлари, истеъдодлари, ақл-та-
факкурлари билан халққа хизмат қилганлар. 
“Оққан дарё оқмай қолмас” деганларидек, 
бугунги кунда ҳам туманда эл-юрт хизматида 
бўлган ана шундай фидойи инсонлар кўплаб 
топилади. Айниқса, ёшлар орасида изланув-
чан, билимли ва заковатли йигит-қизларнинг 
кўплиги ҳам кишини қувонтиради. Ойбек 
Миришов мана шундай ёшлардан бири. Айни 
пайтда “Тупроққаъла махсус қурилиш” кор-
хонасида моддий таъминот бўйича директор 
ўринбосари бўлиб ишлаётган бу инсон билан 
суҳбатлашсангиз, ота касбини муносиб давом 
эттираётганига гувоҳ бўласиз. 

—Отам Ободжон акани жуда кўпчилик таж-
рибали қурувчилардан бири сифатида яхши 
билади,— дейди у биз билан суҳбатда. — Бу 
албатта, менга ҳар доим фахр бағишлайди. 
Болаликдан пайдо бўлган ана шу фахрла-
ниш туйғуси мени ҳам шу соҳани ўрганишга 
етаклади, ҳар доим отамга муносиб фарзанд, 
қолаверса, издош бўлишга ҳаракат қилдим. 
Ота-онам биз, фарзандларининг олий маъ-
лумотли бўлишини ҳар доим исташган ва 
қўлларидан келганича имкониятларни яратиб 
беришган. Бунинг учун улардан доим миннат-
дормиз. Мен Тошкент автомобиль йўллари ва 
Тошкент темир йўл муҳандислари институтида 
таҳсил олдим. Бу олий таълим даргоҳларида 
ўқишни тамомлагач, болалик орзуимни амал-
га оширишга ҳаракат қилдим, яъни отамнинг 
ёнига кириб, ҳамфикрликда иш бошладим. 
Ўтган йиллар давомида кўп нарсани ўрган-
дим, ҳалоллик билан иш юритиш, ишончни 
оқлаш инсонга ҳар доим муваффаққият, қут-
барака келтиришига қайта-қайта ишонч ҳосил 
қилдим.

Ойбекжоннинг отаси ҳақида фахрланиб 
гапириши бизнинг ҳам кўнглимиза ажиб бир 
ёруғлик олиб кирди.

— Мен ҳар бир фарзандимнинг зиёли, 
ўқимишли бўлишини доимо орзу қилардим, — 
дейди Ободжон ака. — Турмуш ўртоғим Зебу-

нисохон билан ана шу орзуни амалга ошириш-
га чин кўнгилдан, астойдил ҳаракат қилдик. 
Яратганга шукр, бу ҳаракатларимиз ўзининг 
самарасини берди. Шоҳсанам, Гулчеҳра, Ўғил-
жон қизларим, ўғлим Ойбекжон олий маълу-
мотли бўлишди. Фарзандларим орасида илм 
оламининг вакиллари борлигидан ҳам жуда 
қувонаман. Гулчеҳра Тошкентдаги нуфузли 
олий таълим даргоҳларидан бирида кафедра 
мудири бўлиб фаолият олиб бормоқда. Шоҳ-
санам билан Ўғилжон ўқитувчи, ёш авлодга 
кўп йиллардан бери дарс бериб келишаяпти. 
Ойбекжон Тошкент автомобиль йўллари ва 
Тошкент темир йўл муҳандислар институтини 
қурилиш-муҳандис йўналишлари бўйича та-
момлаб, ҳозир ёнимда фаолият олиб бораяпти. 

Ободжон ака билан Зебунисо опанинг бахт-
ли турмушини кўриб, ҳавас қилдик, чин кўн-
гилдан “доим шундай бўлсин, кўз тегмасин”, 
деган эзгу ниятларни кўнглимиздан ўтказдик. 
Зеро, фарзандлар камолини кўриб, неваралар 
қуршовида меҳнатидан бахт топиб, кексалик 
гаштини суриш ҳам аслида улуғ бир неъмат-
дир. 

Ободжон ака фаолият юритаётган 4 та кор-
хонада 200 нафардан ортиқ ходим фаолият 
кўрсатмоқда, уларнинг аксарияти эса ёшлар. 

— Муҳтарам Президентимиз томонидан бу-
гунги кунда тадбиркорликни ривожлантириш-
га катта эътибор берилаётгани бизга кўплаб 
имкониятлар яратмоқда, — дейди “Тупроқ-
қаъла махсус қурилиш” корхонаси директо-
рининг иқтисодий масалалар бўйича ўрин-
босари Фарҳоджон Миришов. — Хабарингиз 
бор, шу йил август ойида тадбиркорлар би-
лан ўтказган учрашувда Қорақалпоғистонда 
тадбиркорлик қилиш истагида бўлганларга 
қўшимча имтиёзлар бериш ташаббусини 
илгари сурдилар. Айни пайтда республика-
мизнинг турли ҳудудларидан ҳамкорларимиз 
кўпайиб бормоқда. Корхонамиз томонидан 
акфа эшик-ромларини ишлаб чиқариш цех-
ларининг фаолияти ҳам йўлга қўйилган. 
Ҳозирда замонавий типдаги эшик-ромларни 
қурилиш ташкилотлари билан бирга аҳолига 
ҳам етказиб бераяпмиз. 

Ҳалол меҳнати билан юрт тараққиётига 
муносиб ҳисса қўшаётган, элнинг дуосини 
олаётган бу инсонларнинг ибратли ишлари 
таҳсинга, эътирофга лойиқ. Зеро, халқимизда 
излаган имкон топар, деган ҳикматли гап бор. 
Бу гапнинг нечоғли ҳаётий эканига Ободжон 
аканинг амалга ошираётган ишлари мисолида 
яна бир бор ишонч ҳосил қилдик. 

Ойгул РАЗЗОҚОВА,
журналист.

ÎÁÎÄËÈÊÊÀ ÓÌÐÈÍÈ 
ÁÀFÈØËÀÃÀÍ ÎÁÎÄÆÎÍ ÀÊÀ

РЕКЛАМА ЎРНИДА

Қайсики юртда тинчлик, иқтисодий барқа-
рорлик, эркинлик ва шаффофлик бўлса, ўша 
замин дунёнинг турли минтақаларидаги савдо-
гар, ишбилармон ва тадбиркорлар эътиборида 
бўлади. 

3 минг йиллик давлатчилик тарихига эга 
мамлакатимиз узоқ давр мобайнида дунёнинг 
савдо, илм-фан, маданият ва санъат юксак 
равнақ топган марказларидан бири бўлган. 
Оққан дарё оқиши керак. Пойтахтимиздаги 
Халқаро конгресс марказида ўтказилган Тош-
кент халқаро инвестиция форумининг ялпи 
сессиясида давлатимиз раҳбари “Буюк ўтмиш-
дан – буюк келажак сари” тамойили асосида 
иқтисодий-ижтимоий ривожланиш жадал да-
вом эттирилаётганини алоҳида таъкидлади.

5 йил аввал қабул қилинган Ҳаракатлар ст-
ратегияси доирасида кенг кўламли ислоҳотлар 
амалга оширилди. Тараққиёт стратегияси би-
лан улар янги даражага кўтарилмоқда. Ушбу 
ислоҳотлар дастури давлатимиз ва жамияти-
мизнинг барча соҳаларини қамраб олиб, қонун 
устуворлигини таъминлаш, рақобатни ривож-
лантириш, коррупцияга қарши кескин кураш 
олиб бориш каби муҳим йўналишларни ўзида 
мужассам этган. Мана шу тизим асосида ин-
весторларни Ўзбекистон бозорига кириши ва 
эркин фаолият юритишига тўсқинлик қилувчи 
омиллар бартараф этилиб, тадбиркорлик учун 
қулай шароитлар яратила бошлади.

Дунёдаги ҳозирги чигал ва мураккаб ва-
зиятда ҳам мамлакатимиз яшаш ва ишлаш 
учун тинч ҳамда хавфсиз макон сифатида 
эътироф этилмоқда.

Иқтисодиётни эркинлаштиришга қаратилган 
чора-тадбирлар туризм соҳасини ривожлан-
тиришга, янгидан-янги меҳмонхоналар, дам 
олиш масканлари барпо этилишига асос бўл-
моқда. Натижада кўплаб ҳамюртларимизнинг 
бандлиги таъминланди, хизмат кўрсатиш ҳамда 

сервис соҳасида ўсишлар кузатилди, шаҳар ва 
қишлоқлар инфратузилмаси тубдан ўзгарди. 
Асосийси, одамларнинг ҳаётга қараши ҳам ўз-
гариб бормоқда. Бу кўрсаткичлар бўйича Ўзбе-
кистон минтақадаги энг очиқ давлат мақомини 
қўлга киритгани бугун ҳеч кимга сир эмас.

Айтиш керакки, ислоҳотларни амалга оши-
риш жараёнларида қонунчиликни ўзгартириш 
ёки турли стратегияларни ишлаб чиқишгина 
эмас, одамларнинг дунёқараши ва фикрлашини 
ўзгартириш ҳам муҳим ҳисобланади. Айниқса, 
коррупцияга қарши курашиш масаласи алоҳида 
ўрин тутади. Бу иллат жамиятдаги ҳар бир соҳа 
ривожига ўз салбий таъсирини ўтказади, ри-
вожланишга тўсқинлик қилади. Шу боис мамла-
катимизда коррупцияга қарши курашиш давлат 
сиёсатининг энг устувор йўналишига айланди. 
Бу борадаги саъй-ҳаракатларни амалга ошириш 
мақсадида алоҳида Агентлик ташкил этилди. Ўз 
навбатида, иқтисодиётда шаффофликни таъ-
минлаш ва коррупцияга қарши қатъий кураш 
олиб бориш янада кучайтирилмоқда.

Давлатимиз раҳбари бутун жаҳон иқтисо-
диёти рақамлаштириш жараёнига ўтаётган, 
“яшил” технологиялар ва инновацион та-
раққиёт ҳар қандай соҳа ва бизнес ривожи 
учун устувор аҳамият касб этаётган бир давр 
эканини таъкидлади. Ҳақиқатан ҳам бугун 
ҳаётимизни инновацион технологияларсиз та-
саввур қилолмаймиз. Дунё билан тенгма-тенг 
қадам ташлаган ҳолда, иқтисодий жараёнлар-
да уларнинг кенг қамровли имкониятларидан 
самарали фойдаланишимиз керак бўлади.

Шербек БЎРОНОВ,
Олий Мажлис Қонунчилик палатаси 

депутати,
Коррупцияга қарши курашиш ва 

суд-ҳуқуқ масалалари қўмитаси ҳамда 
Ўзбекистон ХДП фракцияси аъзоси

Юртимизда ҳар бир ўқитувчи бу ҳақда 
чуқур ўйлаб, ўзига хулоса чиқариб олиши 
керак. Пойтахтимизнинг Юнусобод тумани 
мактабларида ўқувчиларни Халқаро “PISA” 
тадқиқотларига тайёрлаш, шунингдек, 
таълим сифатини оширишга қаратилган 
семинар-тренинг машғулотлари мунтазам 
ташкил этилмоқда. 220-мактабда ташкил 
этилган семинар-тренингда “Биология 
дарслари самарадорлигини ошириш йўл-
лари” мавзусида машғулот ўтказилди. 
Бунда фанга оид қизиқарли маълумотлар, 
дарс жараёнида фойдаланиладиган ме-
тодлар ҳақида айтиб ўтдим. Ўқувчиларни 
дарсларга қизиқтириш йўллари, мураккаб 
мавзуларни осон усулда тушунтиришга оид 
тажрибаларим билан ўртоқлашдим. 

Вазирлар Маҳкамасининг “Халқ таъли-
ми тизимида таълим сифатини баҳолаш 
соҳасидаги халқаро тадқиқотларни ташкил 
этиш чора-тадбирлари тўғрисида”ги қаро-
ри асосан Халқаро баҳолаш дастурлари 
бўйича бир қатор халқаро тадқиқотлар 
амалга оширилади. PISA – 15 ёшли ўқув-
чиларнинг ўқиш, математика ва табиий 
йўналишдаги фанлардан саводхонлик да-
ражасини баҳолаш тадқиқоти бўлиб, у Иқ-
тисодий ҳамкорлик ва тараққиёт ташкило-
ти томонидан амалга оширилади. Тадқиқот 
илк бор 2000 йилда ўтказилган бўлиб, ҳар 
уч йилда бир марта ўтказиб борилади. Ҳар 
бир мамлакатда 4500 дан 10000 нафаргача 
ўқувчи тест синовларига жалб этилади. 

Ушбу лойиҳалар ўқувчи ёшларнинг 
ижодий ва танқидий фикрлашларига, 
олган билимларини ҳаётда қўллай олиш 
қобилиятига баҳо бериш ва кейинчалик 
бу кўникмаларни ривожлантиришга ун-
дайди.

1991 йилдан буён ўқитувчилик қила-
ман. Фанимни яхши кўраман, ўқувчиларга 
ҳам имкон қадар осон, тушунарли усуллар 
билан дарс ўтишга ҳаракат қиламан. Бу-
нинг учун турли қизиқарли методлардан 
фойдаланаман. Мисол учун, “Зиг-заг”, “Мо-
заика”, “Инсерт”, “Эссе”, “Кейс топшириқ-
лари”, шунингдек, топишмоқ, ривоятлар 
ва шеърлардан фойдаланиш каби усуллар 
бор. Ўқувчиларнинг фикрини жамлаш, 
эътиборини тортиш, фанга қизиқтириш-
да булар яхши самара беради. Кўплаб 
семинарлар, онлайн дарслар ўтказдим. 
Мактаблар билан тажриба алмашяпмиз, 
билимларимизни бойитиб боряпмиз. 

Салоҳиятли, билимли кадрлар етишиб 
чиқиши бугунги берилаётган таълим си-
фатига боғлиқ. Шу боис ҳар бир педагог, 
ўқитувчи ҳар куни ўрганиши, ҳар доим ўз 
устида ишлаши зарур.

Дилшода АБДУЛҲАКИМОВА,
Юнусобод туманидаги 258-умумий 

ўрта таълим мактаби
олий тоифали биология фани 

ўқитувчиси,
Халқ таълими аълочиси.

Ўзбекистоннинг 2022-2026 йилларга мўлжалланган Тараққиёт стра-
тегиясида тўртинчи устувор йўналиш ҳам айнан таълим соҳаси, инсон 
капиталини ривожлантиришга қаратилган. Жорий йил январь ойида 
ўтказилган мактабларда таълим-тарбия сифатини ошириш, ихтисос-
лаштирилган мактаблар фаолиятини такомиллаштириш масалалари 
бўйича видеоселектор йиғилишида давлатимиз раҳбари бу ҳаёт-мамот 
масаласи эканини таъкидлади.

ўқитувчининг бурчи

IJTIMOIY HAYOT
Дунёдаги ҳозирги чигал ва мураккаб вазиятда ҳам мамлакатимиз яшаш ва Дунёдаги ҳозирги чигал ва мураккаб вазиятда ҳам мамлакатимиз яшаш ва 

ишлаш учун тинч ҳамда хавфсиз макон сифатида эътироф этилмоқда.ишлаш учун тинч ҳамда хавфсиз макон сифатида эътироф этилмоқда.



MUASSIS:

O‘ZBEKISTON
XALQ DEMOKRATIK

PARTIYASI
MARKAZIY KENGASHI

TAHRIR HAY’ATI:

Ulug`bek INOYATOV

Ulug4bek VAFOYEV

Maqsuda VORISOVA

Qalandar ABDURAHMONOV

Guliston ANNAQILICHEVA

Muslihiddin  MUHIDDINOV

Hayotxon ORTIQBOYEVA

Shuhrat ISLOMOV

Toshtemir XUDOYQULOV

Bosh muharrir: To‘lqin TO‘RAXONOV

E-mail: uzbovozi@mail.ru
Телефонлар: (71) 276-10-91, (71) 276-20-67.

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100135, Toshkent,  Bunyodkor shoh ko‘chasi,  50 «A»-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 6 bosma taboq.

Gazeta haftaning chorshanba kuni chiqadi. «O‘zbekiston ovozi» materiallarini ko‘chirib bosish faqat tahririyat ruxsati bilan amalga oshiriladi.

Г — 341. 2396 nusxada bosildi.                      Nashr ko`rsatkichi — 220.   

t — Tijorat materiallari

Sotuvda kelishilgan narxda

Navbatchi: Toshtemir XUDOYQULOV
Sahifalovchi: Bekzod ABDUNAZAROV

1  2  3   4  5  6

O‘zA yakuni — 04:00.  

Topshirilgan vaqti — 04:30. 

30-mart, chorshanba, 2022-yil. 
№12-13 (32707)

12 O‘zbekiston ovozi
Қорақалпоғистон 
Республикаси 
Хоразм

 +12
 +17

Бухоро 
Навоий

+15
+20

Тошкент
Самарқанд 
Жиззах 
Сирдарё

+12
+17

Қашқадарё 
Сурхондарё

+15
+20

Андижон
Наманган 
Фарғона

+10
+15

Тошкент
шаҳри

+13
+15

MUTOLAA Шахсиятимиз одатларимизга боғлиқ.Шахсиятимиз одатларимизга боғлиқ.

“АТОМ ОДАТЛАР”,  ЯНГИ РЕЖАЛАР...
Яқиндагина сотувга чиққан “Атом 

одатлар” китоби сизга бу борада  катта 
куч беради. Мутолаа жараёнида ичингизда 
олов пайдо бўлиб, у сизни доимий 
равишда ҳаракатлантириб туради, ҳар 
бир дақиқадан фойдаланиб қолиш, ҳар 
бир сонияни тўғри сарфлашни ўрганиб 
оласиз. Ёмон одатларни ўз-ўзидан  тарк эта 
бошлайсиз.

Лекин маълумотларимизни ҳали сотувга 
чиқмаган асарлар, яъни ноширларнинг янги 
режалари билан бошлаймиз.

“Академнашр” туркий халқлар орасида 
энг машҳур шахслардан бири бўлган Исмоил 
Гаспринский ҳақидаги биографик асарни 
чоп этиш арафасида. Ҳадемай бу китобни 
дўконлардан топасиз. Айтишларича, 1 ой 
ичида нашр этилади. Ҳозир эса жараёнда. 
Наим Каримовнинг “Маҳмудхўжа Беҳбудий”, 
Назар Эшонқулнинг “Китоб бандаси” 
асарлари, Яссавий ҳикматлари луғати ҳам 
нашрга тайёрланмоқда.

“Академнашр” уқувсизларни ҳам 
унутмаган ҳолда, қўлланма тайёрлаган. Тез 
орада уқувсизлар учун қўлланма ҳам ўқишга 
тайёр бўлади. Нашриёт томонидан сотувга 
чиқарилган сўнги 3 та топ асар – “Халоскор 
султон Сайфиддин Қуддуз”, “Ўзбекистон 
таваллуди”, “Бувамнинг ошқозонидаги 
мамлакат”.

Талабдан кўра, интеллектни ошириш  
ғамини ейдиган айрим ноширлар кўпроқ 
фойдали асарларни таржима қилиб, чоп 
этишяпти. Қизиғи, тинчгина рус тилидан 
ўзбек тилига ўгирмай, аслиятдан она 
тилимизга таржима эттириб, муаллифлик 
ҳуқуқини сотиб олиб, кейин чоп эттиришади. 
Шунча харажат эвазига қўлларимизга етиб 

келган китобларга эса талаб доим юқори 
бўлади, албатта.

Сўнгги пайтларда сиёсий ва ҳаётий 
саводхонликни ошириш учун асосан 
шундай жанрдаги кучли асарлар ҳам 
нашрга чиқарилмоқда. Ваҳоланки, бундай 
китобларга талаб у қадар катта бўлмайди 
одатда. Лекин “Атом одатлар” бу қоидани 
бузди. Кузатувларга кўра, катта талаб билан 
ўқиляпти. 

Мўътабар Абдураҳмонова (китобхон):
– Яқиндагина бир дугонам “atomic habits” 

китобини ўқиганини, асар таъсирида 
анча ўзгарганини, вақти фақат керакли, 
фойдали ишларга сарфланиб, ҳатто дам 
олишга ҳам бемалол улгураётганини айтиб 
қолди. Ёмон одатларни тарк этиш ва 
вақтдан ютиш шунчалик осон бўлибдими, 
ўзимиз билан курашишимизга тўғри 
келадику, дегандим. Ҳа, шундай бўлди ва 
бу курашда нафс эмас, ақл ғолиб келиши 
кераклигини билдим, шахсан ўзимда шундай 
бўлди.

БУНИНГ ЙЎЛИ ОСОН!
“Ишонинг, буни йўли бор ва сиз узоғи 

бир ой ичида ўзгарасиз”, дейди асар 
муаллифи Джеймс Клир. У ўзининг “Атом 
одатлар”и орқали кичик ўзгаришлар 
катта натижаларга сабаб бўлишини 
исботлаб берди. Яхши одатларни ҳосил 
қилиш ва ёмонларидан халос бўлишнинг 
осон ва синалган усули мана шу 
китобнинг ичида.

Ҳар бир эришилган муваффақият ёки 
аччиқ мағлубиятимизнинг асоси  кундалик 
одатларимиздир. Улар яхшими ёки 
ёмон – фарқи йўқ, шахсиятимиз билан 

бирлашиб кетган бўлади. Агар кераксиз 
ва ёмон одатларни яхши, фойдалиларига 
алиштирсангиз, бутун ҳаётингиз 
ўзгара бошлайди. Эришилмаганларига 
аста-секин эришасиз. Фойдалилари эса, 
табиийки, муваффақият учун хизмат 
қилади.

НИМА УЧУН “АТОМ ОДАТЛАР” 
БЕСТСЕЛЛЕР ДАРАЖАСИГА ЧИҚДИ? 
New York Times ушбу асарни жаҳондаги 

энг талабгор китоб, ҳақиқий бестеллер, 
дея эълон қилган. Бундай қўлланмаларни 
ўқиганда китобхонни, табиийки, 
муаллифнинг ҳозирги ҳолати қизиқтиради. 
Яъни, яхши одатлар муваффақиятга 
эришишимизга сабаб бўлса, муаллифнинг 
ўзи қандай шароитда яшайди. Моддий 
аҳволи қандай?..

Жеймс Клир. У омадли тадбиркор, 
спортчи, миллионер, хуллас, ўзида яхши 
одатларни шакллантириб, уларга амал 
қилиб яшайдиган машҳур ва кучли шахс.

Клирга ўхшаган, ҳаётда нимагадир 
эришган, ҳавасингизни келтирадиган 
шахслар фойдали, тўғрироғи, атом 
одатларни ўзларида шакллантира олганлар. 
Ёмон одатлар билан ўралашганлар 
эса кейинги қадамларда кутиб турган 
муваффақият бекатларига етиб боролмай, ўз 
муаммоларига қоришиб юраверишади.

ЯХШИ ОДАТЛАР ҚАНДАЙ 
БЎЛАДИ?
Жеймс Клирнинг айтишича, агар 

ўрганган феъл-атворингизни ўзгартириш 
қийин кечаётган бўлса, муаммо ўзингизда 
эмас. Яъни, ёмон одатлар уларни 

ўзгартиришни истамаганингиздан эмас, 
балки нотўғри ўзгаришларга амал 
қилаётганингиз учун ҳам йўқолмайди. 
Муаллиф ёмон одатлардан буткул 
халос бўлиб, фақат яхши одатлар 
билан қолишга ёрдам берадиган 
ушбу қўлланмани ёзишда биология, 
психология ва неврологиянинг энг 
охирги кашфиётларига таянган.

Хуллас, энди мавзуни ичига 
кирамиз ва мисол келтираман.  
Дейлик, сиз китоб ўқишни одатга 
айлантирмоқчисиз. Буни анча 
вақтдан бери ўйлайсиз, ўтган ҳафта 
бунинг иложи бўлмади, ўтган куни 
ишларингиз кўпайиб кетди, кеча эса 
телефондан ортмадингиз, бугун эса 
чарчадингиз...

Эртадан, албатта, ўқийсиз. Хўш, 
шу гапга ишонасизми?  Эртадан китоб 
ўқишни бошлашингиз мумкинми? Унда 
нега шунча кундан бери бошламадингиз? 
Эртага ишларингиз чиқиб қолмайдими? 
Гап шундаки, муаммо ишларда, 
телефонда, чарчашда эмас, муаммо 
сизнинг хоҳиш ва одатларингизда. 
Одат тусига кирмаган ҳар қандай иш 
эртага қолиб кетаверади. Биз фойдали 
одатларни кейинга сураверсак, 
турли баҳоналар билан ўзимизни 

алдаб юраверсак, нотўғри қарорлар 
қайтарилаверади ва мағлубиятлар йиғилиб 
бораверади. Охир-оқибат эса биз ўзимиз 
уларга таслим бўламиз. Муаммонинг асл 
сабаби ҳам шунда!  

ЁМОН ОДАТЛАР – ОСОН, 
ЯХШИЛАРИ – ҚИЙИН
Кундалик одатларингизни ўзгартириш 

ҳаётингизга ниҳоятда катта таъсир ўтказади. 
Ёмонларини илдиз отиб кетмасдан аввал 
тўхтатинг. Йўқса, у сизнинг соянгизга 
айланади. Клирнинг айтишича, яхши 
одатларни шакллантиришнинг 4 та оддий 
қоидаси бор. 

Уларга кўра, одат яққол бўлиши керак, 
жозибали бўлиши керак, қолаверса, осон 
ва қониқарли бўлиши шарт. Китобни 
ўқиб кўрсангиз, мавзуга кириб кетасиз. 
Кейин эса хулқ-атвор ўзгаришининг бош 
қоидаси билан танишиб, яхши одатларни 
тарк этмаслик сирларини билиб оласиз. 
Муаллиф бу борада дўстлар кўмаги ҳам 
суяниш катта ёрдам беришини айтган.

ИСТАК ҚАЧОН ПАЙДО БЎЛАДИ?
Ҳеч аҳамият берганмисиз, истак одатда 

имкониятлар мавжуд бўлгандагина пайдо 
бўлади. Масалан, гап китоб ўқиш ҳақида 
кетаётган экан, мутолаа учун имкон 
албатта топилади. Чунки бу маблағ талаб 
этадиган, махсус шароит ёки кимларнидир 
ёрдами орқали қилинадиган иш эмас. 
Ёлғиз сиз ва китоб. Китобнинг номи “Атом 
одатлар”!

Нигора ҲАСАНОВА

БУГУН ФОЙДАЛИ ОДАТЛАРНИ 
ШАКЛЛАНТИРИШ ҲАҚИДА СЎЗ 
ЮРИТАМИЗ. ФОЙДАЛИ ОДАТЛАРГА 
ЎРГАНИШНИНГ ЎЗ ҚОИДАЛАРИ БОР. 
БУ ҲАҚДА КЕЙИНРОҚ... КЕРАКСИЗ, 
ФОЙДАСИЗ, ҲАТТОКИ ЁМОН ОДАТЛАРНИ 
ЗАРУР ВА ЎТА ФОЙДАЛИЛАРИГА 
АЛМАШТИРИШ МУМКИН ЭКАН. ТЎҒРИ, 
БУ ОСОН БЎЛМАЙДИ. ЧУНКИ  ЙИЛЛАР 
ДАВОМИДА ШАКЛЛАНИБ БЎЛГАН ЁМОН 
ОДАТЛАР ЎРНИНИ ФОЙДАЛИСИГА 
АЛМАШТИРИШ АНЧА ҚИЙИН КЕЧАДИ. 
ДЕЙЛИК, КЕТМА-КЕТ ТАМАКИ ЧЕКИШ 
ЎРНИГА БАДАНТАРБИЯ ҚИЛИШ, СОАТЛАБ 
ТЕЛЕФОН ТИТКИЛАШ УЧУН КЕТГАН 
ВАҚТНИ КИТОБГА САРФЛАШ, КУНДУЗИ 
ТОЗА ҲАВОДА САЙР ҚИЛИШ ВА ҲОКАЗО.

ÔÎÉÄÀÑÈÇ ÎÄÀÒËÀÐÔÎÉÄÀÑÈÇ ÎÄÀÒËÀÐ  
ÑÈÇÍÈ ÅÁ ÁÈÒÈÐÀÄÈÑÈÇÍÈ ÅÁ ÁÈÒÈÐÀÄÈ

СПОРТ

2012 йил 
Ўзбекистон 
ўсмирлар терма 
жамоаси Осиё 
чемпионлигини 
қўлга киритган эди. 
Ушбу мусобақада 
жамоамизга бош 
совринни Дилшод 
Нуралиев жамоаси 
тақдим этган эди. 
Биз собиқ бош 
мураббийнинг 
бугунги фаолияти 
билан қизиқдик.

— Бугунги кунда Дилшод Ну-
ралиев нима билан банд?

— Осиё чемпионлигидан кейин 
жаҳон чемпионатига тайёргарлик 
кўрдик. 2013 йил БААда жаҳон 
чемпионати бўлиб ўтди. Ўйлай-

манки, жаҳон чемпионатида ҳам 
бизнинг жамоамиз яхши қатнашди. 
Чунки кучли рақибларга қарши 
ўйинда 7 очко тўплаб, гуруҳдан 
чиқдик. Афсуски, гуруҳдан чиқ-
қанимиздан кейин 1/8 финалида 
Гондурас терма жамоасига алам-
ли 1:0 ҳисобида ютқазиб қўйдик. 
Ўйин бошида битта ўйинчимиз 
қизил карточка олиб, 10 киши 
қолганимиз сабабли ҳамма тактик 
схемалар бузилиб кетди. Шунга 
қарамасдан, биз жаҳон чемпиона-
тида юртимиз шарафини муносиб 
ҳимоя қилдик.

2013 йилдан кейин иш фаолия-
тим "Пахтакор" футбол академия-
сида давом этди. Кейин олимпия 
терма жамоасида ёрдамчи мураббий 
сифатида Виктор Жалиловга ёрдам 
бердим. Афсуски, олимпия терма 
жамоаси билан охиригача ишлаш 
насиб қилмади. Кейин 2002 йилда 
туғилган ўсмирлар терма жамоа-
сини саралаш босқичига тайёрлаш 
юкланди. Бу ўйин Саудия Арабисто-

нида бўлиб ўтди. Саралаш ўйинига 
жуда ҳам қисқа вақт қолганлиги 
ва бошқа сабабларга кўра, пухта 
тайёрлана олмадик. Афсуски, Осиё 
чемпионатининг саралаш мусобақа-
сидан ўтолмадик. 

Ўша Саудия Арабистонидан 
яхши натижа билан келмаганимиз-
дан кейин мени бўшатишди. Тер-
мизда "Сурхон" жамоасида ярим 
йил ишладим. Ҳозир 3 йилдан бери 
"Локомотив" футбол клубида иш 
фаолиятимни давом эттиряпман. 
Клуб раҳбарларининг олдимизга 
қўйган вазифасини қўлимиздан 
келганича бажаришга ҳаракат қи-
ляпмиз.

— Сизнингча, футболимизда 
пасайиш кузатилмаяптими?

— Менимча, терма жамоани 
тайёрлаш бўйича пасайиш бор. 
Олий лигамизда, супер-лигамизда 
ёки про-лигамизда ёш иқтидорли 
болалар кўп. Шахсий фикрим – 
улар билан тўғри ишлаб, Осиё 
чемпионатининг саралаш босқи-

чига, жаҳон чемпионатига тўғри 
тайёргарлик кўриш керак.

Ўшанда олдимизга қўйган мақ-
садимизга эришамиз.

Равшан Ҳайдаров 20 ёшлиларни 
Осиё чемпиони қилди. Футболга 
бўлган эътибор кучайяпти, ёш, иқ-
тидорли болалар чиқяпти. Кўпроқ 
эътиборни ёшларга қаратишимиз 
керак. 

— Ўзбекистон ўсмирлар терма 
жамоасига бош мураббий сифа-
тида тайинлашса, яна ишлашга 
рози бўлармидингиз?

— Агар футбол федерациямиз 
терма жамоага таклиф қилса ва иш-
лашимизга  шароит яратиб берса, 
албатта, ишлайман.

Жамшид АМИРОВ.

ÔÓÒÁÎËÄÀ ÏÀÑÀÉÈØ ÁÎÐÌÈ?


